
   МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ 

12 ДУГААР САРЫН 07-НЫ ӨДРИЙН ХУРАЛДААНЫ 
ТЭМДЭГЛЭЛИЙН ТОВЬЁГ
	№
	Баримтын агуулга
	Хуудасны дугаар

	1.
	Хуралдааны товч тэмдэглэл:
	2-21

	2.
	Хуралдааны дэлгэрэнгүй тэмдэглэл:
1.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай болон холбогдох бусад хуулийн төсөл /эцсийн хэлэлцүүлэг үргэлжилнэ/ 
2.Монгол Улсын 2018 оны төсвийн тухай хуулийн 6 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хэлэлцэх

3.Төрийн албаны тухай хуулийн шинэчилсэн найруулгын төсөл болон холбогдох бусад хуулийн төсөл /эцсийн хэлэлцүүлэг/
4.Үндсэн хуулийн цэцийн 2017 оны 07 дугаар дүгнэлт
5.Олон улсын хөрөнгө оруулалтын банк үүсгэн байгуулах тухай хэлэлцээр болон дүрэмд өөрчлөлт оруулах тухай 2014 оны протоколыг соёрхон батлах тухай хуулийн төсөл /соёрхон батлах/

6.Эдийн засгийн хамтын ажиллагааны Олон улсын банк үүсгэн байгуулах, түүний үйл ажиллагааны тухай хэлэлцээр болон Эдийн засгийн хамтын ажиллагааны Олон улсын банкны дүрэмд өөрчлөлт оруулах тухай 2014 оны протоколыг соёрхон батлах тухай хуулийн төсөл /соёрхон батлах/
7.Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Төсөв, нийгэм болон эдийн засгийн шинэчлэлийн хөгжлийн бодлогын зээл”-ийн Санхүүжилтийн хэлэлцээрийг соёрхон батлах тухай хуулийн төсөл /соёрхон батлах/
8.Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр хөгжлийн бодлогын санхүүжилт”-ийн Санхүүжилтийн хэлэлцээрийг соёрхон батлах тухай хуулийн төсөл /соёрхон батлах/
	22-24
25-55
55-73
74-82

     82-86
87-89

89-95

95-102



Монгол Улсын Их Хурлын 2017 оны намрын ээлжит чуулганы

12 дугаар сарын 07-ны өдөр /Пүрэв гараг/-ийн

нэгдсэн хуралдааны гар тэмдэглэл
 
Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав. 
 
           Хуралдаанд ирвэл зохих 76 гишүүнээс 39  гишүүн ирж,  51.3 хувийн ирцтэйгээр хуралдаан 10 цаг 48 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 
 
           Чөлөөтэй: Ж.Бат-Эрдэнэ, О.Батнасан, Д.Ганболд, Д.Гантулга, Б.Дэлгэрсайхан, Л.Мөнхбаатар, Ж.Мөнхбат, Г.Мөнхцэцэг, Н.Оюундарь, Д.Оюунхорол, Б.Саранчимэг, О.Содбилэг, Д.Тэрбишдагва, Ч.Улаан, Д.Цогтбаатар, Н.Цэрэнбат, Б.Чойжилсүрэн, Н.Энхболд, С.Эрдэнэ, Ж.Эрдэнэбат;
            Эмнэлгийн чөлөөтэй: Т.Аюурсайхан;
            Тасалсан: Б.Наранхүү, Н.Номтойбаяр;
           Хоцорсон:  Б.Баттөмөр – 34 минут, Д.Сарангэрэл – 42 минут, Я.Содбаатар – 40 минут, Ж.Энхбаяр – 42 минут.

            

            Нэг. Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай болон холбогдох бусад хуулийн төсөл /Засгийн газар 2016.12.26-ны өдөр өргөн мэдүүлсэн, эцсийн хэлэлцүүлэг үргэлжилнэ/ 
 Хэлэлцэж буй асуудалтай холбогдуулан Монгол Улсын Засгийн газрын Хэрэг эрхлэх газрын Хууль, эрх зүйн газрын дарга П.Ариунбаатар оролцов. 

 
           Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Л.Өлзийсайхан, зөвлөх Э.Баярмаа,  референт Б.Төгсцэнгэл  нар байлцав.
 
Улсын Их Хурал дахь Монгол Ардын намын бүлгийн дарга, Улсын Их Хурлын гишүүн Д.Хаянхярваа Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай болон холбогдох бусад хуулийн төсөлтэй холбогдуулан авсан завсарлага дууссан тухай мэдэгдэв.


Эцсийн хэлэлцүүлэгтэй холбогдуулан Улсын Их Хурлын гишүүн Д.Тогтохсүрэн, Д.Эрдэнэбат нар горимын санал хэлэв.
  
           М.Энхболд: -  Улсын Их Хурлын гишүүн Д.Тогтохсүрэнгийн гаргасан, Төрийн албаны тухай хуульд нэмэлт оруулах тухай хуулийн төслийн талаархи зарчмын зөрүүтэй саналын 2 дугаар санал, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай хууль хүчин төгөлдөр болсон өдрөөс эхэлж дагаж мөрдөнө гэсэн дэмжигдээгүй заалтаар дахин санал хураалт явуулах горимын саналыг дэмжье гэсэн санал хураалт явуулъя. 
 
            Зөвшөөрсөн:                32
            Татгалзсан:                    7
            Бүгд:                             39
            82.1  хувийн саналаар горимын санал дэмжигдлээ. 


2.Төслийн 2 дугаар зүйлийг доор дурдсанаар өөрчлөн найруулах:


“2 дугаар зүйл.Энэ хуулийг Монгол Улсын засаг захиргаа, нутаг дэвсгэрийн нэгж, түүний удирдлагын тухай хууль хүчин төгөлдөр болсон өдрөөс эхлэн дагаж мөрдөнө” гэсэн 39.7 хувийн санал авсан зарчмын зөрүүтэй саналыг дэмжье гэсэн дахин санал хураалт явуулъя.
 
            Зөвшөөрсөн:                34
            Татгалзсан:                    6
            Бүгд:                             40
            85.0  хувийн саналаар дэмжигдлээ.


Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
            Зөвшөөрсөн:                33
            Татгалзсан:                    6
            Бүгд:                             39
            84.6  хувийн саналаар батлагдлаа.


Төрийн албаны тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
            Зөвшөөрсөн:                34
            Татгалзсан:                    5
            Бүгд:                             39
            87.2  хувийн саналаар батлагдлаа.


Уг асуудлыг 10 цаг 28 минутад хэлэлцэж дуусав.


Хоёр. Монгол Улсын 2018 оны төсвийн тухай хуулийн 6 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хэлэлцэх
Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга З.Энхболд, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Зарлагын хэлтсийн дарга О.Хуягцогт, Төсвийн нэгтгэлийн хэлтсийн дарга Д.Өлзийсайхан нар оролцов. 

 
           Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны зөвлөх Б.Баасандорж, зөвлөх Хонгорзул, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, референт С.Дунжидмаа нар байлцав.


Монгол Улсын Ерөнхийлөгчийн хоригийн талаар Монгол Улсын Ерөнхийлөгчийн Тамгын газрын дарга З.Энхболд, Хууль зүйн байнгын хорооны танилцуулгыг Улсын Их Хурлын гишүүн Л.Энхболд, Төсвийн байнгын хорооны танилцуулгыг Улсын Их Хурлын гишүүн Д.Тогтохсүрэн нар танилцуулав.


Монгол Улсын Ерөнхийлөгчийн хориг болон Байнгын хороодын танилцуулгатай холбогдуулан Улсын Их Хурлын гишүүн О.Баасанхүү, Д.Эрдэнэбат, Ж.Батзандан, Б.Бат-Эрдэнэ, Л.Болд нарын тавьсан асуултад Улсын Их Хурлын гишүүн Д.Тогтохсүрэн, Сангийн сайд Ч.Хүрэлбаатар, Монгол Улсын Ерөнхийлөгчийн Тамгын газрын дарга З.Энхболд нар хариулж, тайлбар хийв. 


Улсын Их Хурлын гишүүн Л.Болд, Х.Болорчулуун, Н.Учрал, Я.Содбаатар, Х.Нямбаатар, Ц.Мөнх-Оргил нар санал хэлэв.


М.Энхболд: - Байнгын хороодын саналаар Монгол Улсын 2018 оны төсвийн тухай хуулийн 6 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн зөвшөөрөх боломжгүй гэсэн саналыг дэмжье гэсэн санал хураалт явуулъя. 
 
            Зөвшөөрсөн:                42
            Татгалзсан:                    9
            Бүгд:                             51
            82.4  хувийн саналаар дэмжигдлээ.

 Монгол Улсын Ерөнхийлөгчийн хоригийн тухай Улсын Их Хурлын тогтоолын төслийг баталъя гэсэн санал хураалт явуулъя. 
 
            Зөвшөөрсөн:                39
            Татгалзсан:                  13
            Бүгд:                             52
            75.0  хувийн саналаар батлагдлаа.


 Улсын Их Хурлын дарга М.Энхболд Монгол Улсын Ерөнхийлөгчийн хоригийн тухай Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /12:19/

Уг асуудлыг 12 цаг 19 хэлэлцэж дуусав.

            Гурав. Төрийн албаны тухай хуулийн шинэчилсэн найруулгын төсөл болон холбогдох бусад хуулийн төсөл /Улсын Их Хурлын гишүүн Д.Тогтохсүрэн нарын 12 гишүүн 2017.02.10-ны өдөр өргөн мэдүүлсэн, эцсийн хэлэлцүүлэг/
 

  Хэлэлцэж буй асуудалтай Төрийн албаны зөвлөлийн дарга Б.Цогоо, Төрийн албаны зөвлөлийн гишүүн Б.Баатарзориг, С.Цэдэндамба, мөн зөвлөлийн ажлын албаны дарга Д.Баатарсайхан, ахлах референт Г.Зоригтбаатар, Нийслэлийн Засаг даргын ахлах зөвлөх Д.Мөнх-Эрдэнэ нар оролцов. 
 
            Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төрийн байнгын хорооны ажлын албаны ахлах зөвлөх Л.Өлзийсайхан, зөвлөх Э.Баярмаа, референт О.Нарантуяа нар байлцав.
 
            Төслийг эцсийн хэлэлцүүлэгт бэлтгэсэн тухай Төрийн байгуулалтын байнгын хорооны танилцуулгыг Улсын Их Хурлын гишүүн Б.Ундармаа танилцуулав.


Байнгын хорооны танилцуулгатай холбогдуулан Улсын Их хурлын гишүүн Ж.Ганбаатар, Г.Тэмүүлэн, Н.Учрал нарын тавьсан асуултад Төрийн байгуулалтын байнгын хорооны дарга Д.Лүндээжанцан, Улсын Их ХУрлын гишүүн, ажлын хэсгийн ахлагч Д.Тогтохсүрэн нар хариулж, тайлбар хийв.


Төрийн албаны тухай хуулийн шинэчилсэн найруулгын төслийн талаархи зарчмын зөрүүтэй саналын томьёоллоор санал хураалт явуулав. 


Төрийн байгуулалтын байнгын хороо дэмжсэн санал:

М.Энхболд: - 1.Төслийн 1 дүгээр зүйлийн 1.1 дэх хэсгийн “тогтвортой, ил тод” гэснийг “мэргэшсэн, тогтвортой, ил тод, хариуцлагатай” гэж, төслийн 7.1 дэх хэсгийн “2 дахь хэсэгт зааснаас гадна” гэснийг “2 дахь хэсэгт заасан ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах, хууль дээдлэх зарчмаас гадна” гэж, төслийн 10.5, 27.1.1 дэх заалтын “10.4-т” гэснийг “16.1-д” гэж, 10.5 дахь хэсгийг 16.3 дахь хэсэг болгож дугаарыг өөрчлөх, төслийн 12.1.8 дахь заалтын “улс, орон нутгийн” гэснийг “улсын” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
            Зөвшөөрсөн:                33
            Татгалзсан:                  18
            Бүгд:                             51
            64.7  хувийн саналаар дэмжигдлээ.

2.Төслийн 4 дүгээр зүйлийн 4.4 дэх хэсгийн “Хөдөлмөрийн тухай” гэсний дараа “болон бусад” гэж, төслийн 4.5 дахь хэсгийн “харилцааг” гэсний дараа “энэ хууль,” гэж, төслийн 12.1.1 дэх заалтын “гишүүн” гэсний дараа “, ажлын албаны удирдах, гүйцэтгэх албан тушаалтан” гэж, төслийн 13.1.4 дэх заалтын “онцгой байдал,” гэсний дараа “тагнуул,” гэж, төслийн 26.3 дахь хэсгийн “мэдлэг,” гэсний дараа “мэргэжил, мэргэшил,” гэж, төслийн 37.1.11 дэх заалтын “дагуу” гэсний дараа “ашиг сонирхлын болон” гэж, төслийн 66.1.2 дахь заалтын “үзүүлэх” гэсний дараа “, төрийн албатай холбогдсон судалгаа, шинжилгээний ажлыг зохион байгуулах” гэж тус тус нэмэх гэсэн саналыг дэмжье гэсэн санал хураалт явуулъя. 
 
            Зөвшөөрсөн:                35
            Татгалзсан:                  15
            Бүгд:                             50
            70.0  хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ц.Мөнх-Оргил, М.Билэгт нар санал хэлэв.

3.Төслийн 7 дугаар зүйлд доор дурдсан агуулгатай 7.1.1 дэх заалт шинээр нэмж, холбогдох заалтын дугаарыг өөрчлөх:
“7.1.1.ард түмэнд үйлчлэх;” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                35
            Татгалзсан:                  13
            Бүгд:                             48

72.9  хувийн саналаар дэмжигдлээ.

4.Төслийн 11 дүгээр зүйлд доор дурдсан агуулгатай 11.2 дахь хэсэг шинээр нэмж, холбогдох хэсгийн дугаарыг өөрчлөх:
“11.2.Аймаг, нийслэл, сум, дүүргийн иргэдийн Төлөөлөгчдийн Хурлын дарга, хот, тосгоны захирагчийн албан тушаалыг төрийн улс төрийн албан тушаалтай адилтган үзэж болно.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                38
            Татгалзсан:                  12
            Бүгд:                             50
76.0 хувийн саналаар дэмжигдлээ.

5.Төслийн 14 дүгээр зүйлийн 14.1 дэх хэсгийн “суурь” гэснийг, төслийн 18.7 дахь хэсгийн “Монгол банк, Үндэсний болон орон нутгийн аудитын газар,” гэснийг, төслийн 32.7 дахь хэсгийн “32.6-д өөрөөр заагаагүй бол мөн хуулийн” гэснийг, төслийн 44.2 дахь хэсгийн “Энэ хуулийн 44.3-т өөрөөр заагаагүй бол” гэснийг, төслийн 48.1.5 дахь заалтын “энэ” гэснийг тус тус хасах гэсэн саналыг дэмжье гэсэн санал хураалт явуулъя. 
 
            Зөвшөөрсөн:                37
            Татгалзсан:                  13
            Бүгд:                             50
74.0 хувийн саналаар дэмжигдлээ.

6.Төслийн Хоёр дахь хэсэг, Тавдугаар бүлэг, 22, 23 дугаар зүйлийн гарчиг, 23.1 дэх хэсгийн “хаагчид” гэснийг “тушаалд” гэж, төслийн 22.1 дэх хэсгийн “албан хаагч дараахь нийтлэг шаардлагыг хангасан байна” гэснийг “албан тушаалд дараахь нийтлэг шаардлагыг хангасан иргэнийг томилно” гэж, төслийн 22.1.2 дахь заалтын тайлбарын “албан тушаалыг хаах төрийн албан хаагчид” гэснийг “албан тушаалд” гэж, төслийн 26.4 дэх хэсгийн “үндэслэн” гэснийг “харгалзан” гэж, төслийн 30.1 дэх хэсгийн “Төрийн албаны төв байгууллага” гэснийг “Хуульд өөрөөр заагаагүй бол төрийн албаны төв байгууллага өөрөө, эсхүл” гэж, төслийн 38.1.1 дэх заалтын “ажлын байранд” гэснийг “албан тушаалд” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
            Зөвшөөрсөн:                38
            Татгалзсан:                  12
            Бүгд:                             50
76.0 хувийн саналаар дэмжигдлээ.


7.Төслийн 23 дугаар зүйлд доор дурдсан агуулгатай 23.6 дахь хэсэг нэмэх:

“23.6.Хуульд заасны дагуу хувийн ашиг сонирхлын болон хөрөнгө, орлогын мэдүүлэг гаргадаг албан тушаалд сонгогдсон буюу томилогдсон этгээд Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 101.4 дэх хэсэгт заасан арга хэмжээг авна.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                37
            Татгалзсан:                  13
            Бүгд:                             50
74.0 хувийн саналаар дэмжигдлээ.


8.Төслийн 33 дугаар зүйлийн 33.3 дахь хэсгийг доор дурдсанаар өөрчлөн найруулах: 
“33.3.Ерөнхий шалгалтыг төрийн жинхэнэ алба хаах хүсэлтэй, энэ хуулийн 22.1-д заасан шаардлагыг хангасан иргэнээс, тусгай шалгалт /тухайн албан тушаалын/-ыг мөн хуулийн 27.1.1, 27.1.2-т заасан төрийн албан хаагчаас болон мөн хуулийн 27.1.3-т заасан нөөцөд байгаа иргэдээс тус тус авна.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                34
            Татгалзсан:                  16
            Бүгд:                             50
68.0 хувийн саналаар дэмжигдлээ.
Дээрх саналтай холбогдуулан Улсын Их Хурлын гишүүн Ж.Ганбаатар санал хэлэв.
9.Төслийн 33 дугаар зүйлийн 33.7 дахь хэсгийг хасах гэсэн саналыг дэмжье гэсэн санал хураалт явуулъя. 
 
            Зөвшөөрсөн:                38
            Татгалзсан:                  12
            Бүгд:                             50
76.0 хувийн саналаар дэмжигдлээ.


10.Төслийн 35 дугаар зүйлийн 35.1 дэх хэсгийг доор дурдсанаар өөрчлөн найруулж, 35.3, 35.4 дэх хэсгийг хасах:

“35.1.Энэ хуулийн 34.1, 35.2-т заасныг зөрчсөн төрийн албан хаагчийг төрийн албанд гурван жилийн хугацаанд эргэж орох эрхгүйгээр хална.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                37
            Татгалзсан:                  13
            Бүгд:                             50
74.0 хувийн саналаар дэмжигдлээ.
11.Төслийн 42 дугаар зүйлийн 42.1.7 дахь заалтын “энэ хуулийн 76.3-т заасан асуудлаар” гэснийг “албан хаагчийг албан тушаалаас нь бууруулсан, чөлөөлсөн, түр чөлөөлсөн, халсантай холбоотой асуудлаар” гэж, төслийн 48.4 дэх хэсгийн “1” гэснийг “6” гэж, “6” гэснийг “12” гэж, төслийн 48.8 дахь хэсгийн “шийдвэрийг мэдсэн өдрөөс хойш 1 сарын дотор” гэснийг “шийдвэрийг мэдэгдсэнээс хойш 30 хоногийн дотор” гэж, төслийн 48.9 дэх хэсгийн “Сахилгын шийтгэлийн талаархи гомдлыг хянан шийдвэрлэх” гэснийг “Сахилгын шийтгэл ногдуулах, түүнд гомдол гаргах” гэж, төслийн 50 дугаар зүйлийн гарчгийг “Төрд учруулсан хохирлыг нөхөн төлүүлэх, хяналт тавих” гэж, төслийн 53.1 дэх хэсгийн “Засгийн газрын үйл ажиллагааны хөтөлбөрт” гэснийг “хууль тогтоомжид” гэж, төслийн 54.1 дэх хэсгийн “ерөнхийлөн” гэснийг “шууд” гэж, төслийн 57.7 дахь хэсгийн “57.5-д” гэснийг “57.5.3-т” гэж, төслийн 64.2.1 дэх заалтын “үйл ажиллагаанд” гэснийг “үйл ажиллагааны гүйцэтгэлд” гэж, төслийн Долоо дахь хэсэг, Хорьдугаар бүлэг, 64, 66 дугаар зүйлийн гарчиг, 64.2, 64.2.9, 66.1, 66.1.11 дэх заалтын “чиг үүрэг” гэснийг “бүрэн эрх” гэж, 64.2.9, 69.2.4 дэх заалтын “хууль тогтоомжид” гэснийг “хуульд” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
            Зөвшөөрсөн:                36
            Татгалзсан:                  14
            Бүгд:                             50
72.0 хувийн саналаар дэмжигдлээ.


12.Төслийн 55 дугаар зүйлд доор дурдсан агуулгатай 55.3 дахь хэсэг нэмэх:

“55.3.Төрийн байгууллага төрийн албан хаагчийн сургалт, ажиллах нөхцөл, нийгмийн баталгааны хөтөлбөрийг боловсруулж хэрэгжүүлнэ.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                38
            Татгалзсан:                  12
            Бүгд:                             50
76.0 хувийн саналаар дэмжигдлээ.

13.Төслийн 57 дугаар зүйлийн 57.2.3 дахь заалтын “зэргийн” гэсний дараа “болон хуульд заасан бусад” гэж, төслийн 57.4 дэх хэсгийн “дотоодын цэрэг,” гэсний дараа “онцгой байдал,” гэж, төслийн 57.5.4 дэх заалтын “хилийн цэрэг,” гэсний дараа “дотоодын цэрэг,” гэж тус тус нэмэх гэсэн саналыг дэмжье гэсэн санал хураалт явуулъя. 
 
            Зөвшөөрсөн:                36
            Татгалзсан:                  14
            Бүгд:                             50
72.0 хувийн саналаар дэмжигдлээ.


14.Төслийн 60 дугаар зүйлийн 60.1 дэх хэсгийг доор дурдсанаар өөрчлөн найруулах:
“60.1.Төрийн улс төрийн албан хаагчаас бусад төрийн албан хаагч өндөр насны тэтгэвэр тогтоолгох үндэслэлээр чөлөөлөгдсөн бол үндсэн цалингийн дунджаас ажилласан хугацааг нь үндэслэн тооцож нэг удаагийн буцалтгүй тусламжийг олгоно. Нэг удаагийн буцалтгүй тусламжийн дээд хэмжээ нь 36 сарын үндсэн цалингийн дунджаас хэтрэхгүй байна. Нэг удаагийн буцалтгүй тусламж тооцох цалингийн дундаж хэмжээ болон олгох шалгуур нөхцөлийг тодорхойлсон журмыг төрийн албаны төв байгууллагын саналыг үндэслэн Засгийн газар тогтооно.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                36
            Татгалзсан:                  14
            Бүгд:                             50
72.0 хувийн саналаар дэмжигдлээ.


15.Төслийн 63 дугаар зүйлийн 63.1 дэх хэсгийг доор дурдсанаар өөрчлөн найруулах:
“63.1.Төрийн албан хаагч хуульд заасны дагуу дүрэмт хувцас хэрэглэж болно.” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                32
            Татгалзсан:                  18
            Бүгд:                             50
64.0 хувийн саналаар дэмжигдлээ.

16.Төслийн 65 дугаар зүйлийн 65.3 дахь хэсгийн “Зөвлөл нь” гэсний дараа “хараат бус, бие даасан байгууллага бөгөөд” гэж, төслийн 76.1 дэх хэсгийн “байгууллага” гэсний дараа “өөрчлөх буюу” гэж, төслийн 77.1 дэх хэсэгт “Боловсролын тухай хуулийн 43.1.4, 43.5, Малын удмын сан, эрүүл мэндийг хамгаалах тухай хуулийн 15.4.1, Соёлын тухай хуулийн 22.1.1, Шинжлэх ухаан, технологийн тухай хуулийн 21.1.3, Эрүүл мэндийн тухай хуулийн 29.2-т заасны дагуу олгох мөнгөн тусламжийг 2019 оны 12 дугаар сарын 31-ний өдөр хүртэл үргэлжлүүлэн олгоно.” гэсэн 2 дахь өгүүлбэр тус тус нэмэх гэсэн саналыг дэмжье гэсэн санал хураалт явуулъя. 
 
            Зөвшөөрсөн:                33
            Татгалзсан:                  17
            Бүгд:                             50
66.0 хувийн саналаар дэмжигдлээ.


17.Төслийн 66 дугаар зүйлд доор дурдсан агуулгатай 66.1.11 дэх заалт шинээр нэмж, холбогдох заалтын дугаарыг өөрчлөх:
“66.1.11.төрийн албаны ерөнхий болон тусгай шалгалт /тухайн албан тушаалын/-ыг зохион байгуулах, арга зүйн удирдлагаар хангах, төрийн захиргааны болон төрийн үйлчилгээний байгууллагын төсвийн шууд захирагчийг сонгон шалгаруулах, холбогдох журмыг батлах;” гэсэн саналыг дэмжье гэсэн санал хураалт явуулъя. 
 
            Зөвшөөрсөн:                32
            Татгалзсан:                  18
            Бүгд:                             50
64.0 хувийн саналаар дэмжигдлээ.

18.Төслийн 75 дугаар зүйлийн 75.1 дэх хэсгийн “нэр дэвшигчийн хооронд гарсан төрийн албаны хүний нөөцийн удирдлага, мэргэшлийн шалгалттай холбогдох маргааныг” гэснийг “нэр дэвшигчийн хооронд энэ хуулийн 25, 26, 27, 45, 46, 47, 48 дугаар зүйл, 52.2, 66.1.11-д заасан асуудлаар гарсан маргаан болон төрийн жинхэнэ албан хаагчаас цалин хөлс, ажиллах нөхцөл, баталгааны талаар гаргасан бусад маргааныг хууль тогтоомжид өөрөөр заагаагүй бол” гэж, төслийн 76.1 дэх хэсгийн “Төрийн албаны хүний нөөцийн” гэснийг “Энэ хуулийн 75.1-д заасан төрийн албаны хүний нөөцийн” гэж, төслийн 76.3 дахь хэсгийн “шийдвэр гарснаас хойш” гэснийг “шийдвэрийг мэдэгдсэнээс хойш” гэж, төслийн 76.6 дахь хэсгийн “5” гэснийг “гурван” гэж тус тус өөрчлөх гэсэн саналыг дэмжье гэсэн санал хураалт явуулъя. 
 
            Зөвшөөрсөн:                35
            Татгалзсан:                  15
            Бүгд:                             50
70.0 хувийн саналаар дэмжигдлээ.

ХОЁР.“ТӨРИЙН АЛБАНЫ ТУХАЙ ХУУЛЬ БАТЛАГДСАНТАЙ ХОЛБОГДУУЛАН АВАХ ЗАРИМ АРГА ХЭМЖЭЭНИЙ ТУХАЙ” УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

1.Төслийн 1 дэх заалтын 5 дахь дэд заалтын “өдрийн дотор” гэсний дараа “бусад хуульд нэмэлт, өөрчлөлт оруулах хуулийн төслийг боловсруулж, Улсын Их Хуралд өргөн мэдүүлэх,” гэж нэмэх гэсэн саналыг дэмжье гэсэн санал хураалт явуулъя. 
 
            Зөвшөөрсөн:                33
            Татгалзсан:                  17
            Бүгд:                             50
66.0 хувийн саналаар дэмжигдлээ.



Төрийн албаны тухай хуулийн шинэчилсэн найруулгын төслийг бүхэлд нь баталъя гэсэн саналыг дэмжье гэсэн санал хураалт явуулъя. 
 
 Зөвшөөрсөн:                38
            Татгалзсан:                  12
            Бүгд:                             50
76.0 хувийн саналаар батлагдлаа.

Улсын Их Хурлын дарга М.Энхболд хууль санаачлагч Улсын Их Хурлын гишүүн Д.Тогтохсүрэн нарын 12 гишүүнээс 2017 оны 02 дугаар сарын 10-ны өдөр Төрийн албаны тухай хуулийн шинэчилсэн найруулгын төсөлтэй хамт өргөн мэдүүлсэн “Авто замын тухай хуульд өөрчлөлт оруулах тухай” хуулийн төслөө татах авах тухай албан бичгийг Улсын Их Хуралд ирүүлснийг уншиж танилцуулав. 
Төрийн албаны тухай хуулийн шинэчилсэн найруулгын төсөлтэй хамт өргөн мэдүүлсэн хуулиудаар санал хураалт явуулав.

М.Энхболд: - Төрийн албаны тухай хуулийг хүчингүй болсонд тооцох тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                35
            Татгалзсан:                  15
            Бүгд:                             50
70.0 хувийн саналаар батлагдлаа.

Монгол Улсын Засгийн газрын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                37
            Татгалзсан:                  13
            Бүгд:                             50
74.0 хувийн саналаар батлагдлаа.

Монгол Улсын Засгийн газрын тухай хуульд өөрчлөлт оруулах тухай тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                37
            Татгалзсан:                  13
            Бүгд:                             50
74.0 хувийн саналаар батлагдлаа.

Монгол Улсын яамны эрх зүйн байдлын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                37
            Татгалзсан:                  13
            Бүгд:                             50
74.0 хувийн саналаар батлагдлаа.
Засгийн газрын агентлагийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                32
            Татгалзсан:                  18
            Бүгд:                             50
64.0 хувийн саналаар батлагдлаа.

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                32
            Татгалзсан:                  18
            Бүгд:                             50
64.0 хувийн саналаар батлагдлаа.

Төрийн хяналт шалгалтын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                35
            Татгалзсан:                  15
            Бүгд:                             50
70.0 хувийн саналаар батлагдлаа.

Нийгмийн даатгалын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                35
            Татгалзсан:                  15
            Бүгд:                             50
70.0 хувийн саналаар батлагдлаа.
Архивын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                31
            Татгалзсан:                  19
            Бүгд:                             50
62.0 хувийн саналаар батлагдлаа.

Гаалийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                35
            Татгалзсан:                  15
            Бүгд:                             50
70.0 хувийн саналаар батлагдлаа.
Татварын ерөнхий хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                33
            Татгалзсан:                  17
            Бүгд:                             50
66.0 хувийн саналаар батлагдлаа.

Стандартчилал, тохирлын үнэлгээний тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                35
            Татгалзсан:                  15
            Бүгд:                             50
70.0 хувийн саналаар батлагдлаа.

Автотээврийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                32
            Татгалзсан:                  18
            Бүгд:                             50
64.0 хувийн саналаар батлагдлаа.

Газрын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                33
            Татгалзсан:                  17
            Бүгд:                             50
66.0 хувийн саналаар батлагдлаа.

Хэмжлийн нэгдмэл байдлыг хангах тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                34
            Татгалзсан:                  16
            Бүгд:                             50
68.0 хувийн саналаар батлагдлаа.

Байгаль орчныг хамгаалах тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                35
            Татгалзсан:                  15
            Бүгд:                             50
70.0 хувийн саналаар батлагдлаа.

Соёлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                34
            Татгалзсан:                  14
            Бүгд:                             48
70.8 хувийн саналаар батлагдлаа.

Шүүхийн шинжилгээний тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя.

 Зөвшөөрсөн:                36
            Татгалзсан:                  12
            Бүгд:                             48
75.0 хувийн саналаар батлагдлаа.

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                36
            Татгалзсан:                  11
            Бүгд:                             47
76.6 хувийн саналаар батлагдлаа.

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                35
            Татгалзсан:                  12
            Бүгд:                             47
74.5 хувийн саналаар батлагдлаа.

Төрийн албаны тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төслийг бүхэлд нь баталъя гэсэн саналыг дэмжье гэсэн санал хураалт явуулъя. 

 Зөвшөөрсөн:                36
            Татгалзсан:                  11
            Бүгд:                             47
76.6 хувийн саналаар батлагдлаа.


Улсын Их Хурлын дарга М.Энхболд Төрийн албаны тухай хуулийн шинэчилсэн найруулгын тухай хууль батлагдаж байгаатай холбогдуулан үг хэлэв.


Өглөөний хуралдаан 3 цаг 10 минут үргэлжилж, 76 гишүүнээс 47 гишүүн ирж, 61.8 хувийн ирцтэйгээр 13 цаг 26 минутад завсарлав.

Үдээс хойшхи хуралдаан 15 цаг 17  минутад эхлэв.


Чөлөөтэй: Ж.Бат-Эрдэнэ, О.Батнасан, Д.Ганболд, Д.Гантулга, Б.Дэлгэрсайхан, Л.Мөнхбаатар, Ж.Мөнхбат, Г.Мөнхцэцэг, Н.Оюундарь, Д.Оюунхорол, Б.Саранчимэг, О.Содбилэг, Д.Тэрбишдагва, Ч.Улаан, Д.Цогтбаатар, Н.Цэрэнбат, Б.Чойжилсүрэн, Н.Энхболд, С.Эрдэнэ, Ж.Эрдэнэбат ;
            Эмнэлгийн чөлөөтэй: Т.Аюурсайхан;
           Тасалсан: Д.Мурат, Б.Наранхүү, Н.Номтойбаяр, Ц.Цогзолмаа, С.Чинзориг.
           

Дөрөв. Үндсэн хуулийн цэцийн 2017 оны 07 дугаар дүгнэлт

Хэлэлцэж буй асуудалтай холбогдуулан Үндсэн хуулийн цэцийн гишүүн Д.Наранчимэг оролцов. 
 
            Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны зөвлөх Б.Баасандорж, зөвлөх Б.Хонгорзул, референт М.Отгон нар байлцав.


Үндсэн хуулийн цэцийн дүгнэлтийг Үндсэн хуулийн цэцийн гишүүн Д.Наранчимэг, Хууль зүйн байнгын хорооны санал, дүгнэлтийг Улсын Их Хурлын гишүүн Л.Болд нар  танилцуулав. 
 
           Үндсэн хуулийн цэцийн дүгнэлт болон Байнгын хорооны санал, дүгнэлттэй холбогдуулан Улсын Их Хурлын гишүүн Х.Нямбаатар, Д.Лүндээжанцан нарын тавьсан асуултад Улсын Их Хурлын гишүүн Л.Болд хариулж, тайлбар хийв.


М.Энхболд: - 1.Зөрчлийн тухай хуулийн 5.8 дугаар зүйлийн 5 дахь хэсэгт “...эсхүл хөгжлийн бэрхшээлтэй...” гэсэн нь Үндсэн хуулийн Нэгдүгээр зүйлийн 2 дахь хэсгийн “...хууль дээдлэх нь төрийн үйл ажиллагааны үндсэн зарчим мөн.” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн санал хураалт явуулъя.

Зөвшөөрсөн:                          37

Татгалзсан:                            12

Бүгд:                                       49

75.5 хувийн саналаар дэмжигдлээ.  


2.Зөрчлийн тухай хуулийн 5.8 дугаар зүйлийн 5 дахь хэсэгт “...эсхүл хөгжлийн бэрхшээлтэй...” гэсэн нь Үндсэн хуулийн Аравдугаар зүйлийн 2 дахь хэсгийн “Монгол Улс олон улсын гэрээгээр хүлээсэн үүргээ шударгаар сахин биелүүлнэ.” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн санал хураалт явуулъя.

Зөвшөөрсөн:                          34

Татгалзсан:                            15

Бүгд:                                       49

69.4 хувийн саналаар дэмжигдлээ.  


3.Зөрчлийн тухай хуулийн 5.8 дугаар зүйлийн 5 дахь хэсэгт “...эсхүл хөгжлийн бэрхшээлтэй...” гэсэн нь Үндсэн хуулийн Арван дөрөвдүгээр зүйлийн 1 дэх хэсгийн “хүн бүр хууль, ... -ийн өмнө эрх тэгш байна ... ” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн санал хураалт явуулъя.

Зөвшөөрсөн:                          33

Татгалзсан:                            18

Бүгд:                                       51

64.7 хувийн саналаар дэмжигдлээ.  


4.Зөрчлийн тухай хуулийн 5.8 дугаар зүйлийн 5 дахь хэсэгт “...эсхүл хөгжлийн бэрхшээлтэй...” гэсэн нь Үндсэн хуулийн Арван дөрөвдүгээр зүйлийн 2 дахь хэсгийн “Хүнийг ... ялгаварлан гадуурхаж үл болно. Хүн бүр эрх зүйн этгээд байна.” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн санал хураалт явуулъя.

Зөвшөөрсөн:                          35

Татгалзсан:                            15

Бүгд:                                       50

70.0 хувийн саналаар дэмжигдлээ.  


5.Зөрчлийн тухай хуулийн 5.8 дугаар зүйлийн 5 дахь хэсэгт “...эсхүл хөгжлийн бэрхшээлтэй...” гэсэн нь Үндсэн хуулийн Арван зургадугаар зүйлийн 16 дахь заалтын “... тайван жагсаал, цуглаан хийх эрх чөлөөтэй. ...” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн санал хураалт явуулъя.

Зөвшөөрсөн:                          38

Татгалзсан:                            12

Бүгд:                                       50

76.0 хувийн саналаар дэмжигдлээ.  


6.Зөрчлийн тухай хуулийн 5.8 дугаар зүйлийн 5 дахь хэсэгт “...эсхүл хөгжлийн бэрхшээлтэй...” гэсэн нь Үндсэн хуулийн Арван есдүгээр зүйлийн 1 дэх хэсгийн “Төрөөс хүний эрх, эрх чөлөөг хангахуйц ... нийгэм, хууль зүйн болон бусад баталгааг бүрдүүлэх, ...” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн санал хураалт явуулъя.

Зөвшөөрсөн:                          37

Татгалзсан:                            13

Бүгд:                                       50

74.0 хувийн саналаар дэмжигдлээ.  


Үндсэн хуулийн цэцийн 2017 оны 07 дугаар дүгнэлтийн тухай Улсын Их Хурлын тогтоолын төслийг баталъя гэсэн саналыг дэмжье гэсэн санал хураалт явуулъя.

Зөвшөөрсөн:                          37

Татгалзсан:                            13

Бүгд:                                       50

74.0 хувийн саналаар батлагдлаа.  


Улсын Их Хурлын дарга М.Энхболд Үндсэн хуулийн цэцийн 2017 оны 07 дугаар дүгнэлтийн тухай Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /15:43/

Уг асуудлыг 15 цаг 43 минутад хэлэлцэж дуусав.


Тав. Олон улсын хөрөнгө оруулалтын банк үүсгэн байгуулах тухай хэлэлцээр болон дүрэмд өөрчлөлт оруулах тухай 2014 оны протоколыг соёрхон батлах тухай хуулийн төсөл /Засгийн газар  2017.11.28-ны өдөр өргөн мэдүүлсэн, соёрхон батлах/


Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Санхүүгийн бодлогын газрын дарга Ө.Баттулга, мөн газрын Санхүүгийн зах зээл, даатгалын хэлтсийн ахлах мэргэжилтэн Н.Түвшинжаргал, Монголбанкны тэргүүн дэд ерөнхийлөгч О.Эрдэмбилэг, мөн банкны Хууль, эрх зүйн газрын дарга Б.Ганбат, мөн газрын ахлах мэргэжилтэн Г.Эрдэнэбаяр нар оролцов.


 Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, Б.Түвшинтөгс, референт Д.Түвшинбилэг нар байлцав.


Хууль санаачлагчийн илтгэлийг Сангийн сайд Ч.Хүрэлбаатар, төслийг соёрхон батлах талаар Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Ц.Мөнх-Оргил нар  танилцуулав. 
 
            Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Эрдэнэбат, Ц.Гарамжав, Б.Бат-Эрдэнэ нарын тавьсан асуултад Монголбанкны тэргүүн дэд ерөнхийлөгч О.Эрдэмбилэг, мөн банкны Хууль, эрх зүйн газрын дарга Б.Ганбат нар хариулж, тайлбар хийв. 


М.Энхболд: - Байнгын хорооны саналаар Олон улсын хөрөнгө оруулалтын банк үүсгэн байгуулах тухай хэлэлцээр болон дүрэмд өөрчлөлт оруулах тухай 2014 оны протоколыг соёрхон батлах тухай хуулийн төслийг баталъя гэсэн санал хураалт явуулъя. 
 
Зөвшөөрсөн:                          31

Татгалзсан:                            16

Бүгд:                                       47

66.0 хувийн саналаар батлагдлаа.  


Улсын Их Хурлын дарга М.Энхболд Олон улсын хөрөнгө оруулалтын банк үүсгэн байгуулах тухай хэлэлцээр болон дүрэмд өөрчлөлт оруулах тухай 2014 оны протоколыг соёрхон батлах тухай хуулийн эцсийн найруулгыг танилцуулав.  Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /15:59/

Уг асуудлыг 15 цаг 59 минутад хэлэлцэж дуусав.

Зургаа. Эдийн засгийн хамтын ажиллагааны Олон улсын банк үүсгэн байгуулах, түүний үйл ажиллагааны тухай хэлэлцээр болон Эдийн засгийн хамтын ажиллагааны Олон улсын банкны дүрэмд өөрчлөлт оруулах тухай 2014 оны протоколыг соёрхон батлах тухай хуулийн төсөл /Засгийн газар  2017.11.28-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Санхүүгийн бодлогын газрын дарга Ө.Баттулга, мөн газрын Санхүүгийн зах зээл, даатгалын хэлтсийн ахлах мэргэжилтэн Н.Түвшинжаргал, Монголбанкны тэргүүн дэд ерөнхийлөгч О.Эрдэмбилэг, мөн банкны Хууль, эрх зүйн газрын дарга Б.Ганбат, мөн газрын ахлах мэргэжилтэн Г.Эрдэнэбаяр нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, Б.Түвшинтөгс, референт Д.Түвшинбилэг нар байлцав.


Хууль санаачлагчийн илтгэлийг Сангийн сайд Ч.Хүрэлбаатар, төслийг соёрхон батлах талаар Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Ц.Мөнх-Оргил нар  танилцуулав. 
 
            Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Эрдэнэбат санал хэлэв.

М.Энхболд: - Байнгын хорооны саналаар Эдийн засгийн хамтын ажиллагааны Олон улсын банк үүсгэн байгуулах, түүний үйл ажиллагааны тухай хэлэлцээр болон Эдийн засгийн хамтын ажиллагааны Олон улсын банкны дүрэмд өөрчлөлт оруулах тухай 2014 оны протоколыг соёрхон батлах тухай хуулийн төслийг баталъя гэсэн санал хураалт явуулъя. 
 
Зөвшөөрсөн:                          30

Татгалзсан:                            16

Бүгд:                                       46

65.2 хувийн саналаар батлагдлаа.  


Улсын Их Хурлын дарга М.Энхболд Эдийн засгийн хамтын ажиллагааны Олон улсын банк үүсгэн байгуулах, түүний үйл ажиллагааны тухай хэлэлцээр болон Эдийн засгийн хамтын ажиллагааны Олон улсын банкны дүрэмд өөрчлөлт оруулах тухай 2014 оны протоколыг соёрхон батлах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /16:05/


Уг асуудлыг 16 цаг 06 минутад хэлэлцэж дуусав.


Долоо. Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Төсөв, нийгэм болон эдийн засгийн шинэчлэлийн хөгжлийн бодлогын зээл”-ийн Санхүүжилтийн хэлэлцээрийг соёрхон батлах тухай хуулийн төсөл /Засгийн газар  2017.11.28-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга Б.Доржсэмбэд, мөн газрын ахлах мэргэжилтэн М.Аясгалан, мэргэжилтэн Л.Мөнхтуяа нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, Б.Түвшинтөгс, референт Д.Түвшинбилэг нар байлцав.


Хууль санаачлагчийн илтгэлийг Сангийн сайд Ч.Хүрэлбаатар, төслийг соёрхон батлах талаар Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Х.Нямбаатар нар  танилцуулав. 
 
            Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Гарамжав, С.Бямбацогтын тавьсан асуултад Сангийн сайд Ч.Хүрэлбаатар, Улсын Их Хурлын гишүүн Ц.Мөнх-Оргил нар хариулж, тайлбар хийв.


М.Энхболд: - Байнгын хорооны саналаар Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Төсөв, нийгэм болон эдийн засгийн шинэчлэлийн хөгжлийн бодлогын зээл”-ийн Санхүүжилтийн хэлэлцээрийг соёрхон батлах тухай хуулийн төслийг баталъя гэсэн санал хураалт явуулъя. 
 
            Зөвшөөрсөн:                 34
            Татгалзсан:                   10
            Бүгд:                              44
            77.3  хувийн саналаар батлагдлаа.


Улсын Их Хурлын дарга М.Энхболд Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Төсөв, нийгэм болон эдийн засгийн шинэчлэлийн хөгжлийн бодлогын зээл”-ийн Санхүүжилтийн хэлэлцээрийг соёрхон батлах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /16:24/


Уг асуудлыг 16 цаг 24 минутад хэлэлцэж дуусав.


Найм. Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр хөгжлийн бодлогын санхүүжилт”-ийн Санхүүжилтийн хэлэлцээрийг соёрхон батлах тухай хуулийн төсөл /Засгийн газар  2017.11.28-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга Б.Доржсэмбэд, мөн газрын ахлах мэргэжилтэн М.Аясгалан, мэргэжилтэн Л.Мөнхтуяа нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, Б.Түвшинтөгс, референт Д.Түвшинбилэг нар байлцав.


Хууль санаачлагчийн илтгэлийг Сангийн сайд Ч.Хүрэлбаатар, төслийг соёрхон батлах талаар Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Х.Нямбаатар нар  танилцуулав. 
 
            Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн М.Оюунчимэг, М.Билэгт, Л.Болд нарын тавьсан асуултад Сангийн сайд Ч.Хүрэлбаатар хариулж, тайлбар хийв.


М.Энхболд: - Байнгын хорооны саналаар Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр хөгжлийн бодлогын санхүүжилт”-ийн Санхүүжилтийн хэлэлцээрийг соёрхон батлах тухай хуулийн төслийг баталъя гэсэн санал хураалт явуулъя. 
 
            Зөвшөөрсөн:                36
            Татгалзсан:                   9
            Бүгд:                             45
           80.0  хувийн саналаар батлагдлаа.


Улсын Их Хурлын дарга М.Энхболд Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр хөгжлийн бодлогын санхүүжилт”-ийн Санхүүжилтийн хэлэлцээрийг соёрхон батлах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /16:49/


Чуулганы нэгдсэн хуралдааны бэлтгэл, зохион байгуулалтын үйл ажиллагааг Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.  


Улсын Их Хурлын гишүүн урилгаар С.Эрдэнийн урилгаар Баянгол дүүргийн 8 дугаар хорооны 28 иргэн, Улсын Их Хурлын гишүүн Х.Болорчулууны урилгаар Дорнод аймгийн Хэрлэн сумаас Удирдлагын академид суралцаж буй 11 сонсогч, Улсын Их Хурлын гишүүн З.Нарантуяагийн урилгаар Завхан аймгийн сумдын ерөнхий боловсролын сургуулиудын удирдлагын 19 төлөөлөл, Улсын Их Хурлын гишүүн С.Бямбацогтын урилгаар Ховд аймгийн сумдын Соёлын төвийн 16 эрхлэгч, Улсын Их Хурлын гишүүн О.Баасанхүүгийн урилгаар МУИС-ийн Орхон сургуулийн Бизнесийн менежментийн 4 дүгээр дамжааны 13 оюутан Улсын Их Хурлын үйл ажиллагаа, Төрийн ордонтой танилцав.
Хуралдаан 4 цаг 42 минут үргэлжилж, ирвэл зохих 76 гишүүнээс 45 гишүүн ирж, 59.2 хувийн ирцтэйгээр 16 цаг 49  минутад өндөрлөв. 
 
            Тэмдэглэлтэй танилцсан: 
            ТАМГЫН ГАЗРЫН ЕРӨНХИЙ 

            НАРИЙН БИЧГИЙН ДАРГА                                            Ц.ЦОЛМОН
 

 
            Тэмдэглэл хөтөлсөн: 
            ПРОТОКОЛЫН АЛБАНЫ

            ШИНЖЭЭЧ                                                                       М.НОМИНДУЛАМ
 

 

 

 

 

 

 
МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ

12 ДУГААР САРЫН 07-НЫ ӨДӨР /ПҮРЭВ ГАРАГ/-ИЙН НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
 

            М.Энхболд: - Болох тухай,

7.Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Төсөв, нийгэм болон эдийн засгийн шинэчлэлийн хөгжлийн бодлогын зээл”-ийн Санхүүжилтийн хэлэлцээрийг соёрхон батлах тухай;

8.Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр төслийн бодлогын санхүүжилт”-ийн Санхүүжилтийн хэлэлцээрийг соёрхон батлах тухай гэсэн ийм асуудлуудыг хэлэлцэх асуудалд оруулсан. Хэлэлцэх асуудал дээр санал байна уу? Алга байна. Хэлэлцэх асуудалдаа оръё. 

 Нэг. Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай болон холбогдох бусад хуулийн төсөл /Засгийн газар 2016.12.26-ны өдөр өргөн мэдүүлсэн, эцсийн хэлэлцүүлэг үргэлжилнэ/ 

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай болон хамт өргөн мэдүүлсэн Төрийн албаны тухай хуульд нэмэлт оруулах тухай хуулийн төслийн эцсийн хэлэлцүүлгийг үргэлжлүүлэн хэлэлцүүлнэ.

Өмнөх удаагийн чуулганы нэгдсэн хуралдаанаар зарчмын зөрүүтэй саналын томьёоллуудаар санал хураасан. Монгол ардын намын бүлэг завсарлага авсан байгаа. Завсарлагын талаар бүлгийн дарга тайлбар хийх үү? Хаянхярваа даргын микрофоныг өгье. Хаянхярваа даргын микрофоныг өгөөч энэ микрофон өгөх юм дээр удах юм. Хаянхярваа даргын микрофоныг өгч болж байна уу? 

Д.Хаянхярваа: - Манай бүлэг завсарлага авсан. Тэгээд завсарлагааны хугацаа дууссан учраас асуудлаа хэлэлцээд явахад ямар нэгэн асуудал байхгүй. 

М.Энхболд: - Бүлгийн дарга завсарлагааныхаа талаар тайлбар өглөө. Одоо санал хураалт явуулж хуулийг батална. Тогтохсүрэн гишүүн горимын санал байгаа юм уу? Эрдэнэбат гишүүн горимын санал уу? Тогтохсүрэн гишүүн, Д.Эрдэнэбат гишүүд горимын санал хэлье гэж байна. Тогтохсүрэн гишүүнд өгье. 
           Д.Тогтохсүрэн: - Баярлалаа. Гишүүдийнхээ өглөөний амгаланг айлтгая. Тэгэхээр өнгөрсөн 5 дахь өдөр засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай хуулийн төсөлтэй хамт өргөн баригдсан Төрийн албаны тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналаар санал хураасан. Ингээд санал хураах явцад хоёр дахь санал буюу хуулийг дагаж мөрдөх хугацаатай зарчмын зөрүүтэй санал хураалт уначихсан юм. Энэ унахаар нь зэрэг энэ хууль хэрэгжиж эхэлбэл хэдийд хэрэгжиж эхлэх нь тодорхойгүй болж байгаа юм. Хэрэгжих хугацаагүй болж байгаа юм. Тийм учраас би зарчмын зөрүүтэй хоёр дахь саналыг босгох горимын саналыг гаргаад байгаа юм. Ингэхгүй бол энэ хууль цаашдаа хэрэгжих боломжгүй болоод байгаа юм хугацаа нь тавигдаагүй учраас. 
           М.Энхболд: - Д.Эрдэнэбат гишүүн горимын санал гаргая. 
Д.Эрдэнэбат: - Үүн дээр ийм байна, зарчмын зөрүүтэй саналын томьёоллоор хоёр санал унасан байгаа. Энэ бол эцсийн хэлэлцүүлэг л дээ. Эцсийн хэлэлцүүлэг дээр дахин санал хураах, дахин зарчмын зөрүүтэй санал хураана гэсэн ийм хууль байхгүй. Зарчмын хувьд бид нар яг хуулийнхаа процедураараа ярих юм бол эцсийн хэлэлцүүлэгт орсон унасан санал унаад дахин санал хураалт гэж байдаггүй. Урд талынхаа анх орж ирсэн төслийнхөө хэмжээнд санал нь явдаг л даа. Тэгэхээр одоо Тогтохсүрэн даргын ярьж байгаа дахиад хууль зөрчсөн санал оруулах гэж байгаа юм. Энэ бол буруу. Ерөнхий эцсийн хэлэлцүүлгийн түрүүн явж байсан зарчмыг харах юм бол үндсэндээ яг энэ ганцхан заалтын эцсийн хэлэлцүүлэгт орж байгаа зарчмын зөрүүтэй орсон гурван саналын хоёр нь унана гэдэг бол хууль өөрөө бүхэлдээ унасантай адилхан. 
Энэ хууль уначихсан. Тийм учраас надад горимын санал байна. Энэ хуулиа Засгийн газар буцааж татаж авах хэрэгтэй. Бид хууль зөрчсөн асуудлаар дахин давхар хууль зөрчсөн үйлдлийг хийж болохгүй. Үүнийг олонхиороо түрж кнопдож хуулийг хүчээр баталж болохгүй. Энэ Их Хуралд өөрийн гэсэн процедур байгаа. Өөрийн гэсэн дэгийн хууль байгаа. Яг энэ хуулиа бид нар ягштал баримталж явахгүй бол 2 зүйл үүснэ. 
Нэгдүгээрт, Их Хурлын дарга хууль зөрчсөн гэдэг асуудлаар асуудал үүсгэнэ. Хоёрдугаарт, энэ хуулийн зөрчил гарсан маргаанууд хэдийгээр олонхиороо батлагдах юм бол Үндсэн хууль дээр маргаан үүсээд энэ хууль чинь унана Үндсэн хуулийн цэц дээр. Тийм учраас ийм гоомой ийм зөрчилтэй зүйлийг хэлэлцүүлэхгүй байх горимын санал оруулж байна. Тийм учраас Засгийн газар энэ хуулиа эгүүлэн татаж авах хэрэгтэй гэдэг горимын саналыг оруулж байна. 
           М.Энхболд: - Хоёр гишүүн горимын санал гаргалаа. Эцсийн хэлэлцүүлэг дээр зарчмын зөрүүтэй саналаар санал хураахад унавал хууль тэр чигээрээ хүчингүй болно гэдэг дэг байхгүй. Өмнөх хуралдааны үеэр хоёр санал унасан. Түүний хоёуланг нь биш зөвхөн хууль хэрэгжих хугацаатай холбогдсонд санал хураалтыг нь дахин санал хураалт явуулж өгөөч гэдэг горимын саналыг Тогтохсүрэн гишүүн гаргалаа. Үүнийг гишүүн горимын санал гаргасан учраас хураалгаад олонхи дахин санал хураая гэж шийдвэл дахин санал хураагаад явах нь дэгд нийцэж байгаа. Үндсэн хуулийн цэц дээр сүүлд очоод янз бүрийн асуудал үүсэх нь тухайн үеийн асуудал. Тэрийг өнөөдөр бид нар Засгийн газрын өргөн барьсан хууль хэлэлцээд эцсийн батлах шатандаа үүнийг тэглээ ингэлээ гэх боломж муутай юм. Тогтохсүрэн гишүүний гаргасан саналын дагуу өмнөх хуралдаан дээр Төрийн албаны хуульд нэмэлт оруулах тухай хуулийн төслийн талаархи зарчмын зөрүүтэй саналын 2 дугаар санал, 2 дугаар зүйл энэ хуулийн Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай хууль хүчин төгөлдөр болсон өдрөөс эхэлж дагаж мөрдөнө гэсэн энэ заалт 32.7 хувийн дэмжлэг авч унасан байгаа юм. Тэгэхээр энэ санал хураалтыг дахин явуулж өгөөч гэсэн горимын саналаар нь санал хураалт явуулъя. 

51.3 хувиар уг нь ирц бүрдсэн юм. Өглөөнийхөө ирсэн ирцээр явдаг дэгтэй л дээ. Дэг бол Эрдэнэбат дарга бүлгийн дарга байхдаа тогтоосон дэг тийм байгаа. Өглөө картаа хийсэн бол тэр дэгээрээ явдаг. Татгалзсанд тооцоод явах ёстой. Хоёр бүлэг завсарлага авсан, би үүн дээр яараад байгаа юм байхгүй. Бас нухацтай үзэх ёстой гээд Ардчилсан намын бүлэг завсарлага авахад нь би өгсөн. Ардын намын бүлэг завсарлага авахад нь өгсөн. Тэгэхээр хоёр бүлэг хоёулаа дэгийнхээ дагуу завсарлагаа аваад тэгээд завсарлагааны хугацаа дууссан. Одоо зүгээр хойшлох гэхээр бас дэг байхгүй болоод байна шүү дээ. Карт, Солтан гишүүн картаа хийсэн үү? Картаа хийчих. Ирц 51.3 санал хураалт явуулъя. Тогтохсүрэн гишүүний горимын саналыг дэмжье гэсэн санал хураалт. 

39 гишүүн оролцож, 82.1 хувийн саналаар горимын санал дэмжигдлээ. Горимын санал дэмжигдсэн тул зарчмын зөрүүтэй саналын 39.7 хувийн санал авсан тэр саналыг дэмжье гэсэн саналаар дахин санал хураая. Санал хураалт. 



40 гишүүн оролцож, 85.0 хувийн саналаар санал дэмжигдлээ. Зарчмын зөрүүтэй саналаар хууль хэрэгжих хугацааны талаархи санал дэмжигдлээ. 

Одоо Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. Бүхэлд нь батлах санал хураалт явуулъя.

39 гишүүн оролцож, 84.6 хувийн саналаар санал дэмжигдлээ.

Улсын Их Хурлын гишүүдийн олонхи нь дэмжиж энэ хуулийн төсөл батлагдаж байна.
 

Төрийн албаны тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

39 гишүүн оролцож, 87.2 хувийн саналаар санал дэмжигдлээ. Их Хурлын гишүүдийн олонхи нь хуулийн төслийг баталъя гэж санал өгсөн байна. Ингээд хуулийн төсөл батлагдлаа. Эцсийн найруулга сонсох юм уу? Ингээд энэ асуудал хуулийн төслүүд батлагдлаа. 

Дараагийн асуудалдаа оръё. 


Хоёр. Монгол Улсын 2018 оны төсвийн тухай хуулийн 6 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хэлэлцэх


Монгол Улсын 2018 оны төсвийн тухай хуулийн 6 дугаар зүйлд хэсэгчлэн тавьсан Монгол Улсын Ерөнхийлөгчийн хоригийн талаар хэлэлцье. Ерөнхийлөгчийн Тамгын газарт хэлсэн үү? Энэ асуудлыг Ерөнхийлөгчийн хоригийг Монгол Улсын Ерөнхийлөгчийн Тамгын газрын дарга Зандаахүүгийн Энхболд танилцуулна. Энхболд даргыг индэрт урьж байна. Энхболд даргаа зарлачихсан байгаа шууд индэр рүү та гарчих. 
З.Энхболд: - Улсын Их Хурлын гишүүдэд өглөөний мэнд хүргэе. 
Монгол Улсын Ерөнхийлөгч 2017 оны 12 дугаар сарын 05-ны өдрийн Е16 тоотоороо 2018 оны төсвийн тухай хуульд хэсэгчлэн хориг тавьсан байгаа. Уг хоригийг бүрэн эхээр нь уншиж өгье. 

Улсын Их Хурал 2017 оны 11 дүгээр сарын 14-ний өдөр Монгол Улсын 2018 оны төсвийн тухай хуулийг баталж, 2017 оны 11 дүгээр сарын 29-ний өдөр Ерөнхийлөгчийн Тамгын газарт ёсчлон ирүүлсэнтэй танилцлаа. 


Улсын Их Хурал 2018 оны эндээс эхлээд үсгийн алдаа явж байгаа гишүүдэд тараасан хувь дээр өөрчилж хэлье. Улсын гэдэг үгийг нэгдсэн гэдгээр сольж бичсэнийг би солиод уншина. Яагаад вэ гэхээр орон нутгийн төсөв батлагдаж дуусаагүй байгаа. Нийгмийн даатгалын төсөл батлагдсан. Хориг зөвхөн улсын төсөвт хамаарч байгаа бүх тоонууд тэгж байгаа. Улсын төсвийг батлахдаа тухайн төсвийн жилд төвлөрүүлэх төсвийн тэнцвэржүүлсэн орлогын хэмжээг 5 их наяд 207 тэрбум 337.2 сая төгрөг, зарцуулах төсвийн зарлагын хэмжээг 7 их наяд 710 тэрбум 777.6 сая төгрөг байхаар тооцож, 2 их наяд 503 тэрбум 440.4 сая төгрөгийн алдагдалтай төсвийг баталсан байх бөгөөд улсын төсвийн алдагдал ДНБ-ий 9.5 хувьд хүрсэн байна. Өмнөх жилүүдийн төсвийн гүйцэтгэлийн дүн мэдээнээс үзэхэд Монгол Улсын төсвийн орлого 3.3-аас дөрөв аравны их наяд төгрөг, төсвийн зарлага 4.3-5.2 их наяд төгрөг байсан бол төсвийн алдагдал 2012-2015 оны хооронд ДНБ-ий 3.2-5.1 хувьтай тэнцэж байжээ.


Харин Олон улсын валютын сангийн шаардлагаар Монгол Улсын хуулиудыг зөрчиж 2016 оны улсын төсвийн зарлага дээр Монгол Улсын хөгжлийн банк болон Төрийн банкнаас иргэд аж ахуй нэгжүүдэд олгосон арилжааны зээлийг нэмэн хамруулж, улсын төсвийн алдагдлыг ДНБ-ий 14.3 хувьд хүргэсэн байна. 


2017 оны хувьд тухайн төсвийн жилд төвлөрүүлэх төсвийн тэнцвэржүүлсэн орлогын хэмжээг 4 их наяд 727 тэрбум 288.6 сая төгрөг, зарцуулах төсвийн зарлагын хэмжээг 7 их наяд 420 тэрбум 601.4 сая төгрөг байхаар тооцож төсвийг 2 их наяд 693 тэрбум 312.8 сая төгрөгийн алдагдалтайгаар баталсан бол улсын төсвийн алдагдал ДНБ-ий 9.5 хувьтай тэнцсэн байна. 


Дээрх дүн мэдээнээс 2017, 2018 оны төсвийн зарлага болон алдагдал өмнөх жилүүдийнхээс ижил түвшинд эрс өссөн байгааг харж болох бөгөөд эдийн засаг туйлдаж хүндэрсэн гэдэг шалтгаанаар ард иргэддээ ачааны хүндийг үрүүлэх цөөнгүй шийдвэрийг гаргасан Улсын Их Хурал төсвийн зарлагаа бууруулж, алдагдлаа багасгах тал дээр дорвитой бодлого хэрэгжүүлж тодорхой арга хэмжээ авахгүй байгаа нь онцгой анхаарал татаж байна. Тухайлбал, Эдийн засгийн хүндрэл бэрхшээлийг даван туулах арга хэмжээний хүрээнд Улсын Их Хурал 7 төрлийн татварыг нэмэгдүүлэх шийдвэрийг өнгөрсөн жил гаргасан бөгөөд 2018 оны 01 дүгээр сарын 01-ний өдрөөс цалин болон түүнтэй адилтгах орлогоос 10-25 хувийн татвар авах хууль үйлчилж эхэлнэ. 

Тиймээс миний бие төрийн тэргүүний хувьд төсвийн бодлогоо эргэн харж, сахилга бат, хариуцлагыг эрхэмлэсэн хэмнэлттэй, үр ашигтай төсөв батлах шаардлагатайг Улсын Их Хуралд сануулж засах боломжийг нь олгох үүднээс Монгол Улсын 2018 оны төсвийн тухай хуульд хэсэгчлэн хориг тавихаас өөр аргагүй байдалд хүрч байна. 


Монгол Улс 2012-2016 оны хооронд төсвийн зарлагаа 5.2 их наяд төгрөгт багтаан баталж, алдагдлаа ДНБ-ий 5.1 хувь ба түүнээс доош хэмжээнд барьж ирснийг дээр дурдсан. Тэгвэл 2018 онд төсвийн орлого 5.2 их наяд төгрөгт хүрч, 2012-2016 оны үеийн төсвийн зарлагын дээд хэмжээтэй тэнцсэн нь алдагдалгүй төсөв батлах боломжийг бүрэн бүрдүүлж байна. 


Боломж нэгэнт бүрдсэн тохиолдолд урсгал зардал болон нэн чухалд тооцогдохгүй, үр ашиг муутай хөрөнгө оруулалтын төсөл арга хэмжээ, барилга байгууламжийн зардлаа танах, зайлшгүй зардлыг бодитой үнэн зөвөөр тооцож төсөвлөх зэргээр төсвийн зардлыг багасгах асуудалд онцгой ач холбогдол өгч, төсвийн алдагдлыг 5.2 гэж бичсэн байгааг 2.5 гэж засаж залруулж уншихыг хүсэж байна. 2.5 их наяд төгрөг хүртэл бууруулан алдагдалгүйгээр төсвөө батлах нь зүй ёсны шаардлага болно. 


Төсвийн хөрөнгөөр санхүүжүүлэх төсөл хөтөлбөр, хөрөнгө оруулалтын арга хэмжээний зардал 2017 оны анх батлагдсан дүнгээс 475.1 тэрбум төгрөгөөр нэмэгдсэн. Зөвхөн тоног төхөөрөмжийн худалдан авалтын зардал өмнөх оныхоос 192.9 тэрбум төгрөгөөр өссөн зэрэг анхаарч авч үзэх ёстой олон асуудал 2018 оны төсөвт туссан. Үүний хүрээнд анхаарвал зохих асуудал бүрийг нягтлан үр ашиггүй, нэг удаагийн халамж болон төрийн байгууллагын албан конторын барилга байгууламжид төлөвлөгдсөн хөрөнгө оруулалтын зардлыг танах, дэд сайд, орлогч дарга гэх мэт эрхлэх асуудал нь тодорхойгүй, чиг үүрэг нь давхардмал албан тушаалуудыг цомхотгож, төлөвлөгдсөн урсгал зардлыг хэмнэх зэрэг арга хэмжээг авах боломж бүрэн байна. 


Мөн төсвийн хэлэлцүүлгийн үед гэнэт 58 тэрбум төгрөгийн зардал бүхий 125 төрлийн хууль зөрчсөн зураг төсөвгүй байж болох хөрөнгө оруулалт нэмэгдсэнийг олон нийт Улсын Их Хурлын гишүүний 3 тэрбум хэмээн нэрлэж байгааг анхаарах ёстой. Төсвийн зарлагыг татаж, алдагдлыг арилгах арга хэмжээг Улсын Их Хурал зоригтойгоор авч хэрэгжүүлсэн тохиолдолд Монгол Улсын 2018 оны төсвийн тухай хуулийн 11 дүгээр зүйлд заасан 100 тэрбум төгрөгийг хуримтлал болгох, 12 дугаар зүйлд заасан 408 тэрбум 744.3 сая төгрөг хуримтлалд нь үлдээх, 13 дугаар зүйлд заасан 2 их наяд 583 тэрбум 181.9 сая төгрөгийн өрийг улсын өр дээр нэмэхгүй байх зэрэг бодитой олон үр дүнд шууд хүрэхээр байна. Харин бодитойгоор бий болсон боломжийг ашиглалгүй төсвийг алдагдалтай чигээр нь үлдээсэн тохиолдолд улс орны эдийн засагт төдийгүй ард иргэдийн амьдралд хохиролтойг анхаарах хэрэгтэй. 

Учир нь төсвийн алдагдлыг гадаадын эсвэл дотоодын аль нэг эх сурвалжаас авсан өндөр хүүтэй өр зээлийн эх үүсвэрээр санхүүжүүлэхээс өөр гарц байдаггүй. 


Төсвийн алдагдлыг нөхөх зорилгоор Засгийн газар дотоодын банкнаас зээл авах нь иргэд аж ахуй нэгжүүдэд очих зээлийг хумьж, эдийн засгийн хориг болдог. Харин дотоодын банкнаас зээл аваагүй тохиолдолд уг эх үүсвэр нь иргэд, аж ахуй нэгжүүдэд очих зээлд зарцуулагдаж, зээлээ олгох гэсэн банкнуудын өрсөлдөөнөөс зээлийн хүү ч буурах магадлалтай юм. 


Улсын төсөв өөрөө банкны хомс эх үүсвэр дээр өрсөлдөгч болохгүйгээр дотоодын хувийн хэвшилд тэлэх орон зай гаргаж өгөх нь давхар авч явах бодлого юм. Нөгөө талаас төсвийг алдагдалгүй баталсан тохиолдолд иргэд аж ахуй нэгжүүдэд очих хүү багатай 2.5 их наяд төгрөгийн зээлийн эх үүсвэр болж хувийн хөрөнгө оруулалт өсөж, ажлын байр нэмэгдэх сайн талтай. Эдийн засгаа тэлж, ажлын байрыг нэмэхгүйгээр ядуурал буурахгүй. Эцэст нь төсөв батлах үйл ажиллагааг эрх зүйн талаас нь дүгнэвэл Улсын Их Хурал Монгол Улсын 2018 оны төсвийг хэлэлцэж батлахдаа Үндсэн хуулийн 23 дугаар зүйлийн 1 дэх хэсэгт заасан Улсын Их Хурлын гишүүн бол ард түмний элч мөн бөгөөд нийт иргэн улсын ашиг сонирхлыг хамгаална. Төсвийн тухай хуулийн 6 дугаар зүйлийн 6.4.1-д заасан төсвийг үр ашигтай хэмнэлттэй байхаар төлөвлөж зарцуулах, Төсвийн тогтвортой байдлын тухай хуулийн 5 дугаар зүйлийн 5.1.3-т заасан төсвийн тусгай шаардлагад нийцүүлэн баталсан дунд хугацааны төсвийн хүрээний мэдэгдлээр төсвийн бодлогыг тодорхойлж, түүнд үндэслэн аль ч шатны төсвийн эрх баригч нь төсвийн тусгай шаардлагыг хангасан дунд хугацааны төсвийн хүрээний мэдэгдлийн үзүүлэлт болон түүнд нийцүүлэн баталсан төсвийн хязгаарт багтаан төсвийн төслөө зохиох, 5 дугаар зүйлийн 5.1.6-д заасан төсвийн хөрөнгийн хуваарилалт, байршуулалт, хэрэглээ нь эдийн засгийн үр ашигтай нийгмийн ач холбогдолтой байх, 6 дугаар зүйлийн 6.1.2-т заасан нэгдсэн төсвийн тэнцвэржүүлсэн тэнцэл нь тухайн төсвийн жилийн ДНБ-ий 2 хувиас илүүгүй алдагдалтай эсвэл ашигтай байх гэсэн заалтуудыг тус тус зөрчсөн гэж үзэж болохоор байгаа бөгөөд энэ байдал нь хууль дээдлэх Үндсэн хуулийн зарчимтай харшилж байна.


Иймд эдгээр асуудлыг харгалзан үзэж Монгол Улсын Үндсэн хуулийн 33 дугаар зүйлийн 1 дэх хэсгийн 1, Монгол Улсын Ерөнхийлөгчийн тухай хуулийн 12 дугаар зүйлийн 8 дахь хэсгийг тус тус үндэслэн Монгол Улсын 2018 оны төсвийн тухай хуулийн 6 дугаар зүйлд хэсэгчлэн хориг тавьж байна. Энэхүү хоригийг зохих хууль журмын дагуу хэлэлцэн шийдвэрлэнэ үү.


Хавсралт 1 хуудас байгаа. Нэг хуудас хавсралт дээр 2012-2018 оны төсвийн гүйцэтгэл, орлого, зарлага, ДНБ-нд эзлэх хувиуд баталсан, 17 хүлээгдэж байгаа гүйцэтгэлээр, 2018 бол батлагдсан төсвийн тоогоороо байгаа. Анхаарал тавьсанд баярлалаа. 
           М.Энхболд: - 2018 оны төсвийн тухай хуульд хэсэгчлэн хориг тавьсан талаархи танилцуулгыг Ерөнхийлөгчийн Тамгын газрын дарга танилцууллаа. Энэ асуудлыг дэгийн дагуу Хууль зүйн байнгын хороо, Төсвийн байнгын хороо хэлэлцсэн байгаа. Хоёр Байнгын хороо дүгнэлт гаргасан. Энэ Байнгын хорооны дүгнэлт танилцуулгыг танилцуулъя. Хууль зүйн байнгын хорооны дүгнэлт танилцуулгыг Их Хурлын гишүүн Л.Энхболд танилцуулна. Энхболд гишүүн таныг индэрт урьж байна. 

Л.Энхболд: - Улсын Их Хурлын дарга, эрхэм гишүүд ээ,
Монгол Улсын Их Хурлаас 2017 оны 11 дүгээр сарын 14-ний өдөр баталсан Монгол Улсын 2018 оны төсвийн тухай хуулийн 6 дугаар зүйлд Монгол Улсын Ерөнхийлөгч 2017 оны 12 дугаар сарын 05-ны өдөр хэсэгчлэн хориг тавьсан. 

Хууль зүйн байнгын хороо 2017 оны 12 дугаар сарын 06-ны өдрийн хуралдаанаараа дээрх асуудлыг Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлд заасан журмын дагуу хэлэлцлээ. Дээрх асуудлыг хэлэлцэх явцад Улсын Их Хурлын гишүүн Л.Болд Ерөнхийлөгчийн хоригийг Улсын Их Хурал хүлээж аваад Монгол Улсын 2018 оны төсвийн тухай хуульд тусгагдсан шинээр барих зураг төсөл нь хийгдээгүй барилга байгууламжид зориулсан зардлыг хасаж хүүхдийн мөнгийг бүх хүүхдэд тэгш олгоход зарцуулах нь зүйтэй гэсэн саналыг хэлж байсан. 
Тус Байнгын хорооны хуралдаанд оролцсон гишүүдийн дийлэнх олонхи буюу 81.8 хувь нь Монгол Улсын 2018 оны төсвийн тухай хуулийн 6 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн авах боломжгүй гэж үзсэн болно. 
Улсын Их Хурлын эрхэм гишүүд ээ,

Монгол Улсын 2018 оны төсвийн тухай хуульд хэсэгчлэн тавьсан Монгол Улсын Ерөнхийлөгчийн хоригийн талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. 
Анхаарал тавьсанд баярлалаа.

           М.Энхболд: - Энхболд гишүүнд баярлалаа. Төсвийн байнгын хороо танилцуулга гаргасан. Танилцуулгыг Тогтохсүрэн гишүүн танилцуулна. Индэрт урьж байна. 
Д.Тогтохсүрэн: - Улсын Их Хурлын дарга, эрхэм гишүүд ээ, 
Монгол Улсын Их Хурлаас 2017 оны 11 дүгээр сарын 14-ний өдөр баталсан Монгол Улсын 2018 оны төсвийн тухай хуулийн 6 дугаар зүйлд Монгол Улсын Ерөнхийлөгч 2017 оны 12 дугаар сарын 05-ны өдөр хэсэгчлэн хориг тавьсан байна. 

Төсвийн байнгын хороо Ерөнхийлөгчийн хоригийг Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлийн 31.2 дахь хэсэгт заасан дагуу 2017 оны 12 дугаар сарын 06-ны өдрийн хуралдаанаараа хэлэлцлээ. 

Ерөнхийлөгчийн хоригийг Байнгын хорооны хуралдаанаар хэлэлцэх үед Улсын Их Хурлын гишүүн Л.Болд, З.Нарантуяа, Б.Пүрэвдорж нар Ерөнхийлөгчийн хоригтой холбогдуулж Сангийн сайд болон Монгол Улсын Ерөнхийлөгчийн Тамгын газрын дарга нараас асуулт асууж, хариулт авсан бөгөөд Улсын Их Хурлын гишүүн З.Нарантуяа, Л.Болд нар Ерөнхийлөгчийн хоригийг хүлээн авч, үр ашиггүй зардлаа багасгаж, төсвийн бодлогоо засаж, сайжруулах шаардлагатай байна гэсэн саналыг хэлсэн болно.
Монгол Улсын Ерөнхийлөгчөөс тавьсан хоригийг хүлээн авахыг Төсвийн байнгын хорооны хуралдаанд оролцсон гишүүдийн дийлэнх олонхи нь дэмжээгүй юм. Иймээс Ерөнхийлөгчийн хоригийн тухай Монгол Улсын Их  Хурлын тогтоолын төслийг боловсруулан та бүхэнд хүргүүллээ. 

Улсын Их Хурлын эрхэм гишүүд ээ,

Монгол Улсын Ерөнхийлөгчийн хоригийн талаар тус Байнгын хорооноос гарсан санал, дүгнэлтийг хэлэлцэн, Ерөнхийлөгчийн хоригийн тухай Монгол Улсын Их Хурлын тогтоолын төслийг баталж өгнө үү. 

Анхаарал тавьсанд баярлалаа.  

           М.Энхболд: - Тогтохсүрэн гишүүнд баярлалаа. Ерөнхийлөгчийн хориг болон Байнгын хороодын дүгнэлтүүдтэй холбогдуулаад асуулт тавих гишүүн байна уу? Үг хэлэх нь дараа нь тусад нь байгаа. Болд гишүүнээр тасаллаа. Баасанхүү гишүүн асуулт тавья. 


О.Баасанхүү: - Хоригоос нэг зүйл асуумаар байгаа юм. Өмнө нь далан хэдэн гишүүнд нэг тэрбум билүү мөнгө тавьсан байна гээд тэгээд тухайн үед юу гэдэг юм бэ? Ингээд бид байхгүй нөгөө Жавхлан, би, Эрдэнэбат гээд гурав дөрвөн хүн байсан. Одоо 3 тэрбум гишүүдэд тавьсан гээд би бас төсөв хайж үзлээ л дээ. Энэ одоо 3 тэрбум юу юм бэ гээд манай тойргийн хүмүүс жишээлбэл, сонинд зар тавьсан сониныхоо мөнгийг төлөөд өгөөч ч гэх шиг, гэрэл цахилгаан нүүрсний мөнгө төлөөд өгөөч. Та 3 тэрбумтай гээд. Байвал өгчихмөөр л байна. Тэгээд яг миний 47 дугаар тойргийн 3 тэрбум хаана байна вэ? Үүнийг Төсвийн байнгын хороо ялгаад үнэхээр би хоёр удаа парламентын гишүүн байсан төсөв уншиж чадна л даа. Тэгээд Улсын Их Хурлын гишүүн Баасанхүү тойрогтой зарцуулах гэдэг ч юм уу, өөртөө зарцуулах 3 тэрбум төгрөг хаана байна вэ? Би юу ч зарцуулдаггүй шүү дээ. Ер нь Их Хурлын гишүүн төсөв батлаад тэгээд Сангийн яам юмаа хийгээд явдаг. 


Манай ард түмэнд хэрэгтэй юм байгаасай гээд үзэл бодлоо илэрхийлээд явсны төлөө яагаад Их Хурлын гишүүний тойргийн гэж сонин үг хэрэглээд байгааг би ойлгохгүй байна л даа. Монгол Улс нэгдмэл 76 гишүүн бүгдээрээ нийлээд Монгол Улсыг төлөөлөөд явж байгаа. Тэгэхээр ингэж ард түмнээ ялгаварлаж байгаа юм шиг мөнгө төгрөгөөр хэсэгчилж байгаа юм шиг яриад байгаа юм бэ? Энэ яг юу вэ? 


Хоёрдугаарт, багийн Засаг дарга ч гэнэ үү, янз бүрийн нөхөд агентлагт 30 саяар машин авна гээд замбараагүй юмнууд байгаа гэсэн. Үнэхээр тийм замбараагүй юм байгаа юм уу? Үүнийг мэдмээр байна л даа. Өчигдөр бид нар Японы буцалтгүй зээл 850 сая долларын асуудлыг Аюулгүй байдал, гадаад бодлогын байнгын хороогоор шийдэхдээ төсвийн алдагдлыг нөхөх зорилгоор 850 сая долларыг авна гээд байна шүү дээ. Ер нь алдагдалтай төсөв батлахгүй байж болдоггүй юм уу? Илүү төсөв гэж нэрлээд, байхгүй бол заавал өгөх хэрэггүй шүү дээ. 55 тэрбумыг заавал өгөх хэрэгтэй байсан юм уу, үгүй юм уу? Хөнжлийнхөө хэрээр хөлөө жийгээд байгаа мөнгөөр нь шийдээд байхгүй бол байхгүйгээ хэлээд ингээд явахгүй заавал алдагдалдаа оруулаад нөгөөдүүлээсээ очоод гаднаас 850 сая долларыг олж ирье гээд ингээд байдаг. Тэр нь болохоор алдагдлыг нөхөх гээд байдаг. Жишээ нь, 100 сая төгрөгтэй бол 100 саядаа тааруулаад хүн чинь төсвөө 100 мянган төгрөгтэй бол 100 мянган төгрөгтөө тааруулаад төсвөө бичмээр байдаг л даа. 

Гэтэл манайх чинь 2 их наядыг хоосон үлдээгээд байгаа юм л даа. Энэ утгаараа энэ алдагдлыг аль болохоор багасгах бололцоо байгаагүй юм уу? Зайлшгүй алдагдал юунд байсан юм бэ? Зайлшгүй алдагдал оруулах юу байсан юм бэ? Үүн дээр тодорхой хариулт хэлж өгөөч гэж би бодож байна. Тэгээд үнэхээр 76 гишүүнд 3 тэрбум байна гээд ингээд Их Хурлын гишүүдийн нэр хүнд рүү халддагаа болимоор байна л даа. Энэ бол аягүй утгагүй байна л даа. Ард түмэн чинь ядуу байна. Дээрээс нь бид нарыг 3 тэрбумтай болчихсон, баяжчихсан, 3 тэрбумын 10 хувь 300 сая хулгайлсан юм шиг ингээд өмнө нь тийм байсан юм уу, одоо миний төсөөлшгүй юмнууд энд яригдаад хэвлэлээр яриад байгаа юм. Тэгэхээр 3 тэрбум гэдгээ яг ямар утгатай тийм төсөв хаана гараад ирсэн юм бэ? Би тойргийнхоо 3 тэрбум Баасанхүү гэдэг хүн гарын үсгээ зураад зарцуулах тэр мөнгө хаана байгааг нь надад тодорхой хэлээд өгөөч. 

Би үнэхээр харахгүй байна уу, олохгүй байна уу? Энэ баталсан төсөв чинь Улсын Их Хурлын гишүүн ямар нөлөөтэй оролцдог юм бэ? Тэрийг нь бас хэлээд өгөөч. Би Сангийн яаманд очоод тендерийг нь зарлуулаад тендерийг нь аваад байшинг нь бариад явдаг ийм албан тушаалтай хүн мөн үү? Эсвэл би кноп дараад өгсөн бол бүх мөнгө Сангийн яам.

М.Энхболд: - Төсвийн байнгын хороо хариулах уу? Тогтохсүрэн гишүүн. 
           Д.Тогтохсүрэн: - Баасанхүү гишүүний асуултад хариулъя. Би нэгдүгээр асуултад хариулъя. Хоёрдугаарт нь Сангийн сайд тэр төсвийн алдагдалтай холбоотой асуудлаар хариулах байх. Төсвийн хэлэлцүүлгийн явцад Улсын Их Хурлын гишүүний 3 тэрбумын асуудал, дээр нь 58 тэрбум төгрөг гэнэт гарч ирсэн гэдэг дээр би хариулт өгье гэж бодож байна. Тэгэхээр улсын төсөвт гишүүний мөнгө гэсэн ойлголт байхгүй хөрөнгө оруулалт дээр. Та нар бүгд төсвийн ерөнхийлөн захирагч нэг бүрээр нь би үзэж танилцсан байх гэж би бодож байна. Ийм мөнгө байхгүй. Харин энэ талаар Ерөнхийлөгчийн Тамгын газрын дарга хариулах болов уу гэж бодож байна.


58 тэрбум төгрөгийн зардал бүхий 125 төрлийн хууль зөрчсөн зураг төсөвгүй байж болох объект оруулсан гэж ингэж хоригт дурдсан юм. Би үүн дээр тайлбар өгөх ёстой гэж бодож байгаа юм. Ажлын хэсгийн ахлагчаар ажилласны хувьд. Улсын төсвийг батлах явцад Улсын Их Хурал Засгийн газраас орж ирсэн төсөл дээр нийт 58 тэрбум төгрөгийн хөрөнгө оруулалт нэмэгдүүлсэн. Үүний 32.8 тэрбум төгрөг нь төсөвт өртгийг нэмэгдүүлсэн. Өөрөөр хэлбэл, ажил нь дуусах гэж байгаа объектыг 2018 ондоо дуусгая гэдэг байдлаар хандаж нийт 49 объект 32.8 тэрбум төгрөгийн санхүүжилтийг нэмэгдүүлсэн. 

Олон улсын санхүүжилтээр хэрэгжиж байгаа төслийн Монголын талын хөрөнгө гэж 3.5 тэрбум төгрөг тавьсан. Үлдэж байгаа 24.8 тэрбум төгрөгийг 47 төсөл арга хэмжээний хөрөнгө оруулалт болгож 2018 оны төсөв дээр тусгагдсан байгаа. Энэ бол Улсын Их Хурлын гишүүд бүрэн эрхийнхээ дагуу 2 дугаар хэлэлцүүлгийн явцад Байнгын хороод болон намын бүлгүүд бусад Их Хурлын бүтцийн байгууллагаар гарч ирсэн саналуудыг нэгтгээд дээр нь Улсын Их Хурлын чуулганаар хэлэлцээд олонхийн саналаар шийдвэрлэсэн ийм 47 төсөл арга хэмжээний 24.8 тэрбум төгрөг байгаа юм. 

М.Энхболд: - Д.Эрдэнэбат гишүүн асуултаа тавья. 
           Д.Эрдэнэбат: - Би нэг санал хэлээд, нэг асуулт асуугаад болно доо. Тодруулъя гээд байна тэнд. 

М.Энхболд: - Баасанхүү гишүүнд нэг минут. 
О.Баасанхүү: - Нямдорж гуай би ажлаа хиймээр байна. Дарга анхаарлаа тавьж чадахгүй байна. Хүн ажил хийлгэ. Би Сангийн сайд хариулахыг хүсэж байна. Ерөнхийлөгчийн Тамгын газрын дарга хариулахыг хүсэж байна. Дээрээс нь 1 минутаа авахыг хүсэж байна. Хариулаагүй юм дээр яаж тодруулах нь ойлгомжгүй болоод байна шүү дээ. Ажлыг нь хийлгэ л дээ. 
           М.Энхболд: - Хүрэлбаатар сайд. 

Ч.Хүрэлбаатар: - Би Баасанхүү гишүүний асуултад хариулъя. Үнэхээр төсвөө алдагдалгүй болгочихвол өр үүсэхгүй, өр буух ийм боломж бүрдэнэ. Харамсалтай нь сүүлийн 4-5 жил явж ирсэн бодлогын алдаанаас болоод төсөв маань нэлээд алдагдалтай гараад байсан юм. Би та бүгдэд хэлж байна. Төсвөөс гадуур явж байсан, уг нь төсөв дотроо суух ёстойг төсвөөс гадуур хэрэгжүүлээд хяналтаас гадуур хэрэгжүүлээд байсан тэр хөтөлбөрүүдийг төсөвт суулгаад үзэх юм бол төсвийн алдагдал 2013 онд ДНБ-ий 12.9 хувьтай, 2014 онд ДНБ-ий 10.2 хувьтай, 2015 онд ДНБ-ий 8.1 хувьтай, 2016 онд ДНБ-ий 17.5 хувьтай байгаа юм. 2017 оны үзэхээр 9-10 хувьтай байхаар хүлээгдэж байгаа. Эндээс үзэхээр олон жилийн турш төсөв алдагдалтай явсан байгаа. Үүнийг огцом буулгах юм бол үнэхээр нэгдүгээрт боломж байхгүй байгаа юм. 

Тэгээд 2018 оны төсвийг хийхдээ өнгөрсөн жилийнхээсээ ДНБ-ий 1.5 хувь буюу 400 гаруй тэрбум төгрөгөөр буулгаж оруулж ирж байгаа. Ингээд 2018 оны төсвийн алдагдлыг ДНБ-ий 8 хувьтай тэнцүү хэмжээгээр оруулж ирж байгаа. Яг ний нуугүй хэлэхэд төсвийн зардал нь 9.6 их наяд, төсвийн орлого нь 7.2 их наяд, үүний зөрүүн дээр 2.4 их наяд төгрөгийг буулгахад төвөгтэй байдалтай байгаа юм. Гэхдээ бид нар Сангийн яам зүгээр хэцүү гээд суугаад байхгүйгээр хэд хэдэн төсвийн сахилга батыг сайжруулах чиглэлээр арга хэмжээнүүдийг авч эхэлж байна. 

Нэгдүгээрт төрийн санд хамрагдаж байх ёстой данснуудыг өнгөрсөн 4, 5 жилийн хугацаанд төрийн сангаас гаргаад арилжааны банкнууд дээр байршуулдаг болсон байна. Монгол Улс өөрөө зээл авдаг, энэ зээлийн данснууд арилжааны банкнууд дээр мөн ялгаагүй байршиж байгаа. Үүнийг төрийн сан дээр эргүүлж татах арга хэмжээ авч байгаа. Төр өөрийнхөө мөнгийг арилжааны банкнуудад байршуулаад эргээд өндөр хүүтэйгээр зээлж авдаг энэ практик өнгөрсөн хугацаанд нэлээд хэвшээд ужгираад үүндээ дассан ийм байдалтай байгаа. Тэгэхээр үүнийгээ татаад хэдийгээр Их Хурлаас 2.4 их наядаар төсвийн алдагдлыг баталж өгсөн ч гэсэн төсвийн сахилга батыг сайжруулах чиглэлээр тодорхой арга хэмжээнүүдийг авъя. Нэн ялангуяа өндөр хүүтэй авдаг зээлийг багасгая. Өмнө нь авчихсан байсан өндөр хүүтэй гаргачихсан байсан өндөр хүүтэй үнэт цаас, зээлүүдээ бага хүүтэй зээлээр сольё зэрэг ийм ажлуудыг Сангийн яам дээр санаачилга гаргаж ажиллаж байгаа. Одоо нэн ялангуяа цалин тэтгэврийнхээ хэмжээг дүйцээд оччихсон байгаа зээлийн хүүгийн зардлыг бууруулах чиглэлээр 2018 онд Сангийн яам онцгойлж анхаарахаар ажиллаж байна. 

Үүнийг бий болгоход зайлшгүй төсвийн сахилга бат, хариуцлага тооцох зарчмыг бид нар барьж ажиллахаас өөр аргагүй байгаа гэдгийг хэлье. Ер нь төсвийн алдагдлыг бууруулж, алдагдалгүй батлах нь бол бид нарын ирээдүйд дунд хугацааны зорилт гэж ойлгож байгаа. 
М.Энхболд: - 80 дугаар микрофон. 
           З.Энхболд: - Баасанхүү гишүүний асуултад хариулъя. Баасанхүү гишүүн гурван юм асуулаа. Мэдээж Улсын Их Хурлын гишүүн Баасанхүүд 3 тэрбум гэдэг зарлагын зүйл төсвийн хуулиар байж болохгүй. Гэхдээ энэ яриа хаанаас эхэлсэн бэ гэхээр 2000 оны 1 сая төгрөгөөс эхэлсэн л дээ. Дараа нь 10 сая, 100 сая тэгээд 1 тэрбум, одоо 3 тэрбум гэж хэлэгдэх дээрээ хүрээд байгаа юм. Ерөнхийлөгч рүү ийм албан бичиг ирээд байгаа юм төрийн бус байгууллагуудаас. Улсын Их Хурлын гишүүний 3 тэрбумыг баталсан энэ төсөвт хориг тавьж өгөөч, тэгээд манай Ерөнхийлөгчийн Тамгын газрынхан төсвийн хэлэлцүүлгийн үед яригдсан Тогтохсүрэн гишүүний харуулаад байгаа 125 төсөл арга хэмжээ, 48 шинэ барилга төсөв нэмэгдсэн гээд үзэхээр 15 хуудас ийм жагсаалт болоод байгаа юм. Энэ болохоор баталсан төсөв дээр өөрчлөлтүүдийг нь цэнхрээр, нэмэгдсэнийг нь цэнхрээр цоо шинийг шараар бичээд ингээд төсвийн хөрөнгө оруулалтын бүх хуудас нь ямар нэгэн шар юм уу цэнхэр өнгөтэй юм ороод байгаа юм. Тэгэхээр энэ төсвөө хэлэлцүүлэхэд гэнэт нэмэгдсэн зүйлийг яагаад хууль бус гээд байна вэ гэхээр зураг төсөвгүй юм гишүүд ингээд оруулчихдаг юм. Тэгээд энэ өөрөө шүүмжлэгддэг учраас түрүүчийн Их Хурал ийм юмыг огт алга болгосон л доо. 

Үнэхээр шаардлагатай улсын хэмжээний хөрөнгө оруулалтыг нэмнэ үү гэхээс тойргийн юмыг оруулдаггүй байсан. Тэгээд одоо ингээд 3 тэрбум гээд шүүмжлэгдэж байгаа юм чинь ядаж Сангийн яамнаас батлагдсан төслөөр нь хоригийг хүлээгээд авчихвал болно гэж үзэж байгаа юм. 125 арга хэмжээний 58, 60 тэрбум төгрөгийг хэмнэж болж байгаа юм. 


30 саяын машин гишүүдэд харагддаггүй юм. 192 тэрбум төгрөгийн тоног төхөөрөмжийн зардал гээд бичиж байгаа юм. Тэгээд аль аймгийн аль сумын даргын машиныг шинэчлэх үү, одоо бүр багийн даргын машин руу орчихсон явж байгаа шүү дээ гэдгийг Сангийн яам Засгийн газар шийддэг юм. Тэрийг гишүүд мэдэхгүй. 

Алдагдалгүй төсөв батлах боломж анх удаа энэ жил гарч байна гэж үзэж байгаа. Монгол Улс түүхэндээ сүүлийн 1990 оноос хойшхи түүхэндээ ганцхан жил алдагдалгүй төсөв баталсан байдаг юм. Тэр нь 68 хувийн татвар тавьсан жил 2007 он байсан шиг санаж байна. Норовын Алтанхуяг Сангийн сайд байсан түүнээс хойш байнгын алдагдалтай төсөв баталж яваа юм. Алдагдалтай төсөв батлах шаардлага гардаг. Түүхий эдийн үнэ унаад, улсын төсвийн орлого бүрдэхгүй байвал алдагдалтай төсөв баталж болно. Гэхдээ түүхий эдийн үнэ өссөн шүү, зэс өссөн, нүүрс өссөн. Одоо алдагдалгүй төсөв батлах боломж байна гэж Ерөнхийлөгч хориг тавьж байгаа юм. Сангийн сайд хөтөлбөрүүдийг суулгаад төсвийн алдагдал өсөөд байна, тэгээд 8 хувь, 9.5 гээд бид хоёрын хооронд маргаантай тоо байгаад байгаа юм.


Ерөөсөө төсөл хөтөлбөрүүдийг нэгдсэн төсөвтэй нийлүүлэх ямар ч шаардлага байхгүй гэдгийг түрүүчийн Их Хурал, Засгийн газар хийж байсан юм. Яагаад байдаггүй юм бэ гэхээр Хөгжлийн банк гэдэг банкийг байгуулж засмал зам 30 жилд өртгөө нөхдөг, цахилгаан станц бол 20 жил байдаг юм уу, төмөр зам 10 жил байдаг юм уу ингээд өртгөө нөхөх хугацаа нь урт байдаг хөрөнгө оруулалтуудыг улсын төсвөөс тусгаарласан юм. 500 км цахилгааны шугамыг улсын төсөвт тавихаа байсан шүү дээ. Хөгжлийн банкаар санхүүжүүлдэг. Тэгээд валютын сан үүнийг буруу гэж үзээд нийлүүл гэж шаарддаг байсан. Нийлүүлэх юм бол ямар ч бүтээн байгуулалт хийгдэхгүй. 2016, 2017 он шиг юу ч хийгдэхгүй ингээд яваад байна. Нийлүүлэх нь зарчмын хувьд буруу, аль ч улс орон Хөгжлийн банкаараа өртөг нь удаан хугацаанд нөхдөг ийм хөрөнгө оруулалтаа хийж явдаг. Тэр жишгээр бид нар Хөгжлийн банкийг чинь Дэмбэрэл даргыг Улсын Их Хурлын дарга байхад хууль гаргаж баталсан шүү дээ. Тэгээд тэр юмаараа уг нь Улсын Их Хурал явах юм бол манай.

М.Энхболд: - Баасанхүү гишүүн нэг минут тодруулах уу? Тодруулаагүй л дээ. 

О.Баасанхүү: - Би Сангийн сайдаас асуумаар байна л даа. Энд нэг хүн төсвийн алдагдалгүй болно гээд байна л даа. Та нар маань нэгхэн хувь жаахан хэмнэнэ гээд байдаг. Аль аль нь эх орныхоо төлөө байна л даа. Яагаад энэ алдагдалгүй байж болдоггүй юм бэ? Жишээлбэл, халамжийн бодлогыг жаахан багасгаад хөрөнгө оруулалтыг жаахан багасгаад 2018 онд нэг удаа алдагдалгүй төсөв баталъя гээд явах боломжгүй байгаа шалтгаан нь юу юм бэ? Үүнийг нэг тайлбарлаад өгөөч. Би Ерөнхийлөгчийн Тамгын газраас яг ийм асуулт асуумаар байна. Энд мэдээж Монгол Улсаа бодож, Монгол Улсынхаа эсрэг алдагдалтай батлаад байгаа гэж би бодохгүй байна л даа. Тэгэхээр ямар шалтгаанаар алдагдалтай батлаад яваад байгаа юм бэ? Шалтаг нь юу юм бэ? Та  нар маань үүнийг тайлбарлаад өгөөч. Улс төр хийхгүйгээр ард түмэнд ойлгомжтой хэлж өгмөөр байна. Баярлалаа. 
М.Энхболд: - Тодруулгад нэг минут Хүрэлбаатар сайд, Энхболд дарга  хариулт өгье. 
           Ч.Хүрэлбаатар: - Үнэхээр алдагдалгүй батлах боломж байсан бол Сангийн яам алдагдалгүй оруулаад ирнэ. Харамсалтай нь тийм боломжгүй байна л даа. Тухайлбал, улсын төсвийн хөрөнгө оруулалтыг 683 тэрбум төгрөг байгаа, үүнийгээ зогсооё гэж бодъё. Тэгэхэд төсвийн алдагдал 1.8 их наяд төгрөг хэвээрээ. Гэтэл төсвийн татварын орлогыг аваад үзэх юм бол хөдөө орон болон ихэнх газруудад татварын орлого эрдэс баялгийн үнэтэй холбоотойгоос бусдыг нь бүгдийг нь хасчихвал буурах байдалтай байгаа шүү дээ. Өөрөөр хэлбэл, хөрөнгө оруулалтыг хийж байж тэнд ажлын байр бий болно, олон жил хавчигдсан байгаа хувийн хэвшлийнхэн маань ажиллаж эхэлнэ. Хөрөнгө оруулагч нар үйл ажиллагаагаа явуулж эхлэх ийм боломж бүрдэх, улам эдийн засгийг борцлоод хатаагаад боломж байгаад байгаа юм л даа. Тийм учраас тухайлбал, хөрөнгө оруулалтыг сая 683-аар тавьж орж ирж.

М.Энхболд: - 80 дугаар микрофон. 
З.Энхболд: - 2012-2016 оны хооронд төсвийн зарлагын дээд хэмжээг 5.2 их наяд төгрөг, 2018 оны төсвийн орлого 5.2 их наяд төгрөг хүрсэн байгаа юм. Тэгэхээр орлого зарлагыг нийцүүлж болно. Их үнийн дүнтэй улсын төсвөөс зайлшгүй хийх шаардлагагүй зүйлүүдээ өөр аргаар санхүүжүүлэх, хувийн хэвшил, төр  хувийн хэвшил хамтрах янз бүрийн аргууд байдаг. Тэгээд үүнийг хийхгүйгээр бол төсвийг алдагдалгүй болгох боломжгүй л дээ. Тэгэхээр дахиад валютын сан гэдэг юм руугаа очиж байгаа юм. Валютын сангийн зааж өгч байгаа юм болгон зөв биш шүү. Тийм учраас өнгөрсөн 4 жил валютын сангийн зөвлөгөөг авалгүйгээр Чингис бонд гэж санхүүгийн зах зээлээс мөнгө авч ирсэн шүү. Энэ аргаар явахад ч бүрэн боломжтой. Валютын сангийн хийсэн гэрээний дагуу 5.5 тэрбум доллар орж ирнэ. 
           М.Энхболд: - Д.Эрдэнэбат гишүүн асуулт асууя.

Д.Эрдэнэбат: - За баярлалаа. Би нэг саналаа хэлээд асуулт асуугаад. Хориг гэж үг нь муухай үг л дээ. Хориглоод ч байгаа юм шиг, юм болгоныг улдаад байгаа юм шиг гэдэг ойлголт байгаад байгаа юм. Хориг гэдэг нь угтаа бол Засгийн газрын болон эрх баригчдын хуульд гаргаж байгаа алдааг хэлж өгөөд байгаа юм шүү дээ. Ерөнхийлөгч хоригийг гурван удаа тавилаа гээд гурван удаагийн хоригийн тооны тухай яриад байгаа юм. Би ойлгохдоо Засгийн газрын гурван алдааг хэлж байна гэж ойлгоод байгаа юм. Хамгийн нэгдүгээрт Засгийн газрын алдаа юу байсан бэ гэхээр 100 хувь давхар дээлтэй байна, ашиг сонирхлын зөрчилтэй хүмүүс энэ засагт чинь орж байна шүү, энэ чинь алдаа шүү гэж хэлж өгсөн шүү дээ. 
Хоёр дахь төсвийн тодотгол дээр та нар иргэдийнхээ хөдөлмөрийн үнэлэмжийг дээшлүүлэх тухай асуудлаар багш эмч нарынхаа цалинг хэдэн хувь нэмэхгүй байж Олон улсын валютын сангийн шаардлага нэрийн доор халамжаа нэмдэг чинь алдаа болж байна шүү гэж хэлсэн шүү дээ. Хүлээж аваагүй. 

Одоо гурав дахь алдаа. Засгийн газрын гурав дахь алдаан дээр -2.4 их наядын зардал чинь хэт өндөр зардал чинь буруу байна. Наад алдаагаа засаач гэж байгаа юм. Би үүн дээр хэдхэн тодорхой зүйл дээр хэлье. Нэгдүгээрт, он дуустал та нар хүүхдийн мөнгийг 100 хувь өгч байснаа яагаад 60 хувь болгож байгаа чинь алдаа биш юм уу? Дахиад баахан халамжийн мөнгө нэмж байснаас эмч багш нарынхаа цалинг 10-15 хувь нэмээд иргэдийнхээ ажлын хөлсний хөдөлмөрийн үнэлэмжийг нэмсэн чинь зөв байсан юм биш үү? Наадах чинь алдаа болоод байгаа юм биш үү? Хэрэгтэй хэрэггүй барилга байшингаар бид нар хоосроогүй шүү дээ. Хөрөнгө оруулалтаа хасаач. Наадах чинь та нарын алдаа болоод байгаа юм биш үү гэдгийг хэлээд байгаа юм. Үүнийг хэлээд байхад хоригийн тухай яриад бүгдээрээ таг. 
Манай олонхи үүнийг маш сайн ойлгох хэрэгтэй байхгүй юу даа. Бид дандаа хэлдэг. Хүлээж авах юмыг нь хүлээж аваад, хүлээж авахгүй юмыг нь хүлээж авахгүй. Тэгэхгүй Ерөнхийлөгч гэдэг хориг тавьдаг мангаа, хоригдол шиг бид нарыг сууж байна гэж хараад ингээд хөөсөрсөн юм ярьж ерөөсөө болохгүй л дээ. 
Одоо дараагийн дөрөв дэх алдаа нь манай Хүрэлсүхийн дөрөв дэх алдаа юу болох вэ гэдэг дээр Ерөнхийлөгч бас нэг юм хэлэх байх. Би эрх баригчдыг энэ алдааг чинь хэлж өгч байна шүү гэдгийг бүгдээрээ сайн ойлгоосой гэж хүсэж байна. Асуултаа асууя.
Энэ ипотекийн зээлийг сая Хүрэлбаатар сайд ярилаа. Төсвийн гадуурх гээд Монголбанкинд хэрэгжиж байсан, Хөгжлийн банкинд хэрэгжиж байсан төсөв рүү оруулчихсан гурваас нэг төсөвтэй болсон. Ипотекийн зээл ер нь хаана яваад байгаа юм бэ? Хэрвээ Монголбанкнаас бидний засгийн үед хэрэгжүүлж байсан 8 хувийн ипотекийн зээл одоо хэрвээ төсөв рүү оруулж ирээд ипотекээр өгөх гэж байгаа бол төсөв зээл өгөх юм уу? Төсөв зээл өгөх эрх зүйн үндэс байхгүй шүү дээ. Төсөв зээл өгөх гээд байгаа юм бол хэдэн хувьтай өгөх гэж байгаа юм бэ? Үүнийг хэзээ шийдэл гаргах юм бэ? Үүнийг төр хэзээ шийдэх юм бэ гэдэг ийм асуулт байна. 
Үүнийг сая Ерөнхийлөгчийн хориг дээр Ерөнхийлөгчийн Тамгын газар юу гэж харсан бэ? Надад хариулт өгөөд байх. Би тийм учраас Сангийн яамнаас, Ерөнхийлөгчийн Тамгын газрын дарга хоёроос зэрэг асууя. Ямар үндсэн ялгаа харагдаж байна вэ гэдэг хариулт өгөөч надад. 

           М.Энхболд: - Хүрэлбаатар сайд хариулъя. Дараа нь Энхболд дарга хариулъя. Ипотекийн зээл хаана явна вэ? Хаана тусгагдсан бэ? 

Ч.Хүрэлбаатар: - 2012-2016 оны эдийн засгийн бодлого зөв байсан тухай ярьж эхэлж байна л даа. Арай ч ингэж болохгүй байх. Монгол Улсын валютын нөөц монголчуудын өөрийнх нь бий болгосон нөөц 2.4 тэрбум доллар байсан. Үүнийгээ бүгдийг нь дуусгаад одоо 1.3 тэрбум долларын валютын нөөцийг зээлээр бүрдүүлээд байж байсан шүү дээ саяхан. Жилд 4 тэрбум долларын хөрөнгө оруулалт хийдэг байсан гадаадын хөрөнгө оруулагч нар бүгд дүрвээд алга болсон. Төсвийн алдагдал ДНБ-ий 17 хувьд хүрсэн. Жил хүрэхгүй хугацааны өмнө бид нар Чингис бондынхоо авсан мөнгийг төлж чадахгүй улс орон даяараа хандив цуглуулах тухай яриа өрнөөд хөдөлгөөн өрнөж байсан шүү дээ. Үүнийгээ бид нар яасан богинохон хугацаанд мартаж байна вэ? 
1300 байсан төгрөг 2000 гараад явсан. Монгол Улсын зээлжих зэрэглэл энд Засгийн газар ч хамаагүй, Их Хурал падлий байхгүй, валютын сан ч  падлий байхгүй цэвэр хөндлөнгийн байгууллага тогтоодог. Монгол Улсын зээлжих зэрэглэл 3 шатлал унасан шүү дээ. Үүнээс болоод хөрөнгө оруулагч нар алга болсон. Тэгэхээр аж ахуй нэгжүүд арван мянгаараа хаалгаа хааж байсан цаг саяхан. Тэгээд үүнийгээ зөв юм шиг тухайн үед Их Хурлын дарга байсан хүн орж ирээд үүн дээр ярихаар ний нуугүй хэлэхэд буруу зөв мэдээллийг бид нар өгөмгүй байна. Буруу бодлогоо буруу гээд үүнийг засах гээд оролдоод явж байгааг сайн ойлгооч гэдгийг би нэгдүгээрт хэлмээр байна.

Одоо Эрдэнэбат гишүүний асуултад хариулъя. Ипотекийн зээлийг Монголбанк мөнгө хэвлэж хийсэн. Цаасан мөнгийг хэвлэж хийсэн. Энэ нь эргээд эдийн засагтаа нэг талаар орон сууцыг бий болгох, иргэдийг орон сууцжуулахад нөлөө үзүүлсэн боловч сайн эерэг зүйл гарсан боловч нөгөө талдаа үнэ хөөрөгдөх, валютын ханш явах, эдийн засгийн төсвийн сахилга бат, эдийн засгийн бодлого алдагдахад хүргэсэн сөрөг нөлөө байгаа. Тэгэхээр үүнийгээ ярьж байгаад Эрдэнэбат гишүүнээ, үүнийг яриад яаж үүнийг зөв болгох вэ? Засгийн газраас мөнгийг нь өгөөд хэрэгжүүлээд байна гэдэг ийм нөөц бололцоо Монгол Улсад байхгүй байгаа шүү дээ. Тэгэхээр яаж хоёрдогч зах зээл хөрөнгийн эх үүсвэрүүдийг татаж оруулах вэ? Яаж иргэндээ ээлтэй тэгсэн мөртлөө эдийн засагтаа дарамт биш, эдийн засгийн хүндрэлүүдийг шийддэг байх арга механизмыг Монголбанк, Барилга, хот байгуулалтын яам, МИК, Сангийн яам гэсэн 4 байгууллагын хамтарсан ажлын хэсэг гарсан ажиллаж байна. 7 хоногт 2-3 удаа хуралдаж саналаа боловсруулж ярьж байна. Тэгээд удахгүй та бүгдэд үүнийг ямар арга замаар хэрэгжүүлэх нь зөв бэ гэдэг талаар бид нар хийж байгаа юм. Ингэхдээ бид нар ипотекийн зээлийг амжилттай хэрэгжүүлж байгаа бусад орны туршлага, энэ чиглэлээр ажиллаж байгаа экспертүүдийн санаа оноог авах ийм ажлыг зохион байгуулж байгаа гэдгийг хэлье. 
           М.Энхболд: - 80 дугаар микрофон өгье. 

З.Энхболд: - Ипотекийн зээлийг улсын төсвөөс санхүүжүүлэх ямар ч боломжгүй. Үүнийг бид сүүлийн 15 жил харсан. Тийм учраас 2012 оноос эхлээд ипотекийн зээлийг дэлхийн жишгийн дагуу ипотекийн үнэт цаасыг Монголбанк худалдаж авдаг болсон. Бэлэн мөнгө хэвлэсэн гэж хэлнэ үү, хэвлэх нь буруу гэж хэлнэ үү ямар ч байсан 80 мянган айл орон сууцанд орсон. Энэ систем цаашид 20, 30 жилээр тогтвортой явах байсан. Энэ системээ устгасан. Оронд нь өөр юм бодож олох гэж байгаа, өөр юм байхгүй энэ дэлхий дээр. Тийм учраас дэмий цаг алджээ. Ардчилсан намын Засгийн газар Улсын Их Хурлын үед байсан, Ардын нам 25 гишүүнтэй байсан тэр үед хийсэн бүх юм буруу биш. 


Бид Олон улсын валютын сангийн үгээр явдаггүй байсан. Тийм учраас 7 татварыг нэмээгүй. 7 татвар нэмсэн 4 нь 2017 онд хэрэгжсэн, 3 нь 01 дүгээр сарын 01-нээс хэрэгжих гэж байгаа. Бид ард иргэддээ татварын ачаалал үрүүлээгүй. Та нар бол үрүүлсэн. Одоо үүнийгээ төлөх арга чинь 5.5 долларын зээл. Үүнийгээ 3 сая хүндээ хуваахаар 4.5 сая төгрөг оногдож байгаа нэг хүнд. 15 сая төгрөгийн өр төллөө гээд сонгуульд ялсан хүмүүс ахиад 4.5-ыг энэ 4 жилд авах гэж байгаа. Үүний оронд ипотекээ үргэлжлүүлсэн улсын төсөвтэйгөө холихгүй байсан бол өнөөдөр 100 мянган барилгын ажилчин чинь ажилтай, ахиад 20 мянган айл орон сууцанд орж болохоор байлаа. 

2016 оны сонгуулиас хойш та бүхний бүрэн эрхийн 4 жилийн 37 хувь чинь өнгөрөөд байна. Ипотекийг яах вэ гэдгээ одоо хүртэл ярьж байгаа. Ирэх жил 2 жилийн чинь ой болно. Энэ хооронд чинь 40 мянган айл орон сууцанд орох боломж чинь алдагдаж байна шүү дээ. Жил болгон 20 мянгын хурдтай баригддаг байсан байшин алга болчихлоо шүү дээ. Өөр арга байхгүй шүү дээ, энэ дэлхий чинь өөр юм бодож олсонгүй шүү дээ. Тэгээд ийм маягаар орон сууцны зах зээлийг цаашид яахыг мэдэхгүй. Ямар ч байсан хоригийн хамгийн гол санаа бол улсын төсвийн орлого зарлага чинь нийлэх боломж дахиад гарч байна. Нүүрс, зэсийн чинь үнэ өсчихжээ. 


Хүрэлбаатар сайдын ярьж байгаа валютын ханш унасан гэдэг бол үнэн. Яагаад вэ гэвэл бид 95 хувь нь боловсруулаагүй байгалийн түүхий эд гардаг. Түүнийх нь үнэ 30 хувиас 300 хүртэл унасан  4 жил байлаа шүү дээ. Тэр үед валютынхаа нөөцийг бүрдүүлэхийн тулд нэг бол Олон улсын валютын сангийн хүнд нөхцөлтэй 5.5 тэрбум шиг доллар авах, нэг бол дэлхийн санхүүгийн зах зээл рүү гарах хоёрхон боломж л байсан шүү дээ. Бид хоёр дахийг нь сонгосон шүү дээ. Түүний хүчинд бид татвар нэмээгүй, түүний хүчинд хүүхдийн мөнгөө багасгаагүй явж ирсэн шүү дээ. Одоо тэгээд иргэд өөрсдийнхөө халаасаар мэдэрч байна шүү дээ. Аль бодлого нь зөв юм бэ? Хүний амын шатлалтай татвар руу орчихсон. 2006 онд уг нь Монгол ардын нам, Ардчилсан нам хамтарч байхдаа хийсэн 10 жил тогтвортой явна шүү гэж тохирч байсан нэг шатлалтай хүн амын орлогын албан татвар чинь алга болж байгаа юм. Тэгээд үндэс сууриар нь олон жил тогтвортой явж байсан бодлогоо нураагаад байхаар чинь цаашид эдийн засаг яаж тогтворжих вэ? Зүгээр жирийн иргэн Дорж, Дондог, Дулмаа нарт очиж байгаа нөлөөллөө хар л даа. Ипотекийн зээлээр байранд ордог байсан байхгүй. Приус татваргүй байдаг байсан татвартай болчихсон. Нийгмийн даатгалын шимтгэл нэмэгдэх гэж байна, 2.5 саяас дээш цалинтай бол 25 хувийн татвар төлөх гэж байна. Өмнө нь энэ бүгд боломжтой байсан. Тэгээд валютын сан гэдэг байгууллагыг бүх юмныхаа нүүрэнд урдаа бариад байх юм. Тэр бол бурхан биш, зөвлөгөөг нь 100 хувь дагадаг ийм байгууллага биш шүү дээ. Валютын сангаас өмнө Монгол Улс байсан, цаашид ч байна. Хамгийн үл бүтэх зөвлөгөө нь ийм байсан шүү дээ, малыг барьцаанд авч болохгүй, одоо аягүй бол малыг.

М.Энхболд: - Би зочин танилцуулъя. Улсын Их Хурлын гишүүн С.Эрдэнийн урилгаар Баянгол дүүргийн 8 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн, сайхныг хүсэн ерөөе. Батзандан гишүүн асуултаа тавья. 
           Ж.Батзандан: - Монгол Улсын 2018 оны төсөвт Монгол Улсын Ерөнхийлөгч хориг тавьсан. Хориг гэдэг бол хориглолт гэхээсээ илүүтэй шүүмжлэл юм. 2018 оны төсвийг Ерөнхийлөгч дөрөв таван өнцгөөс шүүмжлэлтэй хандаж байна. Эрх баригч нам хуулиар олгосон Ерөнхийлөгчийн бүрэн эрхийг хүндэтгэж алдаатай батлагдсан төсвийн хуулиа засаж залруулаад явах боломж бол эрх баригч намд олонхид байгаа. Ерөнхийлөгчийн хориг хэд хэдэн үндэслэлтэй харагдаж байна. Нэгдүгээрт, Олон улсын валютын сангийн зөвлөмж зөвлөгөөг манай эрх баригчид өөрийн толгойгүй юм шиг дагаж байна. Үүнийг бодууштай. Өмнөх Сангийн сайд ч тэр, одоогийн Сангийн сайдын амнаас валютын сан гэдэг үг өдөр болгон гарах болсон. Валютын сан дэлхийн олон улс орнуудыг эдийн засгийн хувьд дампууруулсныг та бүхэн мэдэж байгаа. Бас олон улс оронд туслалцаа дэмжлэгээ үзүүлснийг бид бүхэн мэдэж байгаа. 

Валютын санг шүтэж явдаг улс орнууд байдаг. Бас валютын санг улс орноосоо хөөж гаргасан улс орнууд ч байгаа. Тэгэхээр валютын сангийн тавьж байгаа шаардлагад Монгол Улсад өгч байгаа зөвлөмжид эрх баригч нам маань өөрийн толгойтой юм шиг тусгаар улс шиг хандаасай гэдэг үүднээс Ерөнхийлөгч хоригоо нэг талаас тавьсан байна гэж харж байна. Хөгжлийн банк болон Төрийн банкнаас иргэд аж ахуй нэгжид өгсөн бүх зээлийг төсвийн зарлага, алдагдалд оруулж тооцож байгааг буруу байна гэж Ерөнхийлөгч хэлж байгаа юм. Үүнийг бодох ёстой. Аж ахуй нэгжүүд иргэдэд өгсөн зээлийг төсвийн зарлагад хамруулж тооцож байгаа явдал бол буруу. Аж ахуй нэгжийн хариуцлага гэж байгаа. Тэр аж ахуй нэгжүүдийн дийлэнх олонхи нь манай эрх баригч намтай холбоотой аж ахуй нэгжүүд байгаа. Энэ үүднээс Монгол Улсын Ерөнхийлөгч хоригоо тавьсан байна гэдгийг бодож үзээч гэж хоригт тусгасан байгаа.


Хоёр дахь асуудал Төсвийн тухай хуулийг зөрчсөн байна гэж Ерөнхийлөгч хоригтоо хэлсэн байна. Олон зураг төсөвгүй, зураггүй, зураг нь батлагдаагүй хөрөнгө оруулалтыг төсвийн төсөлд оруулж ирсэн байна гэж байна энэ үнэн. Энэ шүүмжлэл олон жил явж байгаа. Шинэ Сангийн сайд ний нуугүй хэлэхэд төсөвтэйгөө танилцах цаг хугацаа ч байгаагүй. Энэ талаар бид хэлж байсан. Үүнийгээ засаач. Ерөнхийлөгчийн хориг энэ талаасаа үндэслэлтэй байна гэж би  харж байгаа. 

Гуравдугаарт, Ерөнхийлөгчийн хоригийн гурав дахь том зорилго зорилт бол Төсвийн тухай хуулийн 6.1.2 зөрчигдсөн байна. Төсвийн тэнцвэржүүлсэн тэнцэл нь тухайн төсвийн жилийн ДНБ-ий 2 хувиас илүүгүй алдагдалтай эсвэл ашигтай байхаар бид төсвөө батлах ёстой байсан. Төсвийн тухай хуулийн олон зүйл заалтуудыг зөрчсөн байна 6.4.1-ийг, Төсвийн тогтвортой байдлын тухай хуулийн 5.13-ыг зөрчсөн байна. Энэ үндэслэлтэй. Эрх баригч нам хоригийг хориглолт гэж харахаасаа илүүтэй Ерөнхийлөгчийн тавьж байгаа шаардлага, зөвлөмж, шүүмжлэл гэж ойлгож төсвөө засах залруулах чиглэлд ажиллах ёстой болов уу гэж би бодож байна. Үүн дээр эрүүл ухаанаар хандаач гэж хүсэж байгаагаа илэрхийлье. 
М.Энхболд: - Хариулах уу? 
Ч.Хүрэлбаатар: - Хоригийг шүүмжлэл гэж хүлээж авах нь зүйтэй гэж Батзандан гишүүн хэлж байна. Шүүмжлэл багатай ний нуугүй хэлэхэд хориг маань өөрөө бичигдсэн үг агуулга тоо бүгд бодитой байх ёстой. Гэтэл Улсын Их Хурал нэгдсэн төсвийг баталдаг юм шиг тайлбар биччихсэн, нэгдсэн төсөв улсын төсвөө хооронд нь хольчихсон. Төсвийн алдагдлаа 5.2 их наяд гээд биччихсэн, уг нь 2.4-өөр баталчихсан шүү дээ. Ингээд дахиад төсвийн алдагдлыг 2.4-өөс бид нар 5.2 их наяд болгож өсгөх юм шиг бичээд дахиад уншихаар татвар зардлаа бууруулах юм шиг ингээд биччихсэн байгаа тохиолдолд дээр нь Олон улсын валютын санг хэт буруутгаж биччихсэн байгааг би санал нэг биш байгаа юм.
Олон улсын валютын сан гэдэг бол цаанаа тэр 5.5 тэрбум доллар өгч байгаа бүх улсыг бид нар давхар буруутгаж байгаа юм. 350 сая долларын буцалтгүй тусламжаар Мянганы сорилтоор дамжуулаад өгөх гэж байгаа Америкийг бид нар үгүйсгэж байна гэсэн үг. 850 сая долларын зээлийг төсөвтөө авч зарцуулахыг зөвшөөрч байгаа Японы Засгийн газрыг бид нар буруу гэж хэлж байна. 1 тэрбум долларын зээлийг өгч байгаа Хятад Улсыг бид нар буруу гэж хэлж байна. 
500 сая долларын зээлийг олгохоор шийдэж байгаа Солонгос Улсыг буруу гэж хэлж байгаа юм. Өөрөөр хэлбэл, энэ валютын сангийн хөтөлбөрийн цаана саяын хэлдэг бүх улс орнууд хамтарч орж ирж Монгол Улсын эдийн засгийн өнгөрсөн дөрөв таван жилийн хугацаанд завааруулаад хаячихсан юмыг засах гэж тусалж байгаа. Үүнийг буруутгаад буруу хийсэн бодлогоо зөв юм шиг ярьж болохгүй шүү дээ. Үүнийг засах гэж Олон улсын валютын сангийн хөтөлбөрийг бид нар авч байгаа юм. Авсан зээлээ бид төлж чадахгүй улс орноороо хандив цуглуулж байсан үе саяхан шүү дээ.
Хөдөлгөөн өрнүүлээд өдөр хоногийнхоо цалинг хандивлаад, мал хандивлаад явж байсан хөдөлгөөн саяхан. Үүнийг бид нар яасан амархан мартаж байна вэ. Хүнд хэцүү үед бид нар олон улсын валютын сангийн тусламж, дэлхийн хамтын ажиллагааны улс орнуудын хөтөлбөрөө хамтарч хэрэгжүүлж байж л давж байсан. Ялгаа байхгүй бид нар 2016 онд ийм адилхан нөхцөл байдалд орсон шүү дээ. Валютын санд орохгүйгээр өөр хөнгөлөлттэй мөнгө олчих гээд зөндөө явцгаасан шүү дээ. Тэрбум тэрбумаар нь доллар өгнө гээд байсан, түүнд нь хууртаад гүйж байгаад эцэст нь валютын сан гэдэг хөтөлбөртөө нүүр тулсан. Энэ мөнгийг авахын тулд бид нар яах аргагүй дотооддоо эдийн засгийн хувьд хатуу ч гэсэн зарим арга хэмжээнүүдийг авч хэрэгжүүлэх гэж байна. Өөр арга байгаагүй. Ийм л юм байгаа юм.
Батзандан гишүүний хэлж байгаа бүх зээл бол төсөвт орохгүй байгаа гэдгийг би хэлмээр байна. Зарим зээл нь төсвийн алдагдлыг санхүүжүүлэхэд зарцуулагдаад зарим нь төслийнхөө санхүүжилтэд буюу тодорхой бүтээн байгуулалттай холбоотой ажлуудад явна. Зам, эрчим хүч, сургууль, боловсролын байгууллагыг барих зэрэг ийм төслийн санхүүжилтүүд цаанаа явагдах юм гэдгийг хэлье. 

М.Энхболд: - Батзандан гишүүнд нэг минут. 

Ж.Батзандан: - Би асуултдаа хариултаа бүрэн авмаар байна. Ерөнхийлөгчийн Тамгын газрын даргаас бас хариулт авмаар байна. Үнэхээр валютын сан гэдэг энэ байгууллагатай харьцах Монгол Улсын бодлого зөв байна уу, буруу байна гэдэг талаар Улсын Их Хурал дээр маргаан өрнөж байгаа юм. Валютын санг сайн муу гэхээсээ илүүтэй бид зөв харьцаж чадаж байна уу, үгүй юу гэж. Бид валютын сантай гэрээ байгуулсан нь үнэн. Гэхдээ валютын сан Монгол Улсын дотоод хэрэгт дэндүү оролцоод байгаа юм биш биз дээ гэж. Рио Тинто-ийн валютын урсгалыг дотоодын банкнуудаар дамжуулъя гэхэд валютын сан үгүй гэж хэлж байгаа юм. Энэ тогтоолыг батлуулаад Улсын Их Хурлын гишүүд Монгол Улсын парламент хууль баталчхаад байхад валютын сан шахаж байгаад хүчингүй болгож байгаа юм. Валютын сантай байгуулсан гэрээнд чинь валютын сан гэрээнээс бусад шаардлага тавина гэсэн заалт байхгүй шүү дээ. 
М.Энхболд: - 80 дугаар микрофон. 
           З.Энхболд: - Хүрэлбаатар гишүүн түрүүчийн Их Хуралд энд суудаг байсан би санаж байна. Тэгээд гадаадаас ерөөсөө зээл авч болохгүй, зээлийн лимит чинь 58 хувь, 60 хувь хүрчихлээ гээд ингээд шүүмжлээд байдаг байсан л даа. Одоо 5.5 тэрбум долларын зээлийг нэг иргэндээ 4 сая 500 мянган төгрөгийн зээлийг авахаар тэрийгээ зөв гээд яриад сууж байна. Байр суурь нь 180 градус өөрчлөгджээ. 

Монгол Улс яагаад валютын хэрэгцээтэй болчихсон юм бэ гэхээр түүхий эдийн үнэ уначихсан. Өнгөрсөн 4 жил бол хэцүү байсан. Тэрийгээ нөхөх  эрэгтэй байсан. Зээл авсан. Зээл авахдаа бид арилжааны журмаар дэлхийн зах зээлээс авсан. Одоо бол түүхий эдийн үнэ өссөн. Бүгдээрээ 2012 оны өмнөх түвшинд очиж байна шүү дээ. Ийм тохиолдолд 4.5 сая төгрөгийн зээлийг нэг иргэндээ авах хэрэг байна уу, үгүй юу гэдэг асуудал байгаа юм. Өөр арга.

М.Энхболд: - Тодруулахад нэг минут өгөх ёстой. Б.Бат-Эрдэнэ гишүүн асуултаа тавья. 
           Б.Бат-Эрдэнэ: -  Баярлалаа, надад гурван асуулт байгаа юм. Нэгдүгээрт, энэ танилцуулгыг үзэхээр төсвийн алдагдал ДНБ-ий 3.2, 5.1 хувьтай тэнцэж байсан энэ алдагдал 2016 онд 14.3 хувьд хүргэсэн байх юм. Тэгэхээр ямар аргачлалаар ингэж тооцоод байгаа юм бэ? Энэ жилийн 2018 оны төсвийн алдагдлыг 9.5 хувьтай тэнцэхээр гэж тооцсон байх юм. Үүн дээр тодорхой хариулт өгөөч. Ер нь бол төсвийн орлого төдийлөн их нэмэгдээгүй хэрнээ 4.7, 4.2 гээд эргэлдэж байгаа хэрнээ зарлага талынх нь юм 7.4 их наяд гээд нэмэгдээд байгаа юм. 2.6 их наяд төгрөгийн алдагдалтай ийм төсөв баталлаа. Тэгэхээр төсвийн зарлага талдаа шүүмжлээд байгаатай адилхан  ийм үр дүнгүй, үр ашиггүй зарлага тусгасан юм байгаа юм уу, үгүй юу. Үүн дээр тодорхой хариулт өгөөч. 

Түрүүн хэлээд байгаа 192 тэрбум төгрөгийн тоног төхөөрөмж авах онц шаардлагагүй ийм зүйлийг авахаар төсөвт тусгасан гэж. Үүн дээр тодорхой тайлбар өгөхгүй бол болохгүй байна. Ер нь бол би ойрын жишээгээр хэлэхэд, би зүүн талын 4 давхарт 4 удаа сонгогдоод сууж байгаа хүн л дээ. Та бүхэн хараарай. Миний өрөөний хаалга бороороо байж байгаа. Миний дэргэдэх өрөөнүүд бол жилд 4 удаа засагдаж байгаа зүйл шүү дээ. Тэгэхээр өрөө тасалгаа, сандал ширээ засаж сольж байх тийм их чухал байдаг юм уу? Тэгэхээр чинь зэрэг яам агентлаг, төсвийн байгууллагууд чинь ийм үрэлгэн зардал асар их байвал болохгүй шүү дээ. Өмнөх Эрдэнэбатын Засгийн газар чинь дотоодын худалдан авалт, дотоодын үйлдвэрлэл үйлчилгээг авах тухай ийм Засгийн газрын шийдвэр гаргасан шүү дээ. Энэ хүрээнд Батлан хамгаалах яам дээр яг хэрэгжүүлсэн. Энэ бол бололцоотой юм байна лээ. 

Ингээд төсвийн хэмнэлттэй бодлого руу шилжих чиглэлээр төрийн бодлогын залгамж чанарыг би хадгалсан байх гэж бодоод байгаа юм. Тийм юм ямархуу байгаа юм бэ? Үүнийгээ сайн нягталж үзсэн юм байна уу? 


Гуравдугаарт хэлэх гээд байгаа зүйл бол тавигдсан хориг дотор бол зураг төсөв нь хийгдээгүй ийм барилга объектуудыг оруулж ирсэн магадлал байна гэж. Тэгэхээр өмнө нь бид нар зураг төсвийг нь хийсэн байх шаардлагатай. Ялангуяа улс орон даяар нэгдсэн зурагтай төсөвтэй болох ийм бодлого чиглэл гарчихсан  шүү дээ. Түүний дагуу жишээлбэл, 100 хүүхдийн цэцэрлэг улсын хэмжээнд нэг зурагтай төсөвтэй, хол ойроос тээврээсээ шалтгаалаад төсөв нь нааш цаашаа болдог ийм зүйлүүд байгаа байх. Нэгдсэн зурагтай төсөвтэй энэ ажил чинь харьцангуй хяналттай, хялбар хийгдэхээр болсон гэж ойлгож байгаа. Үүнд тодорхой хариулт өгөөч. Түрүүний ярьж байгаа шиг багийн Засаг даргад 30 сая төгрөгийн машин гэдэг юм уу ийм аахар шаахар зүйлд төсөв үрэгдэхээр юм байгаа бол үүнийгээ Сангийн яам, Төсвийн байнгын хороо нэлээн тал талаас н нягталж эргэж үзэх ёстой болов уу гэж би ийм л зүйл бодоод байгаа юм. Бид нар хангалттай хууль бодлого юмнууд гаргасан шүү дээ. Улс орны хөгжлийн урт хугацааны хөтөлбөрөө бид баталчихсан, төсвийн хүрээний мэдэгдэл дунд хугацааны шаардлага шалгуур гээд юмнууд нь тодорхой байж байгаа. Энэ бүх эрх зүйн талаасаа бодлого шалгуур.
М.Энхболд: - Хүрэлбаатар сайд үлгэрчилсэн зураг төсвийн талаар асуугаад байна. Хариулт өгье.  

Ч.Хүрэлбаатар: - Бат-Эрдэнэ гишүүний асуултад хариулъя. Төсвийн алдагдал 5.1 гээд байдаг зарим тохиолдолд 10 гээд байгаа ийм зүйлд тодруулга өгье гэж бодож байна. Яагаад вэ гэхээр Үнэ тогтворжуулах хөтөлбөр Хөгжлийн банкаар хийсэн баахан хөрөнгө оруулалт, ипотек зэрэг зүйлүүдийг төсвөөс гадуур хэрэгжүүлсэн. Үүнийгээ төсөв дээр оруулаад ирэхээр тэрийгээ оруулахгүй бол төсвийн алдагдал ДНБ-ий 3.2-5.1 байгаа юм. Оруулаад тооцохоор 2013 онд 12.9, 2014 онд 10.2, 2015 онд ДНБ 8.1 хувь, 2016 онд 17.5 хувь болоод явж байгаа гэдгийг би хэлье. Тэгэхээр төсөвтөө нэгэнт эргээд төсвөөс мөнгийг нь гаргадаг зүйлүүдийг бид нар улсын төсөвтөө суулгаад явах ёстой гэсэн олон улсын стандарт санхүүгийн аргачлал нь бий л дээ. Улсаас төсвөөс эргээд төлдөг зүйлүүдээ гаргаад өөрийгөө хуураад явах шаардлага байхгүй. Тэгэхээр хүссэн хүсээгүй төсвөөс эргэж төлөгддөг бүхий л зардал эргэж төсөвтөө суулгаж байх ёстой гэсэн энгийн зарчим байдаг. Үүнийгээ оруулж ирээд тооцохоор төсвийн алдагдал ДНБ-ий 10 хувиас дээшээ гарч яваад байсан юм гэдгийг хэлье. 
192 тэрбум төгрөгийн тоног төхөөрөмжийг гээд байгаа. Та бүгд бүгдээрээ мэдэж байгаа. 2018 оны төсвийн гол онцлох зүйл бол гурван ээлжийн сургууль болъё, хүүхдүүдийг хонон өнжин дугаарт зогсдоггүй болгоё, азын сугалаа сугалдаггүй болгоё гээд цэцэрлэг гээд ийм зүйлүүдийг тавьсан. Шинэ хөрөнгө оруулалтуудыг дагаад тэр сургууль, цэцэрлэгт нь ширээ сандал, ор дэвсгэрээс эхлээд нэлээд олон тоног төхөөрөмжүүд тавигддаг. Баригдаж байгаа эмнэлгүүд ч гэсэн төрөл бүрийн тоног төхөөрөмжүүд авагддаг. Одоо  гурав дахь шатны эмнэлгүүд хоёр дахь шатны эмнэлгүүд анхан шатны эмнэлэг, өрхийн эмнэлгүүдэд ч гэсэн тавигдах хөрөнгө оруулалтууд улсын төсөв дээрээ сууж явж байгаа. Үүнийг бид нар хасах ямар нэгэн боломж байхгүй гэдгийг хэлье. 

Зарим нэг шүүмжлэлтэй хөрөнгө оруулалтын зүйлүүд байгаа юу гэвэл байгаа үнэнийг хэлэхэд. Яагаад вэ гэхээр бид нар ний нуугүй хэлэхэд төсөв бол улсын төсвийн хөрөнгө оруулалтын бодлогоор саяын хэлдэг сургууль цэцэрлэгүүдийг барина гэдэг юм уу, бүх сумыг эрчим хүчтэй болгоно гэдэг ийм нэгдсэн бодлого явахаас гадна энэ сонгуулийн тогтолцоо ямар вэ гэхээр жижиг мажоритар. 76 гишүүн маань бүгдээрээ жижиг тойрог дээрээс өрсөлдөж гарч ирсэн. Тойрог дээрээ очдог ажилладаг. Яах аргагүй очиж ажиллаж байгаа сургуулийнх нь шал нь цөмрөөд уначихсан дээврээс нь ус урсаж байгаа эсвэл төрийн захиргааны байгууллагуудынх нь хана нь цөмрөөд уначихсан, эсвэл ажилладаггүй халдаггүй хүйтэн, ажиллахад хүндрэлтэй ийм байгаа тохиолдол байдаг. Ийм учраас гишүүд өөрсдөө хөрөнгө оруулалтын саналуудаа Засгийн газарт ирүүлдэг. Энэ бол өөрөө манай сонгуулийн тогтолцоотой холбоотой бүгдээрээ энэ зовлонг бид мэдэж байгаа шүү дээ. 
Бид нар тойрог дээрээ очоод тавигдсан хөрөнгө оруулалтын асуудлуудыг үгүй би чадахгүй тавихгүй энэ надад хамаагүй гэж хэлдэг Их Хурлын гишүүн лав байхгүй, би лав үзээгүй юм байна. Тэгээд яах аргагүй асуудлаа оруулж ирээд тавьдаг. Энэ нь суугдсан зүйлүүд байгаа. Үүнийг бид нар үгүйсгэхийн арга байхгүй шүү дээ. Өнөөдөр манай сонгуулийн тогтолцоо тийм байна. Гишүүд маань өөрсдөө тойрог дээрээ ажилладаг. Бид нар ч ялгаа байхгүй очоод тавьдаг. Урьд өмнө нь 2012-2016 онд сонгогдож байсан гишүүд ч бас ялгаагүй тавьдаг байсан шүү дээ. Одоо тэгээд төрөл арилжсан юм шиг яриад байх юм заримыг нь сайн ойлгохгүй юм. 
Зураг төсөв дээр яамд дээр үүн дээр ажил гаргаад үүрэг даалгавар өгөгдөөд ажиллаж байгаа. Жишиг байлгах.  

М.Энхболд: - Хүрэлбаатар гишүүнд нэг минут нэмж өгье.

Ч.Хүрэлбаатар: - Бат-Эрдэнэ гишүүний хэлж байгаа шүүмжлэлүүд дээр бид нар анхаарч ажиллах ёстой юмнууд байгаа юм. Ижил хэмжээтэй хөрөнгө оруулалтуудын төсөвт өртгүүд нь өөр өөр байгааг нэлээд анхаарч үүн дээр жигд байлгах ёстой. Жишиг зураг төсөв хийх тал дээр Засгийн газар холбогдох яамд ажиллаж байгаа гэдгийг хэлье.
М.Энхболд: - 80 дугаар микрофон. 
           З.Энхболд: - Бат-Эрдэнэ гишүүний асуултад хариулъя. Бөөн дүнгээр нь тоног төхөөрөмж гэж тавиад сургууль цэцэрлэгийн ширээ сандал авах байх л даа. Гэхдээ дарга нарын машин тэр дотор хэд байгааг нь гишүүд мэдэх боломжгүй болоод байгаа юм. Тэр дараа нь шийдэгддэг учраас. Конторын барилгуудыг олон жил царцааж ирсэн дээ. Одоо тэгээд буцаад сэргэчихсэн байна лээ. Аймаг болгонд байдаг босоо хэвтээ агентлагууд бүгд өөр өөрийн байртай болох гээд зүтгэсэн. Тэгээд конторын байрны уралдаан болчихсон байна лээ. Гурван ээлжийн сургуулийг Хүрэлбаатар сайд маш их ярьж байгаа. Хөдөө гурван ээлжтэй сургууль нэг ч байхгүй болсон. Өнгөрсөн 10 жилд сургууль цэцэрлэгт хөрөнгө оруулсан шүү дээ. Хотод зарим дүүрэгт байгаа. Түүгээр халхавчилж сургууль цэцэрлэгийн хөрөнгө оруулалтыг хяналтгүй явуулж бас болохгүй. Би аймаг сумыг нь санахгүй байна. 160 хүүхэдтэй суманд 320 хүүхдийн сургууль байна лээ. Хүн амьтан амьдардаггүй Эмээлт гэдэг 620 хүүхдийн сургууль байна лээ. Чингэлтэй дүүргийн 2 адилхан сургуулийн хөрөнгө оруулалт 3 дахин ялгаатай байна лээ. Хоёулаа өргөтгөл байна лээ. Ийм юмаа нягтлах боломжийг Ерөнхийлөгч энэ хоригоор олгож байгаа юм. 

Битгий контор барь. Тэгэхээр бусад зардал нь дараа жил нь дагаад ирдэг юм. Үүнийг чинь олон жил барилгүй явж болсон шүү дээ. Дарга нарт битгий машин ав. Улсын Их Хурлын гишүүд хүртэл машин авахаа больчихсон шүү дээ. Хэдэн оноос билээ ямар ч машингүй засгаас баазаас ч унахаа больчихсон байх. Тэгэхээр багийн дарга нар, сумын дарга нарт ингээд улсын мөнгөөр машин авч өгдгөө боль л доо. Тэр хүнд чинь хувийнх нь машин байж л байгаа шүү дээ. Ийм маягаар төсөвт хэмнэлт хийх зөндөө боломж байгаа юм. Хүрэлбаатар сайдтай санал нийлж байгаа бол төсвийн алдагдал 2018 онд гэнэт өссөн шалтгаан бол төсөл хөтөлбөрүүдийг нийлүүлсэн байгаа юм. Үүнийг хэрхэвч нийлүүлж болохгүй. Яагаад вэ гэхээр санхүүгийн бичилтээрээ өөр байдаг юм. 

Зам гэдэг чинь 10 жилийн дараа өртгөө нөхдөг болохоос тэр доороо өртгөө нөхөхгүй шүү дээ. 5 сая хүртэл сайн малчны зээлийг хүртэл төсөвтөө нийлүүлсэн шүү дээ. Малчин Дорж л тэр зээлээ төлнө шүү дээ. Төрийн банк төлөхгүй шүү дээ. Ийм маягаар нийлүүлж болохгүй юмыг нийлүүлээд төсвийн алдагдлаа өсгөөд түүнээсээ болж хуулиа өөрчлөөд ингээд бүх юм нь буруу явчихсан. Ёстой жинхэнэ дэлхийд байхгүй юм хийж байгаа Их Хурал болоод байна л даа. Энэ бүх зээл хэн зээл авсан тэр нь өөрөө төлдөг зарчим иргэний хуулийн олон хуулийн зарчим байна шүү дээ. Энэ болгоноо бодож үзээд ялангуяа арилжааны банк, Хөгжлийн банкны зээлийг улсын төсөвтэйгөө холихгүй явах ёстой. Тэр дээр уг нь 10-аад жилийн өмнө санал нийлсэн шүү дээ. Намын ялгаа байхгүй гээд одоо тэгээд тэрийгээ ингээд устгахаар чинь төсвийн алдагдал өсөлгүй яах вэ дээ. Манай төсөв жижигхэн тав зургаан их наяд, гурван их наяд төгрөг байгаа. Үүгээр бид цалингаа тавина. Эмнэлэг, цэцэрлэг, сургуулиа барьж чадвал их юм. Үүнээс цаашхи бүтээн байгуулалтыг энэ төсвөөр хийх боломжгүй. Тийм учраас бүтээн байгуулалт хийхэд зориулсан Хөгжлийн банкаа анхных нь зориулалтаар ажиллуулах юм бол гишүүдийн яриад байгаа олон замбараагүй байдал арилна. 

Гишүүд зөвхөн цалин сургууль цэцэрлэг эмнэлгийнхээ хөрөнгө оруулалтад санаа зовоод явж байж болж байгаа юм. Контор барихгүй, машин авч өгөхгүй. Уг нь дүрэм бол их энгийн л дээ. Тэгээд 20, 30 жилийн дараа төлөх зээлээ төлөгдөхгүй гэж бодоод бөөн дүнгээр нь төсөвтөө аваад суугаад чинь төсөв чинь замбараагүй болох нь зүй ёсны болоод байгаа юм л даа. Одоо 5.2 их наядын орлого, 5.2 их наядын зарлага энэ хоёроо тэнцэж ирсэн тохиолдолд нь 2006, 2007 онд авч байсан шиг алдагдалгүй төсөв.
М.Энхболд: - Бат-Эрдэнэ гишүүнд нэг минут нэмж өгье. 
Б.Бат-Эрдэнэ: - Би сайн ойлгуулж хэлж чадаагүй юм шиг байна л даа. Бид нар энэ өөрсдөөсөө эхэлмээр байгаа юм л даа. Их Хурлын Төрийн ордон дотор тасалгаагаа сольдог, ширээ сандлаа чирдэг ийм юмаа бид болимоор байгаа юм л даа. Лүндээ багш бол Төрийн байгуулалтын байнгын хорооны дарга болоод өөрийнхөө хуучин өрөөндөө байгаад болж байна шүү дээ. Тэгтэл заавал сандлаа чирээд нааш цааш нь болгоод тэгээд засвар гээд өчнөөн хөрөнгө үрээд би буруу юм яриад байна уу, тийм л зовлонтой юм байх юм. Би дөрвөн удаа сонгогдохдоо байранд нэг ч будаг түрхээгүй муудсан юм алга л байна. Болоод л байна, ирсэн хүн Бат-Эрдэнийн өрөө яасан муу юм бэ орохгүй гэж хэлээгүй. Орж гараад ингээд болоод байх юм. Ийм зүйлийг хэлье.
Хоёрдугаарт, энэ төсвийн алдагдлыг гадаад дотоодод бонд зээлээр хаадаг энэ буруу жишгийг яаралтай халах зогсоох хэрэгтэй. Дээрээс нь төр өөрийнхөө хөрөнгө мөнгийг арилжааны банкнуудад байрлуулаад эргүүлээд өндөр хүү.

           М.Энхболд: - Бараг санал хэлчихлээ шүү дээ тодруулга дээрээ. Болд гишүүн асуултаа тавья. 
Л.Болд: - Өчигдөр бид хоёр Байнгын хорооны хуралд суусан. Тэгээд байр сууриа илэрхийлээд олон түмэнд ойлголт өгье л гэж бодсон л доо. Даанч манай хэвлэл мэдээллийн хэрэгслээр гарч байгаа нь зөвхөн нэг талаа бариад явчихлаа л даа. Тийм учраас өнөөдөр үг хэлэхээс өөр аргагүй болоод байна. Хувийн сонин телевизүүд тодорхой төлбөртэй нэг талын мэдээлэл гаргадаг байх. Гэхдээ Монгол Улсын ард түмний өөрийн өмч төв телевиз бий л дээ. Ядаж төв телевизээр Ерөнхийлөгчийн байр суурь, сөрөг хүчний байр суурийг гаргах болов уу гэсэн ерөөсөө гаргахгүй юм байна лээ. Өнгөрсөн 7 хоногт гадаад бодлогын асуудлаар ярьсан гаргасангүй, өчигдөр энэ хоригтой төсөвтэй холбоотой асуудлаар ярилаа гаргасангүй. Энэ чуулган дээр асуух болж байгаа юм л даа. Байнгын хороон дээр хууль зүйн талаас нь төсвийн талаас нь яриад болоод байсан. Тэгээд үүн дээр тэр болгоныг ярих шаардлагагүй гээд жишээ нь, хоригт зааж байгаа юм. Үнэхээр зураг төсөлгүй, хууль зөрчсөн ийм 60 гаруй тэрбум төгрөгийнх байна. Үүнээсээ татгалзаач гэж хэлж байгаа юм. Тэгэхээр Хүрэлбаатар сайд юу гэж байна вэ гэхээр одоо бид зураг төсвийг нь нөхөөд хийнэ, үүрэг даалгавар өгчихсөн байгаа гэж байна. Сангийн яам ингэдэг болчихсон юм уу? Зүгээр уран зөгнөлийг төсөвтэй тусгаад тэгээд араас нь гүйцдэг ийм хоёр нүүртэй болж болохгүй гэдгийг бид яриад байгаа юм л даа. Бат-Эрдэнэ гишүүн бол маш шударга яриад байгаа байхгүй юу. Та бид өөрсдөөсөө эхэлмээр байгаа шүү дээ. 
Тэр гэнэт нэмэгдсэн гэж байгаа 15 хуудас энэ олон санал дотор чинь эхнээс нь авахад Улсын Их Хурлын Тамгын газрын техник тоног төхөөрөмж 2 тэрбум төгрөг. Бид нарын энэ микрофон ажиллаж байгаа шүү дээ. Бид нарт өөр ямар ч техник тоног төхөөрөмж өгдөггүй шүү дээ. Өгөхгүй шүү дээ. Тэгээд Бат-Эрдэнэ гишүүний хэлээд байгаа Төрийн ордны барилгын их засвар 1 тэрбум төгрөг гээд ингээд цоо шинээр нэмээд ороод ирсэн. Чингэлтэй дүүрэг дээр Соёл, спорт, амралт аялал жуулчлалын цогцолборын барилга 4 тэрбум төгрөг. Түрүүний хэлээд байгаа МNB дэлхий, MNB спорт гээд хоёр суваг нэмэх юм байна л даа. Ер нь нэг намын байр суурь илэрхийлэх юм бол MNB гэдгийг би МАНВ гэж өөрчилмөөр санагдаад байгаа юм. Амар зүгээр. Тэр та нарын юм явж байг. Бид нарын ганц үгээ хэлдэг суваг энэ. Бид яах вэ энэ парламентын суваг дээрээ үгээ хэлье. Энэ цагаа ашиглая. Өөр бид нарт орон зай байхгүй юм байна лээ. Одоо үүн дээр дахиад нэг талын мэдээлэл өгдөг хоёр суваг нэмээд 1 тэрбум 200 сая төгрөг дахиад шууд хийж байгаа байхгүй юу. Төв аймаг улсын бүртгэлийн хэлтсийн барилга аймгийн хэлтэс өнөөдөр тусдаа барилга бариад бараг 1 тэрбум төгрөг зарах гээд сууж байна шүү дээ. 
Тэр захиргааныхаа барилгад суухаар яагаад болохгүй байгаа юм бэ? Хүний хөгжлийн барилга гээд Өвөрхангайд 2 тэрбум төгрөг гэнэт тавьж байгаа юм. Соёлын төв театр бүх л юм Өвөрхангайд байгаа шүү дээ. Одоо ингээд төсөв хямралтай хэцүү байх юм бол яах гэж дахиж ийм төв төсөв зураггүй барих гээд байгаа юм бэ? 
Сонгинохайрхан дүүрэг дээр усан спортын цогцолбор 10 тэрбум төгрөг. Гэтэл өнөөдөр Сонгинохайрхан дээр ямар асуудал байгаа вэ гэдгийг бүгд мэдэж байгаа шүү дээ. Тэр хүмүүс чинь усанд шумбахын өмнө утаанд шумбаад байна шүү дээ. Тэр хүмүүсийнхээ эрүүл мэндийг нь хамгаалах тал дээр арга хэмжээ авмаар байна шүү дээ. Энэ төсөлд чинь байж байна шүү дээ. Та төсвөө уншаагүй байна. Тэгээд сумын төвийн шинэчлэл, Шинэ хороо төсөл дээр хоёр гурван тэрбум байна. Би ийм бодлогын юм ярьдаг байхгүй юу. Бодлогын юм ярихаар урдаас тийм дайралт хийдэг. Үүнийгээ өөрчил л дөө. Тэгээд би Ерөнхийлөгчийн Тамгын газраас асууж байна шүү дээ. Та эрэмбэл, үнэхээр юуг өөрчлөхийг хүсэж байна вэ? Энэ өнөөдөр чухал байна шүү дээ. Үүнийг чинь ард түмэнд хүргэх хэрэгтэй байна. Ингэж байж бид нар өнөөдөр төсвөө сайжруулах, хориг гэдэг нэр томьёо дагаад гүйгээд.
М.Энхболд: - Хүрэлбаатар сайд тодорхой объектуудыг асууж байна. Шаардлага нь юу байгаа юм бэ тэрийг нь хариул.

Ч.Хүрэлбаатар: - Болд гишүүнээ таны асуултад хариулъя. 2012-2016 онд Үндэсний олон нийтийн телевизээр бараг гараагүй хүн би хариулж байна. Бид нарыг гаргадаггүй байсан юм гэдгийг би танд хэлье. Хориотой байсан юм. Тэгэхээр таныг өчигдөр гаргаагүй юм байна, би 4 жил гараагүй хүн танд хариулж байна. Хоёрдугаарт, би хоёр гурван зүйл зураг төсөвгүй хөрөнгө оруулалт тавьчихсан байна үүнтэй эвлэрээд байна гэж хэлэх юм уу? Яг үнэнийг хэлэхэд зураг төсөвгүй хөрөнгө оруулалт битгий хэл, мөнгийг нь тавиагүйгээр барьчихсан хийчихсэн зураг төсөв, мөнгийг нь төсөлд суулгаагүй ажлыг хийгээд одоо хүртэл мөнгө нэхээд яваад байгаа зүйл 2012-2016 онд гарсан. Бид нарт толгойн өвчин болгоод явж байгаа тохиолдлууд зөндөө байгаа. Тэгээд хүн өөрөө зөв байгаад дараа нь бусдад үлгэр жишээ болох үг хэлэх ёстой болов уу гэж би бодож байна. 
Дараагийн би түрүүн хөдөө орон нутагт гурван ээлжийн сургууль байхгүй гээд Ерөнхийлөгчийн Тамгын газрын нөхөр ярьчих юм. Бас хөдөө явж амьдралтай танилцах ёстой. Зөвхөн өрөөндөө сууж ажилладаг байж болохгүй шүү дээ. Шүүмжлэлээ хэлэхдээ дандаа бодитой баримттай хэлэхгүй бол хамаагүй хүн гүтгэж ярьдаг. Улсын Их Хурлын чуулган дээр орж ирээд Их Хурлын гишүүдийг загнаад худлаа баримт яриад байх шаардлага байхгүй шүү та. Бас орон нутагт явж ажиллаж байгаа нөхцөл байдлыг нь өөрөө мэдрээрэй гэж хэлье.
Дээр нь бас татвартай холбоотой зүйл хэллээ. Би санаж байна. Энхболд даргыг Ерөнхий сайд байхад дөрвөн арвын татварын тогтолцоог бий болгосон. Тэгэхэд танай Ардчилсан нам байгаагүй шүү, хамтарч байгаагүй. Би өөрөө Сангийн яамны Төрийн нарийн байсан хүний хувьд аягүй сайн санаж байна. Дээр нь 2012-2016 онд татвар нэмээгүй гээд бас хэлчих юм. Тэгж бас худлаа ярьж болохгүй шүү дээ, Улаанбаатар хотод нэг хувийн татвар тавина гээд буу л гэнэ, үл хөдлөх хөрөнгө л гэнэ, онцгой албан татвар гээд зөндөө олон татвар нэмэгдсэн шүү. Тэгэхээр бид нар хэн нэгэн хүнийг буруутгах гээд өөрсдийгөө зөвтгөх гээд бас түүхүүд гарчихсан болчихсон зүйлийг үгүйсгэж худлаа ярих ямар ч шаардлага байхгүй. Үүнийг би Их Хурлын гишүүний хувьд танд анхааруулж хэлж байна. Хэдүүлээ ярихдаа бодитой баримттай зүйл хэлэхгүй бол зүгээр санаандаа таалагдахын тулд эсвэл өөрийнхөө хэлж байгаа үгэнд эрч хүч оруулахын тулд хаа хамаагүй задгай ярьж болохгүй шүү дээ. Хэлж байгаа үг, бичиж байгаа ирүүлж байгаа бичиг болгонд алдаа байх учиргүй байгаа юм. Ингэж байж Монгол Улсын төр байх ёстой. Дээр нь 1950, 1960 онд баригдсан зарим сумдын конторын асуудлыг шүүмжлээд яриад байх юм. Бид нар өөрсдөө төр. Төр байж төрийг хүчгүй болгуулах, үнэ цэнэгүй болгуулах, эргэж дайрах муулах ийм зүйлийг бид нар гаргамгүй байна ний нуугүй хэлэхэд. 
Бид нар өөрсдөө төрөө муулж муухай харагдуулах ийм ажиллагаа хийж байна шүү дээ. Ард түмэн бид нарыг юу гэж харах юм бэ? Их сайхан зүйл хоорондоо яриад байна, эд нар хоорондоо маргалдаж байгаа нь зөв сайхан байна гэж лав харагдахгүй л байх. Тэгэхээр хэдүүлээ үүн дээр ний нуугүй хэлэхэд ард түмнийхээ дунд ядахдаа жаахан ч гэсэн хүндлэлийг бий болгохын тулд төр рүүгээ хаа хамаагүй нэг нэгэн рүүгээ дайрмааргүй байна. Хэлж ярьж байгаа зүйлээ бодитой үндэслэлтэй мэдээлэл өгч баймаар байна гэдгийг онцгойлж хэлмээр байна. Тэгэхгүй бол янз бүрээр бие биеэ үгүйсгээд байх шаардлага байхгүй. 
Улсын төсөв дээр тавигдсан хөрөнгө оруулалтын дүнд үр ашгийг нь сайжруулах ёстой арга хэмжээнүүд бий юу гэвэл бий Болд гишүүнээ. Санал нэг байна. Энэ чиглэлийн зүйлийг багасгах тал дээр нь Сангийн яам цаашид анхаарч ажиллана гэдгийг хэлье. 
           М.Энхболд: - Энхболд дарга нэмж 80 дугаар микрофон. 1 минут авах уу? 

З.Энхболд: - Сангийн яам боогоод аваад ирдэг л дээ. Энэ Болд гишүүнээр харуулаад байгаа 15 хуудас 125, 130 нэгж, 61 тэрбум төгрөгийн арга хэмжээ байгаа юм. Сангийн яам үүнийг боож байхдаа шаардлагагүй гэж үзсэн болж таарч байгаа юм л даа. Үндэсний телевиз 1.2 тэрбумаа гуйсан байх. Тухайн үед нь Сангийн яам үгүй гэж үзсэн байх. Тэгээд хэлэлцүүлгийн явцад гэнэт явсан зүйлүүд чинь тооцоо судалгаагүй явж байна. Шаардлагатай юм уу, шаардлагагүй юм уу? Сангийн яам шаардлагагүй гэж үзсэн байгаа юм. Энэ улсын төсвийг чинь бүтэн жил хийдэг шүү дээ. Гэнэт ордог юмаа больчих гээд байгаа юм. Гишүүд үүнийгээ маш хурдан хоёрхон 7 хоногийн дотор батлагдсан төсөв учраас харахгүй байгаа юм л даа. Би харахад амар болгоод өнгө өнгөөр зураад байгаа юм. 

Энэ бүх юм чинь санхүүжих магадлал нь бараг 0 байдаг юм. Яагаад вэ гэвэл хүнд суртлынхаа шатаар яваагүй учраас тэгээд аягүй бол ирэх жилийн өдийд энэ яагаад хэрэгжээгүй вэ гээд сууж байна л даа. Тэгэхээр гэнэтийн зүйлээ больё гэж олон жил Их Хурал дээр ярьсан шүү дээ. Төсөв батлах үед нь гишүүд тойргийн хүсэлт байгаа бол 5 сард билүү 6 сард өгдөг журам гараад зураг төсөв нь хийгдээд нэг төрлийн зурагтай бол тэрийг ашиглана гээд ингээд явдаг байсан. Тэгээд энэ гишүүд өөрийнхөө тойргийн юмаа ядаж төлөвлөөд оруулчихсан бол хэн ч юу ч ярихгүй шүү дээ. Тэр бол байгаа. Гэнэт дундуур нь 14 хоног хэлэлцэж байгаад төсөв дундуур гэнэт оруулж ирээд шургуулаад батлахаар болохгүй байна. Энэ чинь гишүүний 3 тэрбум байна гээд иргэд шүүмжлээд байгаа юм. Энэ шүүмжлэлийг уг нь Улсын Их Хурал хүлээж аваад  гэнэт нэмэгдсэн 61 тэрбумаасаа татгалзвал үүнийг хуримтлал болгож болно, үүнийг хүүхдийн мөнгө болгож болно гээд зөндөө юм байна шүү дээ. Иймэрхүү зүйл бүтэн 2 цаг ярилаа. Гишүүд тэгээд өөрсдөө яахаа мэднэ биз. Төсвийн сахилга батаа ер нь нэг зарчмын асуудлаараа Монгол Ардын нам нэг талдаа гарах хэрэгтэй байх гэж үзэж байна. Энэ төсвийн гадуур явж байсан хөтөлбөрүүдийг нь бүгдийг нь буруу гэж үзээд төсөвтөө нийлүүлдэг арга зам маань зөв үү? Валютын сангийн зөвлөмж Монголын нөхцөлд таарч байна уу? 

Ерөөсөө энэ 4 жилд бүтээн байгуулалт хийх юм уу, хийхгүй юм уу? Урьд  хийсэн бүтээн байгуулалтаа бүгдийг нь дампуурна гэж үзээд нэг өдөр төлнө гээд төсөв дээрээ овоолоод байх юм уу? Энэ болгон өөр өөрийн хууль дүрэмтэй, өөр өөрийн санхүүгийн тооцоотой. Хугацаандаа төлөгдөх, олон жил үргэлжлэх төлбөр шүү дээ. Энэ явж байсан замаа уг нь үргэлжлүүлбэл зүгээр байгаа юм. Үгүй гэвэл одоогийн бүх хүндрэл ирэх жилийн төсөв ялгаагүй 10 хувиас дээш алдагдалтай гараад ирнэ. Тэгээд юун бүтээн байгуулалт хийх, гишүүнийхээ 3 тэрбумтай зууралдсаар байгаад хугацаа дуусах гээд байна л даа. Тэгэхээр улс орны дэд бүтцийн бүтээн байгуулалтын хэрэгцээ шаардлагыг хангах гэж байгуулсан Хөгжлийн банкаа номоор нь ажиллуулах юм бол олон асуудал хялбаршина даа. Хариулж дууслаа. 

М.Энхболд: - Болд гишүүн нэг минут тодруулга өгье. 
           Л.Болд: - Хэлэлцүүлэг хэрэгтэй учраас Сангийн сайдаас хоёр бодитой тоо асууя. Одоо яг цалин тэтгэвэр, тэгээд төрийн албан хаагчдын тэтгэмж гээд төсөвт хэдэн төгрөг суусан юм бэ? 2018 оны төсөвт. Хүүхдийн мөнгийг 80, 100 хувь болгоход хэдэн төгрөг шаардлагатай юм бэ? Энэ тоог бодитой хэлээд өгөөч. Валютын сантай хүүхдийн мөнгөний талаар нэлээн удаан хэлэлцээ хийж байна гээд байгаа юм. Валютын сангийн тавьж байгаа үндэслэл юу юм бэ? Яахаараа төрийн албан хаагчдын тэтгэмж болоод байдаг. Сонгуулийн жил хүүхдийн мөнгийг нэмэхээр хүлээн зөвшөөрөөд хөтөлбөрөө үргэлжлүүлдэг. Энэ 2018 оны хүндрэлтэй жил хүүхдийн мөнгийг нэмэхээр ерөөсөө болохоо байгаад байна гэдэг тэр үндэслэлийг нь тодруулаад өгөөч. 

М.Энхболд: - Сангийн сайд хариулах уу? 
Ч.Хүрэлбаатар: - Маш тодорхой тоонууд асуусан тул тодорхой тоогоор хариулъя. Төсөв дээр цалин хөлс 1 их наяд 797.1 тэрбум төгрөгийг цалин хөлс дээр тавьсан байгаа. Нийгмийн даатгалын сангаас тэтгэвэр тэтгэмжид төлөгдөж байгаа мөнгө бол 1 тэрбум 789.1 тэрбум төгрөг. Халамжийн тэтгэвэр гээд халамжийн тэтгэвэрт 625.5 тэрбум төгрөг. Үүнээс өндөр насны тэтгэвэр бол 1 их наяд 202.7 тэрбум зэрэг иймэрхүү зардлууд байгаа. Олон улсын валютын сан яагаад ингэж ийм нөхцөл тавигдаад байгаа юм бэ гэхээр Олон улсын валютын сан төсвөө сайжруулахын тулд орлогоо тэд дээр байлга, зардлаа тэд дээр байлга, төсвийн алдагдлаа ингэж бууруул, дунд хугацааны төсвийн алдагдлыг ингэж бууруулбал эдийн засагт үзүүлэх сөрөг нөлөөлөл бага байхаар.
           М.Энхболд: - Гишүүд асуулт асууж, хариулт авч дууслаа. Үг хэлэх гишүүн байна уу? Нямбаатар гишүүнээр тасаллаа. Болд гишүүн үг хэлье. 

Л.Болд: - Сангийн сайдын саяын тооны дагуу би хэлье л дээ. Ерөнхий тоог нь хэлчихлээ. Би уг нь нэмэлтийг нь асуусан юм. Гэхдээ надад нэмэлт нь бий. Өчигдөр Байнгын хороон дээр Сангийн сайд хэлсэн. Валютын сантай хоёр зүйл тохирсон. Цалин тэтгэвэр нэмэхгүй. Гэхдээ төсөвт яасан бэ гэхээр тэтгэврийн нэмэгдэл дээр бид нар 130 тэрбумыг бид тавьсан. Энэ арга алга. Яагаад вэ гэхээр ханш өөрчлөгдсөн амьдрал хэцүү байна гээд. Энэ валютын сантайгаа зөрчилдсөн. Цалин нэмэхгүй гэсэн. Гэхдээ бид төрийн албан хаагчдаа салгаж аваад 56 тэрбум төгрөг тавьсан. Энэ бол төрийн албан хаагчдад тэтгэмж  нэрээр цалингийн нэмэгдлийг орлуулсан ийм арга хэмжээ. Тэгсэн мөртлөө нөгөө талд нь хүүхдийн мөнгийг 80 хувь өгөхөд тоог нь хэлэхгүй байна би хэлье. 54 тэрбум төгрөг хэрэгтэй байгаа юм. 100 хувь өгвөл 100 тэрбум төгрөг хэрэгтэй байгаа юм. 

Ингээд өнөөдрийн энэ төсөв бол 01 дүгээр сарын 01-нээс эхлүүлээд Монгол Улсад дахиад хүүхдүүд бүгд нь тал нь инээнэ, тал нь уйлна. Нийтдээ 456000 монгол хүүхэд уйлна. Үүнийг валютын сан дээр хамгаалж чадахгүй гэж байгаа юм. Үүнийг бид нар хэдэн сар ч ярих юм бэ бүү мэд. Бид ямар ч шалтгаантай юм зарим нь тэтгэвэр, төрийн албан хаагчдынхаа асуудлыг арга хэмжээ авсан гээд. Ийм л нөхцөл байдлыг өнөөдөр бүрдүүлж байгаа учраас би энэ хоригийг хүлээж аваасай гэж хүсээд байгаа юм. Хүлээж авахдаа тэр олон юмыг хүлээж авахгүй байж болно. Гэхдээ өнөөдөр яг нийгэмд дахиж хагарал хагацал авчрах, нийгэмд дахиж маш буруу шударга бусыг өнөөдөр тунхаглан зарлах энэ төсвийн заалтуудаа засах бололцоо юм. Ямар ч тооцоо судалгаагүй хуульгүй, зураг төсөлгүй 60 тэрбум төгрөг байж байна. Үүгээр хүүхдийн мөнгийг сольж болж байгаа юм. Ингэх юм бол Их Хурлын гишүүд 3 тэрбум төгрөгийн төсөв тойрогтоо авчихлаа, ингээд энэ зураг төсөлгүй ямар үндэсгүй гээд гэнэт орж ирсэн гээд энэ олон хардлага сэрдлэг нийгмийн бухимдлаас дээрээс нь салах ийм сайхан бололцоог олгож байгаа юм.

Ердөө энэ чинь хоёр талдаа маш ойлгомжтой. Энэ асуудлаа засаад янзлахад ерөөсөө болохгүй юм байхгүй. Угаасаа төсөлгүй зураг төсөв осолтой. Үүнийг хэрэгжүүлэхээр дараа нь маш мөрдөгдөж шалгагдаж үүнийг бидэнд муу туршлага бий. Би хүртэл түрүүн намайг загнаад байна. Батлах хамгаалах яам дээр чи яасан гээд үнэхээр тэгсэн бид нар 300 айлын орон сууцны төсөв батлуулаад зураг төсөлгүй. Тэгээд шахаад яараад бариулчихсан. Бариулаад айлууд нь орчихсон учраас болоод байдаг. Гэхдээ тэр дээрээ маш олон жил сараар шалгуулж мөрдүүлж, ер нь хүндрэлтэй байдал үүссэн. Энэ олон төслүүд чинь бүгд энэ замаар явна. Ингэх хэрэггүй. Үүнийг цөмөөрөө засах энэ бололцоогоо хангая. Тэгээд юм бол үг хэлэхээр заавал сөрөг хүчин үг хэлэх эрхгүй юм шиг тал талаас дайраад хашхираад байдгаа боль л доо. Та нар олуулаа 65-уулаа. Бүх юмаа шийдээд кнопдоод явна шүү дээ. Бид нарт байгаа орон зай гурав дөрвөн минутыг чинь өгчих л дөө. Гадаад бодлогын асуудлаар тодорхой шүүмжлэл тавьсан. Түүний хариуд өөр дээрээ аваад Мөнх-Оргил сайд чиний 300000 долларын асуудал ярина. Тэр чинь тэртээ тэргүй хуулийн байгууллага шалгаад хариуг нь өгнө. Шүүмжилсний төлөө өөр дээрээ аваад ингээд янз бүрээр хүн рүү дайраад бай л даа. 

Одоо европын холбоонд хар дансанд орлоо. Яг л бид нар дөнгөж шүүмжилж дуусаад тэр доороо нотлогдож байна шүү, үнэхээр энэ чинь болохгүй байна шүү. Монгол Улсад өнөөдөр өөрийгөө хүндэлдэг хууль ёсны хөрөнгө оруулагчид ирэхгүй. Энэ хар дансны оронд чинь хэн ирэх вэ гэхээр луйварчид, хулгайчид, үл бүтэх хүмүүс л ирнэ. Тэгэхээр энэ асуудлуудаа зөв зохицуулахгүй бол бид үнэхээр олонхи цөөнх олон нам гадаад талдаа хамаа байхгүй. Юмаа ярьж байгаад Ерөнхийлөгчөө ерөнхийлөгч гэж үзээд, ард түмнээ ард түмэн гэж үзээд ойлголцоод юмаа засаад явъя л даа. Юмаа зас гээд маш тодорхой саналууд өгөхөд үүнийг авахгүй тавьхан тэрбум төгрөг хүүхдүүдээсээ харамсаад тэгсэн мөртлөө цаанаа бүхэл бүтэн их наяд төгрөгийг хуваарилаад сууж байгаа шүү дээ. 

Яагаад ийм шударга бус зүйл чинь цаашдаа явах юм бэ гэдгийг энэ танхимдаа ярьж байгаад, энэ халуун тогоондоо учраа ололцоод төсвөө засаад янзлаад аваад яваач гэдэг ийм уриалгыг та бүхэнд хэлж байна. Анхааралтай сонссонд баярлалаа. 
           М.Энхболд: - Би зочин танилцуулъя. Улсын Их Хурлын гишүүн Болорчулууны урилгаар Дорнод аймгийн Хэрлэн сумаас Удирдлагын академид суралцаж байгаа сонсогчид Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, сайн сайхан бүхнийг хүсэн ерөөе. 

Болорчулуун гишүүн үг хэлнэ. 


Х.Болорчулуун: - Баярлалаа. 2018 оны төсөвт Ерөнхийлөгч хориг тавилаа. Бас үүн дээр шүүмжлэхээсээ цаашдаа анхаарах зүйл нэлээдгүй байна гэж үзэж байна. 2017 онд бид нар бүтээн байгуулалт шинэ юм нэг ч төсөв дээр тавьж байгаагүй. Дандаа хуучин хөрөнгө оруулалтын үйл ажиллагааг үргэлжлүүлэх замаар байсан бол 2018 онд нэлээдгүй шинэ зүйл тавьсан. Бүтээн байгуулалт хөрөнгө оруулалтын чиглэлээр. Гэхдээ үүн дээр зарим тойргуудад лобби-ы чанартай нэн тэргүүнд шаардлагагүй хөрөнгө оруулалтууд тавигдсан харагдаж байна. Тэр болгоныг дурдаад байвал цаг нэлээн авна. Ер нь тэгээд бид 2018 оны төсөв мөнгөний бодлого үндсэндээ бид бор гэртээ богд, хар гэртээ хаан байж чадахгүй ийм байдалд явагдана гэсэн үг. Өөрөөр хэлбэл, Олон улсын валютын сан гэдэг газраар бүх зүйлээ заалгаж байгаа. Болох болохгүйг заана. Наад зах нь төр төсвийнхөө ажлын цалинг нэмж чадахгүй, хүүхдийн мөнгийг дураараа олгож чадахгүй ийм байдлыг хүртэл тэд зааж байгаа юм л даа. Ер нь олон улсын валютын сан гэдэг бол дурын оронд мөнгө өгөөд байдаг газар биш л дээ. Зүгээр ядарсан оронд мөнгө өгдөг газар биш. Энэ бол байгалийн баялагтай цаанаа авах юмтай оронд мөнгө өгдөг газар. Цаана ашиг сонирхол үргэлж явж байдаг. Тиймдээ ч хэдхэн сарын өмнө Монгол Улсаар Оюу толгойн мөнгийг дамжуулахад тэрийг больё, та нар боль гэж шаардаж шахаж байгаад болиулж байх жишээтэй ийм л газар. 

Хэдийгээр хүү нь бага ч гэсэн зарим зах зээлээс босгосон мөнгөнөөс хор хөнөөлтэй Олон улсын валютын санд орсноороо. Бид гаднаас үндсэндээ хараат боллоо гэсэн үг. Нэгэнт гэрээ хийгдээд явчихлаа. Гэхдээ бид нар цаашдаа дотоод нөөц боломжоо ашиглах дээр сайн анхаарч ажилламаар байна. Зөвхөн гадны зээл тусламжийг аваад мөнгө зарцуулах шиг амархан юм байхгүй. Наад зах нь бид нар Дачин Тамсаг компаниас 19 дүгээр талбайгаас байгалийн нөөц ашигласны роялти-ийн татвар авахад олон арван тэрбум ороод ирнэ. Энэ төсөв дээр суугдсангүй. Хоёр жилийн өмнө Сайханбилэгийн Засгийн газар тэр гадаад иргэд Монгол Улсад орлого олоод гадагшаа мөнгөө шилжүүлбэл 20 хувийн татвар авдаг байсныг Их Хурлын эрхэд халдаад байхгүй болгочихсон. Үүнийг бид сэргээх ёстой цаашдаа төсвийн тодотголоороо. Гэх мэт нөөц боломж байгаа шүү. Үүнийгээ бид нар ашиглахгүйгээр зөвхөн гадныхны заавар зөвлөгөөгөөр яваад улсаа хөгжүүлнэ гэвэл түүн шиг худлаа юм байхгүй. Энэ болгон дээр бид цаашдаа анхаарч ажилламаар байна гэдгийг хэлэх байна. Баярлалаа. 
М.Энхболд: - Учрал гишүүн үг хэлнэ. 
           Н.Учрал: - Төсөвтэй холбогдуулж хориг тавьж байгаа юм байна. Тэгээд би олон жил дарга хийсэн хүмүүс амьдралаас тасарчихдаг гээд их ярьдаг. Тэгээд тэрийг ойлгодоггүй байсан юм. Сая Ерөнхийлөгчийн Тамгын даргыг үг хэлэхэд амьдралаас тасарна гэдэг чинь энэ байдаг юм байна гэж бодож байна. Өнгөрсөн 4 жилийн хугацаанд ард иргэд амьдардаг гэдгийг мартчихсан байсан Сонгинохайрхан дүүрэгт өнөөдөр хүмүүс их баярлаж байгаа. Энэ юу вэ гэхээр би жишээ нь 2 дахь өдөр Сонгино хайрхан дүүргийн өөрийн сонгогдсон тойргийнхоо 62 дугаар сургуулийн яг 3 дугаар ээлж орох ээлж солигдох үед нь таарч, хүүхдүүдтэй багш нартай уулзсан. Ээлж солиход 10 минут зарцуулдаг. Хүүхдүүд гадаа бүгд жагсаж зогсож байгаад сургууль руугаа ороод оройны 8 өнгөртөл хичээллээд тардаг бага ангийн хүүхдүүд шүү. Энэ бол маш хүндрэлтэй. Эцэг эхчүүд нь 10 минутын хооронд ээлж солихын хооронд уралддаг. Тэнд амьдрал буцалж байгаа юм. Тэнд хүмүүс амьдарч байгаа юм.

Гэтэл өнгөрсөн 4 жилийн хугацаанд Ардчилсан намыг засаг барьж байх үед хүмүүс энэ улсад амьдардаг гэдгийг мартсан олон бодлогогүй шийдвэрүүд гаргасны уршгаар өнөөдөр тэнд хүмүүсийг бүгдийг нь мартчихсан. Өнөөдөр 20 жил худлаа ярьсан 23 дугаар хороонд сургууль цэцэрлэгийг тавиулах гэж их л зүдэрсэн юм. Үүн дээр хориг тавиад байх шаардлага байхгүй. Тэнд 2500 хүн ерөнхий боловсролын сургуулийн хүүхдүүд амьдардаг юм. Тэнд 1500 цэцэрлэгийн насны  хүүхдүүд байдаг юм. Тэнд сургууль цэцэрлэг тавигдаад тэнд хүмүүсийн нар гарч байгаа. 1963 онд баригдсан барилга нь ямар ч ашиглалтгүй болоод дээврээс нь ус гоожоод ямар ч хүүхдүүд тэнд цэцэрлэгт суралцах боломжгүй болсон хүүхдүүдэд байрыг нь нураагаад цэцэрлэг барих гээд ийм л ажлууд хийгдэж байгаа юм миний хувьд. 

Би бодож байна хүмүүс тэгж их баярлаж, энэ асуудал маань шийдэгдэж байна. Олон хүн худлаа ярьсан, өнөөдөр бодитой ажил болох гэж байна гээд баярлаж суухад олон жил дарга хийсэн хүмүүс амьдралаас тасарчихсан байна. Тэгэхээр амьдралаас битгий тасраач гэж энэ олон удаа Их Хурал сонгогдсон хүмүүст. Амьдрал дээрээ очиж үзэх хэрэгтэй, хүмүүстээ уулзах хэрэгтэй, хүмүүсийнхээ дунд явах хэрэгтэй. Тэгж байж төсөв мөнгөө ярь, цаас харж хориг тавихгүй. Наадахыг чинь цаас харах биш цаасыг нь бариад амьдрал дээр очиж танилцаж байж хориг тавих шаардлагатай байх гэж би бодож байна. 
М.Энхболд: - Гишүүд танхимдаа цугларъя. Одоо хоёр гишүүн үг хэлнэ. Дараа нь санал хураалт явагдана. Содбаатар гишүүн үг хэлнэ. 
           Я.Содбаатар: - Тэгэхээр Улсын Их Хурлын шийдвэрт хориг тавих бол Ерөнхийлөгчийн эрхийн асуудал л даа. Энэ удаагийн хоригийг би нэлээн бодлогын чанартай тавьсан бол ярьж үзэж болох юм байна гэж бодож байсан. Харамсалтай нь төсвөө бүрэн уншаагүй, тавьж байгаа үг үсгийн алдаатай, агуулгын зөрүүтэй, бодлогын гэхээсээ илүү нэг улс төрийн хүчнийг хамгаалсан, өөрсдийнхөө хийсэн өмнөх алдаа дутагдлаа өмгөөлсөн шинжтэй ийм л хориг болчихлоо л доо. Уг нь төсвийн реформ хийх чиглэлээр тодорхой саналууд гарсан бол бид нар авч үзэх ёстой. Өнөөдөр Монгол Улсын төсөвт реформ хийх зайлшгүй шаардлага байна. Төсвийн зарлага талд, төсвийн орлого талд бид цаашдаа яаж явах юм бэ? Яаж төсвийн алдагдлаа бууруулах юм бэ, яаж төсвийг цаашаа зөв авч явах вэ. Тухайлбал, төрийн өмчийн компаниудын реформыг яаж хийх юм бэ, нийгмийн салбарын хувьчлалыг хийх юм уу гэх мэт бодлогын чанартай асуудал дээр зөрж байгаа бол эргэж хармаар байгаа юм. Харамсалтай нь тэгээгүй. Үг үсгээсээ эхлээд алдаатай маш ойлгомжгүй ийм хориг орж ирсэн учраас энэ хоригийг хүлээж авахгүй гэсэн байр суурьтайгаа хэлье.

Төсвийн алдагдал 17 хувь хүрч байсан нь үнэн шүү дээ. 4 төсөвтэй байсан нь үнэн. Энхболд дарга энд орж ирээд сүүлийн үед Их Хурлын гишүүдийг загнаад байх юм, үүнийгээ болих хэрэгтэй. Та өнөөдөр Их Хурлын дарга биш, Тамгын газрын дарга хийж байгаа гэдгээ бас ойлгох хэрэгтэй. Тийм учраас төсвийн алдагдал 17 хувьтай байсныг сүүлийн хоёр жил зүтгэж байж 8 хувьд орууллаа. Цаашдаа бид нар төсвөө алдагдалгүй болгох чиглэл рүү бүгд л бодож байгаа. Яг өнөөдрийн байдлаар төсвийг алдагдалгүй батлах ямар ч нөхцөл боломж алга байна. 

Өмнөх 4 жилийн зарлагаар нь бариад бид нар 5.8 их наядыг одоо орлого талынхаа тав аравны хэдтэй тэнцүүлээд явж болно гээд бодоход өнгөрсөн 4 жилийн авсан  нөгөө их өр зээлийг чинь зээлийн төлбөр, зээлийн хүү, зээлийн үйлчилгээний төлбөрт жилдээ бараг 2 их наяд төгрөг зарцуулж байна. Хэрвээ өнгөрсөн 4 жил бодлогогүй их хэмжээний арилжааны зээл авч үр ашиггүй зарцуулаагүй бол төсөв алдагдалгүй баймаар байна л даа. Харамсалтай нь өнгөрсөн 4 жилийн их хэмжээний бодлогогүй авсан арилжааны зээлийн төлбөрт бид нар жилдээ 2 их наяд төгрөг өгч байна. Дотоодын Засгийн газрын үнэт цаас гээд 2 тэрбум доллар буюу 4 их наяд төгрөг хүүд нь төлж байна. Эд нарыг хэрвээ өнгөрсөн 4 жил авч ингэж энэ улс орны эдийн засгийг самууруулж будилаантуулж эдийн засгийг тэг заагаагүй бол төсөв алдагдалгүй баймаар байна л даа. Харамсалтай нь Ардчилсан намын засаглаж байх үеийн алдааг одоо хүртэл бид нар засаж байна л даа. Балгийг одоо хүртэл бид нар засаж байна. 

Хэрвээ их хэмжээний өр зээл тавиагүй бол төсвөө алдагдалгүй байлгахын төлөө энэ төрд зүтгэж байгаа парламентад сууж байгаа бүх л хүмүүс бодож байгаа шүү дээ. Хэн алдагдалтай төсөв батлахыг бодох вэ дээ. Сүүлийн үед буруу дүн мэдээлэл танхимаас их гарах юм. Би багийн Засаг дарга нарт унаа тэрэг авч өгөөд байгаа гэж ойлгохгүй байгаа шүү дээ. Машин авч өгч байгаа гэж аль багийн Засаг даргад машин авч өгөөд байгаа юм бэ. Үгүй байх6 

Сумын Засаг дарга нарын зарим машиныг солих зайлшгүй амьдралын шаардлага байгаа. Эд нар чинь төрийн ажлыг хийх гэж өдөр шөнөгүй сумын удирдлагууд ард иргэдтэй нүүр тулж ажиллаж байгаа. Тийм учраас төр байгаа бол төрийн анхан шатны нэгжийнхээ хэвийн  үйл ажиллагааг хангах зайлшгүй шаардлага байгаа. Гишүүдийг өрөөгөө засаад байна гэж байна. Би энэ өрөөндөө зургаа долоон жил болж байна, засаагүй. Ямар ч гишүүний өрөөг зас гэж мөнгө тавьдаггүй. Буруу мэдээлэл битгий өгөөд байгаач гэж бодмоор байгаа юм. Хүний хөгжлийн Өвөрхангай аймгийн гээд нэр дурдаад зарим хүн хэлээд байгаа юм. Өнгөрсөн 4 жил Архангай аймгийн Хайрхан сум дээр зөвхөн сумын нийгмийн даатгалын 3 ажилтанд зориулж 2 давхар байшин барьсан тал бий шүү дээ. Тэрийгээ зөв гэж алх цохисон хүн Энхболд дарга байгаа шүү дээ. Эрдэнэ гишүүн сайд байхдаа хийсэн шүү дээ. Энэ мэт яриад байвал буруу зөв юмнууд их бий. Алдаа оноо бий. Том бодлогын реформ дээрээ хэдүүлээ яриад сөрөг хүчин эрх барьж байгаа гэхгүйгээр төсвийн реформоо хамтраад хийе гэвэл хийх зайлшгүй шаардлага, цаг үе бид нарт байна. 

Өнөөдөр Монгол Улсын төсвийн нөхцөл байдлыг аваад үзвэл 2 их наяд төгрөгийг бид нар цалинд өгч байна. Дахиад 2 их наяд төгрөгийг нь тэтгэвэр, тэтгэмжид өгч байна. 2 их наяд төгрөг.
М.Энхболд: - Шууд 5 минутаар ярьчихсан. Би зочин танилцуулъя. Улсын Их Хурлын гишүүн Нарантуяагийн урилгаар Завхан аймгийн сумдын ерөнхий боловсролын сургуулиудын удирдлага тэдний төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, сайн сайхан бүхнийг хүсэн ерөөе. Нямбаатар гишүүн үг хэлнэ. 
           Х.Нямбаатар: - Монгол Улсын Ерөнхийлөгчийн ирүүлсэн хоригийн бичигтэй танилцаад сууж байна. Энэ хоригийн бичгийг уншихаар Монгол Улсын 21 аймаг, 330 сум, 9 дүүрэг, Нийслэлийн иргэдийн Төлөөлөгчдийн Хурлын орон нутгийн төсөв батлах энэ Үндсэн хуулиар олгогдсон эрхийг хязгаарласан түүнд хориг тавьсан агуулга хоригийн бичигт харагдаж байна. Монгол Улсын Ерөнхийлөгчийн ээлжит сонгууль явагдсанаас хойш даруй 5 сарын хугацаа өнгөрлөө. Монгол Улсын Ерөнхийлөгч ерөнхийлөгчийн тухай хууль болон 54 орчим хуулиар тусгайлсан эрх, үүрэг эдэлж байгаа. Өнөөдөр Ерөнхийлөгч маань Монгол Улсыг гадаад дотоодод төлөөлөх энэ эрхээ хэрэгжүүлэх үүрэгтэй. Харамсалтай нь сонгогдсоноос хойш Их Хуралтай тулга тойрсон хэрүүл хийснээс биш гадаадад улс орноо төлөөлж олон улсын хамтын нөхөрлөлийн нийгэмлэгтэй хамтран ажиллах, улс орны нийгэм эдийн засгийг өөд татах чиглэлээр гадаад айлчлалууд огт хийсэнгүй.

Тухайлбал, Европын холбоо манайд хандаж санкц гаргаж байна. Урд хөрштэй уулзалтууд зэрэг ийм улс орны нэн чухал эрх ашигтай холбоотой асуудлуудад Монгол Улсын эрхэм Ерөнхийлөгч та бодлогоо чиглүүлээч. Цэцэрлэг сургууль барьж байна гэдгийг хориг тавьж байгаа ичгэвтэр сонсогдож байна. Миний сонгогдсон Сонгинохайрхан дүүрэгт өнөөдөр гурван ээлжээр хичээллэж байгаа 10 сургууль байна. Шөнө 7, 8 цагаас хойш тарж байна, талдаа 15, 20 км явдаг газар байна. Сая Зандаахүүгийн Энхболд дарга нэг зүйл хэлсэнд би их гайхлаа. Эмээлтэд хүн амьдардаггүй гээд Сонгинохайрхан дүүргийн 32 дугаар хороо Эмээлтэд 5000 орчим иргэд амьдарч байна, сургуулийн насны 1000 орчим хүүхэд талдаа 15 км алхахдаа алхаад машинд дайгдахдаа дайгдаж сургуульдаа явж байна. Тэнд сургууль барихад хориг тавих нь ихэд зохимжгүй зүйл. 

25000 хүүхэд цэцэрлэгт хамрагдах тэр боломжоо алдаж байна. Ийм учраас амьдралд ойр шийдвэр гаргаач. Эрхэм Ерөнхийлөгчөө тулга тойрсон хэрүүл хийхээ болиод гэрээсээ гарц гадаад дотоодод улс орноо төлөөлж олон улсын хамтын нөхөрлөлийн нийгэмлэгийн байгууллагуудтай хамтран ажиллаач гэдгийг би энэ дашрамд хүсье. Энэ удаагийн хориг дээр төрийн захиргааны энэ байгууллагуудыг бэхжүүлэх, төрийн захиргааны байгууллагуудын материаллаг баазыг бэхжүүлэх тал дээр тодорхой хөрөнгө оруулалтын ажлууд хийгдэж байгаа. Ардчилсан намын ах нар өөрсдийнхөө ярьдаг шигээ өмнө нь хийж байхгүй яасан юм бэ? Болд гишүүн бол хоёр удаа сайд хийсэн, хоёр удаа Батлан хамгаалах, Гадаад харилцааны сайд хийхдээ ерөнхийдөө барилгын компанийн захирлын ажлыг хийсэн. Энэ нь холбогдох хууль хяналтын байгууллагуудад шалгагдаж байгаа. 

Гадаад харилцааны яамны өргөтгөлийн барилгыг чанарын шаардлагагүй барьсан гэдэг асуудал нь одоо ч гэсэн гадаад яамныхны толгойны өвчин болоод байгаа. Тэгээд Ардчилсан намынхан эрх барьж байх үедээ яам Тамгын газрыг өргөтгөж болдог, Ардын намынхан болохоор сумын Тамгын газрын барилгыг засварлан шинэчилж болдоггүй гэдэг ийм буруу зүйл ярихаа болиоч. Энэ удаагийн төсөв бол харьцангуй төсвийн алдагдлыг бууруулсан, төрийн материаллаг баазыг бэхжүүлэх, төрийн эдийн засгийг солонгоруулах чиглэл рүү илүү төсөв болсон шүү гэдгийг хэлье.

М.Энхболд: - Мөнх-Оргил гишүүн. Гишүүд танхимдаа цугларъя.  Одоо санал хураана. 

Ц.Мөнх-Оргил: - Баярлалаа. Ерөнхийлөгчийн бүрэн эрхийн хүрээнд тавьсан хоригт хүндэтгэлтэй хандаж байна. Гэхдээ хоригийг хүлээж авах бололцоогүй байна. Нөхцөл байдлуудыг гишүүд тайлбарлаад дэлгэрэнгүй ярьчихлаа. Мэдээж энэ төсөв бол өөгүй төсөв биш л дээ. Гэхдээ бидний өнөөгийн байж байгаа эдийн засгийн нөхцөл байдал, орлого зарлагаа тооцоод үзэхээр үүнээс илүү юм гарахгүй юм байна гэж бид нар ойлгож байгаа юм. Энд төсвийн хоригтой холбогдуулаад би хоёр юм хэлэх гэсэн юм.
Олон нийтэд радио, телевизороор ялангуяа манай Их Хурлын гишүүд микрофоноо ашиглаад ярихдаа суурь ойлголтууд буюу хүмүүс буруу ойлголт аваад тэр буруу ойлголтынхоо үндсэн дээр төр засгийн үйл ажиллагаа аль нам нь хамаагүй, төр засгийн үйл ажиллагааг маш буруугаар ойлгох дүгнэлт хийх ийм алдаатай аюултай юмнууд яриад байгаа юм. Жишээ нь, Олон улсын валютын сан Монгол Улсын бүрэн эрхт байдалд халдаж байна, Засгийн газар Их Хурал толгойгоо бариуллаа. Юу ч мэдэхгүй эд нарт тулгагдаж хийж байна гэдэг ийм ойлголт олон нийтэд түгээх гэж оролдож байна санаатай санаандгүйг нь би мэдэхгүй байна. Тийм юм бол байхгүй. Бид нар өөрсдөө эдийн засгаа дампуурлын ирмэгт авчраад энэ дампуурлын ирмэгээсээ холдох гээд хүндэрсэн өвчтэй байгаа эдийн засгаа эмчлэхийн тулд олон улсын хамтын нийгэмлэгтээ ярьж тохиролцож, бид нар Засгийн газар, Улсын Их Хуралтайгаа ярьж байж ийм арга хэмжээ авъя гэж бодлогын шийдвэрүүдээ өөрсдөө гаргаж байгаа шүү дээ. 
Зөвлөлдөж ярьж байгаа юмнууд байна уу байна. Гэхдээ хаа нэгэн газраас хэн ч гэсэн бид нар дээр ирээд ингээд тэгээд байх гээд шахаад байх юм байхгүй. Энэ бол монголчууд бид эрүүл биш, эдийн засгаа эрүүлжүүлэхийн тулд авч хэрэгжүүлж байгаа гарцаагүй бодлогын шаардлагатай арга хэмжээнүүд. Тийм учраас валютын сан руу, олон улсын хамтын нийгэмлэг рүү ямар нэгэн байдлаар хардаж, буруу ойлгож тэд нарыг буруутгах шаардлага байхгүй. Харин ч хүнд цаг үед бидэнд тусалж байна, баярлалаа. Бид нар энэ эдийн засгаа эрүүлжүүлнэ. Төсвөө яваандаа алдагдалгүй болгоно, зарлагаа багасгана, орлогоо нэмэгдүүлнэ, эдийн засгийн өсөлтөө хангана, ажлын байраа бий болгоно, энэ хөтөлбөрөө хэрэгжүүлснээр ийм үр дүн гарна гэдгээ бид нар ард түмэндээ олон улсын хамтын нийгэмлэгтээ илтгээд энэ хөтөлбөрөө хэрэгжүүлээд дуусгана. Монгол Улсад олон улсын нэр хүндээс гадна бид бүхний амьдралд маш их хэрэгтэй юм. 
Валютын сангийн цаана байгаа олон улс орнуудын хүнд үед дэмжээд туслаад гараа сунгаж байгаа энэ тусламж үзүүлж байгаа гарыг ямар нэгэн байдлаар аргадаад хазаад байх шаардлага байхгүй. Үүнийг манай Их Хурлын гишүүд ялангуяа манай Засгийн газрын гишүүд олон түмэнд радио, телевизороор маш сайн ойлгуулж танилцуулж баймаар байна. Хаа нэгэн газраас хадны мангаа ирээд монголчууд та нар үүнийг л хийхгүй бол болохгүй юм гээд шахаад байгаа юм шиг яриад байх юм. Тийм биш шүү гэдгийг дахин хэлье. Энэ бидний өөрсдийн сонголт, өөрсдийн шийдэл. Эрүүл биш эдийн засгаа эрүүлжүүлэхийн тулд бидний ууж байгаа эм, эмчилгээ. Баярлалаа. 
           М.Энхболд: - Гишүүд үг хэлж дууслаа. Зочин танилцуулъя. Дараа нь санал хураая. Улсын Их Хурлын гишүүн Бямбацогтын урилгаар Ховд аймгийн сумдын соёлын төвийн эрхлэгч нар Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхан бүхнийг хүсэн ерөөе. 

Асуудлыг хоёр Байнгын хороо хэлэлцсэн. 

Байнгын хороодын саналаар Монгол Улсын 2018 оны төсвийн тухай хуулийн 6 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн зөвшөөрөх боломжгүй гэсэн саналын томьёоллоор санал хураалт явуулъя. Байнгын хорооны саналыг дэмжиж санал хурааж байгаа. Санал хураалт. 

51 гишүүн оролцож, 82.4 хувь нь дэмжсэн байна. 

Ерөнхийлөгчийн хоригийг хүлээж авах боломжгүй гэж гишүүдийн олонхи үзэж байгаа тул Монгол Улсын 2018 оны төсвийн тухай хуулийн 6 дугаар  зүйл хүчин төгөлдөр үлдэж байна.
 

 Ерөнхийлөгчийн хоригийн тухай Улсын Их Хурлын тогтоолын төслийг батлах санал хураалт явуулъя. Энэ ердийн олонхиор санал хураалт. 
 

52 гишүүн оролцож, 75.0 хувийн саналаар тогтоол батлагдаж байна.

Эцсийн найруулга сонсгоё. Ерөнхийлөгчийн хоригийн тухай Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлийн 31.1 дэх хэсгийг үндэслэн Монгол Улсын Их Хурлаас тогтоох нь:

1.2017 оны 11 дүгээр сарын 14-ний өдөр баталсан Монгол Улсын 2018 оны төсвийн тухай хуулийн 6 дугаар зүйлд Монгол Улсын Ерөнхийлөгчөөс хэсэгчлэн тавьсан хоригийг хүлээн авах боломжгүй гэж үзсүгэй. 


2.Энэ тогтоолыг 2017 оны 12 дугаар сарын 07-ны өдрөөс эхэлж дагаж мөрдсүгэй. 


Эцсийн найруулга дээр саналтай гишүүн байна уу? Эцсийн найруулга сонссонд тооцлоо. Дараагийн асуудалдаа оръё. 


Төрийн албаны тухай хуулийн шинэчилсэн найруулгын төслийн эцсийн хэлэлцүүлгийг явуулъя.
            Гурав. Төрийн албаны тухай хуулийн шинэчилсэн найруулгын төсөл болон холбогдох бусад хуулийн төсөл /Улсын Их Хурлын гишүүн Д.Тогтохсүрэн нарын 12 гишүүн 2017.02.10-ны өдөр өргөн мэдүүлсэн, эцсийн хэлэлцүүлэг/

Төслийн эцсийн хэлэлцүүлэгт бэлтгэсэн талаархи Төрийн байгуулалтын байнгын хорооны танилцуулгыг Улсын Их Хурлын гишүүн Ундармаа танилцуулна. Ундармаа гишүүнийг индэрт урьж байна. 


Б.Ундармаа: - Улсын Их Хурлын дарга, эрхэм гишүүд ээ,


Монгол Улсын Их Хурлын гишүүн Д.Тогтохсүрэн нарын 12 гишүүнээс өргөн мэдүүлсэн Төрийн албаны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг Улсын Их Хурал 2017 оны 10 дугаар сарын 27, 31-ний өдрүүдийн нэгдсэн хуралдаанаараа явуулж, төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.


Төрийн байгуулалтын байнгын хорооны 2017 оны 12 дугаар сарын 05-ны өдрийн хуралдаанаар дээрх хуулийн төслүүдийг эцсийн хэлэлцүүлэгт бэлтгэсэн талаархи танилцуулгыг Улсын Их Хурлын чуулганы нэгдсэн хуралдаанд танилцуулж байна.


Байнгын хороо Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1 дэх хэсэгт заасны дагуу чуулганы нэгдсэн хуралдааны анхны хэлэлцүүлгээр олонхийн санал авсан зарчмын саналуудыг төсөлд тусгаж, найруулга, үг хэллэг, бүтцийн шинжтэй засварууд хийлээ.


Байнгын хорооны хуралдаанаар Монгол Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу нэгдсэн хуралдаанаар анхны хэлэлцүүлэг явуулах үед хуралдаан даргалагчаас өгсөн чиглэлийн хүрээнд төслийн зарим зүйл, заалтыг гүйцээн боловсруулах болон мөн хуулийн 23.2.3-т заасны дагуу нэгдсэн хуралдааны анхны хэлэлцүүлгээр санал хурааж шийдвэрлэсэн боловч уг асуудлаар Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзсэн зарчмын зөрүүтэй саналуудыг хэлэлцсэн бөгөөд хуралдаанд оролцсон гишүүдийн дийлэнх олонхи дэмжсэн болно. 


Төрийн албаны тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг нэгдсэн хуралдаанд танилцуулж, батлуулах саналыг Байнгын хорооны хуралдаанд оролцсон гишүүдийн олонхи дэмжсэн бөгөөд Байнгын хорооноос эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга, зарчмын зөрүүтэй саналын томьёоллыг бэлтгэн Та бүхэнд тараасан. 


Улсын Их Хурлын эрхэм гишүүд ээ,


Төрийн албаны тухай хуулийн шинэчилсэн найруулгын төсөл болон холбогдох бусад хуулийн төслүүдийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга болон зарчмын зөрүүтэй саналыг хэлэлцэн шийдвэрлэж, хуулийн төслүүдийг баталж өгөхийг Та бүхнээс хүсье.


Анхаарал тавьсанд баярлалаа.
М.Энхболд: - Ундармаа гишүүнд баярлалаа. Ажлын хэсэг танилцуулъя. Төрийн албаны зөвлөлийн дарга Цогоо, Төрийн албаны зөвлөлийн гишүүн Баатарзориг, Төрийн албаны зөвлөлийн гишүүн Цэдэндамба, Төрийн албаны зөвлөлийн ажлын албаны дарга Баатарсайхан, Төрийн албаны зөвлөлийн ахлах референт Зоригтбаатар, Нийслэлийн Засаг даргын ахлах зөвлөх Мөнх-Эрдэнэ нарын ажлын хэсэг хүрэлцэж ирсэн байна. 
Байнгын хорооны танилцуулгаас асуулттай гишүүн байна уу? Ганбаатар, Тэмүүлэн гишүүнээр тасаллаа, Учрал гишүүнээр тасалъя. Ганбаатар гишүүн асууя.
Ж.Ганбаатар: - Баярлалаа. Төрийн алба хэт нүсэр байгаа учраас би нэг санал гаргасан юм. 12 хувь болгож, хөдөлмөрийн насны нийт иргэдийн 12 хувь болгож өгөөч гэсэн санал. Тэгээд намайг Байнгын хороон дээрээ ч дууддаггүй тэгээд санал хураагаад миний санал унасан байна гэж өнөөдөр л надад хэллээ. Тэгээд Монгол Улсад хэт улс төрждөг, хэт төрийн албанаас  хараат байгаа юм. 240-250 мянган хүн ажилладаг. Сая Содоо гишүүн хэлж байна л даа, цалинд 2 их наяд төгрөг тараадаг. Утсаар ярьж байгаа хүмүүсийн гишүүдийн дийлэнх нь төрийн албаны хүмүүстэй ярьдаг, тэр хүмүүсээ таньдаг байх. Тэгээд Монгол Улсын чинь үйл ажиллагаа телевизээр гарч байгаа мэдээ мэдээллийг харахаар дандаа тэр даргыг томиллоо, тэнд тэр дарга тийм тууз хайчиллаа. Улсын Их Хурлын гишүүн ингэж хэллээ, тэгж ярилаа. Сая хоёр гишүүн хоорондоо маргаж байна шүү дээ. Намайг нэг өдөр гаргасангүй, хоёр өдөр гаргасангүй. 20 жил гаргадаггүй компанийн захирлууд байгаа шүү дээ. Компанийн захирлыг 20 жил гаргахгүй байж улс төрчдийг хоёр өдөр гаргаагүйн төлөө хоорондоо хэрэлдэж байна шүү дээ, телевизээр гараагүйн төлөө. Монгол Улс хэт улс төржсөн, хэт төрийн албанаас хараат болчихсон байна шүү дээ. 

Үүнийг чинь багасгахын төлөө би 12 хувь болгооч, цалин мөнгө чинь багасах юм. Хэт улс төржилт чинь арай бага болох юм. Монгол Улс бүтээлч нийгэм баймаар байна шүү дээ. Бүтээлч баймаар байна, бизнес ярьдаг, бизнесийг ойлгодог болгомоор байна хүмүүсийг. Бизнес ойлгодог Улсын Их Хурлын гишүүд нь хоёр гурав сонгогдохоороо өөрсдийгөө улс төрч гээд ойлгодог. Бизнесийг үзэн яддаг. Би бизнесмен биш гэж хэлдэг. Чи бизнес хийдэг юм байгаа биз дээ, би бизнесмен биш гээд ийм байдалтай байгааг би засах гээд 12 хувь болгож өгөөч гэсэн санал оруулсан байгаа. Үүнийг би хэлж байгаа юм л даа, манайхтай адилхан хүн амтай 3, 4, 5, 6 сая хүнтэй улсад 8 хувиас хэтрэхгүй байгаа юм. Хөдөлмөрийн насны нийт иргэдийн тооноос 8 хувьтай дүйцэж байгаа юм. Хүн амынх нь тоо 500-аас дээш саятай тэрбумтай бол 1, 2 хувьтай байгаа. Өнөөдөр Монгол Улс 20 хувьтай байна шүү дээ. Бүгдээрээ улс төрждөг, бүгдээрээ төрийн албанаас хараат. Тэгээд цаашдаа энэ тоо чинь улам нэмэгдэх нь. Эндээс сэргийлмээр байгаа шүү дээ. Уг нь 12 хувь болгох юм бол төрийн албанд ажиллаж байгаа хүмүүст хандах хандлага төрөөс анхаарах анхаарал дээшлэх юм. Цалин хөлс нь нэмэгдэнэ. Нийгмийн халамж сайжирна. 
Дөнгөж сургууль төгсөж байгаа хүүхдүүдийг бид  нар бизнес эрхлэх тэр боломж руу оруулж өгмөөр байгаа юм. Ерөөсөө төрд алба хашна, дарга болно гэсэн сонирхлыг нь бууруулмаар байна шүү дээ. Телевиз, хэвлэл мэдээллээр явж байгаа сэдвийн 50 хувь нь ядаж бүтээлч баймаар байна. Тэгэхгүй бол 250 мянган хүн чинь маргааш 300, 350 мянган хүн болох юм бол Монгол Улсын бараг таньдаг мэддэг бүх хүн төрийн албаны хүн болох нь байна шүү дээ. Тэгээд төрийн алба ярина, улс төр ярина. Ийм байж болохгүй байх гэж би ойлгож байгаа юм. Би уг нь жилийн өмнөөс Тогтохсүрэн даргад үүнийг хэлсэн. Гуравны хоёроор босговол босгож чадна, чадахгүй бол чадахгүй гээд. Би одоо гишүүдэд уриалж байгаа юм. Та бүхнийг тойргийн сонгогчид чинь бүгд харж байгаа. Ярьж байгаа зүйлээ бодит амьдрал дээр биелүүлээрэй гэж хүсье. Тийм учраас миний саналыг дэмжиж өгнө байх гэдэгт итгэж байна. Баярлалаа. 
           М.Энхболд: - Хариулт өгөх үү? Байнгын хорооны дарга Лүндээжанцан хариулт өгнө. 


Д.Лүндээжанцан: - Ганбаатар гишүүний энэ санал чуулган дээр яригдсан. Тэгээд гуравны хоёроор орж ирэхээс өөр аргагүй ийм санал. Төрийн албаны хууль бол нийтдээ  тав зургаан жил үргэлжилж байна. Өчигдөрхөн энэ асуудал орж ирээгүй. Маш их судалгаа хийгдсэн. Их ч маргасан. Улс төрийн албан тушаалыг өргөжүүлнэ. Үйлчилгээний албан тушаалыг төрийн албанаас гаргана. Төрийн захиргааны албыг цөөрүүлнэ, их олон зүйлээр маш их судалгаа аминдаа хийгдсэн. Би таван жил үүний мэтгэлцээнд нь яваад ирлээ. Тэгэхээр энэ удаагийн Төрийн албаны хууль дээр манай ажлын хэсэг, хууль санаачлагч ажлын хэсэг бол бас гайгүй чамгүй ажилласан гэж ингэж бодож байгаа. Энэ хоёр үндсэн суурь асуудал байна. Түүнээсээ эхэлье гэж анх ярьсан. Энэ бол төрийн сектор аж ахуй, эдийн засгийн салбарт төрийн секторын эзлэх хувь бага байх ёстой. Тодорхой оновчтой хувьд байх ёстой. 


Хоёрдугаар асуудал нь төрийн албан хаагчдын тоо зохистой хэмжээнд байх ёстой. Тэгэхээр энэ асуудлын хүрээнд манайх олон болоод байгаа нь үйлчилгээний албан тушаал, боловсрол, соёл, шинжлэх ухаан, урлаг бүх салбарынхан төрийн албан дотроо явж байна. Гэхдээ энэ өсөхөөс өөр арга байхгүй. Шинэ сургууль байгуулагдахаар чинь багш нар нэмэгдэхээс өөр арга байхгүй. Тийм учраас харин төрийн захиргааны албан хаагчдын хувьд төрийн тусгай албан хаагчдын хувьд тодорхой тоондоо барьж байхаас өөр арга алга. Улс төрийн албан тушаалтны тоо цөөхөн байгаа юм. Харин үүнийг өргөжүүлнэ өргөжүүлэхгүй гэдэг яриа их гарч байгаа юм. Тэгээд үүнтэй холбогдуулсан тооцоо судалгаанууд бол чиглэл чиглэлээрээ аминдаа хийгдлээ. Зөвхөн Ерөнхийлөгчийн Тамгын газрын дарга, ажлын газрын дарга улсын төрийн албан тушаалтан байх уу, үгүй юу гэдэг гэхэд 11 улсын сүүлийн 20 хоног шинээр хий байна, 11 улсын манайтай төстэй болон өөр судалгааг манай Тамгын газраас хийлээ. Бүх зүйлд судалгаа шинжилгээтэй хандахгүй бол өнөөдөр хөдөлмөр эрхлэгчдийн 12 хувиас илүү байж болохгүй гэдэг заалтыг шууд оруулахад дэмжлэг авах нь хэцүү байсан байх. 


Ганбаатар гишүүний санал бол зарчмын хувьд маш үнэтэй санал гэдэгт хүндэтгэлтэй хандаж байгаа. Үндсэн хуулийн нэмэлт, өөрчлөлтийн хүрээнд энэ асуудлууд яригдана. Тэгээд суурь нь гараад ирнэ. Гэхдээ энэ Төрийн албаны хууль хэдийгээр Үндсэн хуулийн нэмэлт, өөрчлөлттэй гараагүй боловч ерөнхий суурь зарчим нь сайн нэлээн боловсруулагдаж гарсан. Ингээд Байнгын хорооны хурал дээр энэ саналыг гуравны хоёроор хураах уу, үгүй юу гэдэг хуультай учраас 11 гишүүн хуралдаанд оролцоод 2 гишүүн дэмжээд тэгээд олонхийн санал авч чадаагүй учраас хууль эрх зүйн хувьд хаагдсан. Ганбаатар гишүүний энэ саналыг дараа дараагийн хувьд нэлээн том судалгаа болгоод ер нь энэ Үндсэн хуулийн нэмэлт, өөрчлөлттэйгөө холбогдуулаад Засаг захиргаа, нутаг дэвсгэрийн нэгжийн хууль, Засгийн газрын хууль, Улс төрийн намын хууль, энэ сумын түвшинд аймгийн түвшинд нийслэл дүүргийн түвшинд хот тосгонтой холбогдуулаад энэ асуудлуудыг авч үзэх хүрээнд тодорхой судалгаануудыг нь нарийн хийж, та 8 хувь гэж ярьж байна. 
М.Энхболд: - Нэг минут Лүндээжанцан даргад нэмж өгье. 
Д.Лүндээжанцан: - Бүр нарийвчилсан нарийн судалгаа гаргаад ингээд ирээч гэдэг хүсэлтийг би Ганбаатар гишүүнд тавьж байгаа юм. Энд нь манай Тамгын газрын Судалгааны алба тусалъя. Та захиалга нөгөө талдаа өг. Тэгээд орон орныхыг гаргаж ирж байгаад тэр үйлчилгээний алба төрийн албан дотроо байх юм уу, үгүй юм уу? Захиргааны албан тушаал, захиргааны албан хаагчийн зохистой хэмжээ ямар түвшинд байх юм бэ? Техник технологийн түвшин мэдээллийн эрин үед ямар байх юм бэ? Тэгээд иргэндээ үйлчлэх энэ асуудлыг Төрийн албаны хуульд нэлээн сайн суулгаж өгсөн. Үүний сурталчилгаа 2019 оны 01 дүгээр сарын 01-нээс хэрэгжих хүртэл Төрийн албаны хуулийн ийм шинэчлэлүүд хийгдсэн шүү. Төрийн албаны хуульд иргэндээ чирэгдэлгүй үйлчлэх, тэгээд ажиллаж байгаа төрийн албан хаагчдын баталгаа ингэж хангагдах юм шүү гэдэг ийм сурталчилгааг ч гэсэн бид.
           М.Энхболд: - Ганбаатар гишүүнд нэг минут нэмж өгье тодруулна. 
Ж.Ганбаатар: - За баярлалаа. Лүндээ даргад бас баярлалаа. Ер нь 99 хувьтай дэмжинэ гэж ойлголоо Лүндээ даргыг баярлалаа танд. Судалгаа бол ер нь хийгээд телевизээр бараг 40 минутын нэвтрүүлэг хийсэн. Олон орны судалгааг авсан. Манай улс хамгийн их нь 10 хувьтай байгаа юм. Хамгийн их 6, 7 сая хүнтэй улсад 8-10 хувьтай байгаа юм. Тэгэхэд манайх 20 хувьтай байгаа шүү дээ. Та төрийн өмчит компаниудаа оруулахаар бид нар цалин л өгч байгаа шүү дээ. Уучлаарай сайдаа та дараа нь яриарай. Миний нэгхэн минут байгаа, хоёр минут болгож болох юм уу? Тэгвэл би хариулъя. Уг нь гэхдээ Байнгын хороон дээр намайг дуудаж миний саналыг сонсох ёстой. Надаас зугтсан. Гуравны хоёроор ч биш, Японд.

М.Энхболд: - Байнгын хороон дээр дуудаагүй талаар тайлбар өгөх юм уу Лүндээжанцан гишүүн. Тэмүүлэн гишүүн асуултаа тавья. Хүлцэл өчье гэнэ.

Г.Тэмүүлэн: - Баярлалаа. Бид бүхэн улс эх орны өнгөрсөн 20 гаруй жилийн хугацаанд үүссэн нөхцөл байдал дээр бодит үнэлэлт дүгнэлтийг хийгээд цаашид бид бүхэн яаж хөгжиж дэвших ёстой юм бэ? Ерөөсөө бид бүхэн төрийн албаа мэргэшсэн тогтвортой байлгах вэ, төрийн албаа яаж бэхжүүлэх вэ гэдэг асуудал дээр суурилж яриад байгаа юм. Өнөөдөр Монгол Улсын цаашдын хөгжлийн чөдөр тушаа болж байгаа гол асуудал болж байгаа нь хий хоосон намчирхал, улс төржилт, талцал гэдэг асуудал байгаад байна. 

Анхан шатан дээр ард иргэдийг талцуулдаг, хагаруулдаг, намчирхдаг энэ асуудлыг бид бүхэн бас таслан зогсооё гэдэг асуудлыг уг нь ярьж байгаа зарчмын хувьд. Төрийн албаны тухай хуулийн анхны хэлэлцүүлэг дээр Улсын Их Хурлын нэгдсэн чуулган дээр би саналаа хэлсэн. Яг тодорхой саналыг томьёоллыг нь уншиж хэлсэн. Ерөөсөө бид бүхэн сум, дүүрэг, баг, хорооны Засаг даргыг төрийн албан хаагч болгоё. Анхан шат дээр ямар нэгэн улс төрийн нөлөөллийг байхгүй болгоё. Улс төрийн хүчнүүд хүн дэвшүүлдэг улс төр түүнд хийдэг, тухайн сонгогдсон албан тушаалтнууд нь улс төрийн албан тушаалтан байдаг энэ асуудлыг больё гэдэг саналыг тавьсан. 

Төрийн албаны тухай хуулиар бид бүхэн улс төрийн албан тушаалтан болоод төрийн захиргааны жинхэнэ албан хаагчийг бид бүхэн тодорхойлж байгаа. Яг энэ хуулийн 11.1 дээр бид бүхэн үүн дээр жижигхэн өөрчлөлт оруулъя. Уг сонгуулийн үр дүнд томилолтын журмаар ажилладаг энэ нөхдийг төрийн албан тушаалд томилдог гэдгийг томьёоллыг нь арай жаахан өөрчилье. Залгуулаад 11.1.9 дээр нь бүх шатны Засаг дарга болон аймаг, нийслэл, сум, дүүргийн Засаг дарга, даргын орлогч нар бол улс төрийн албан тушаалтан байна гэдгийг нь өөрчлөөд зөвхөн аймаг нийслэлийн Засаг дарга болгоё гэдэг асуудал саналыг тавьсан. 

Өнөөдөр бид бүхэн анхан шат дээр очдог. Ард иргэд бүх нийтээрээ талцдаг, хагардаг. Эргээд зөвхөн багийн сонгуулийг хийх, хорооны сонгуулийг хийхэд улс төрийн нам хүчнүүд оролцдог энэ асуудлыг болиулъя гээд байгаа юм. Тэнд ерөөсөө бид бүхэн ямар нэгэн талцах хагарах шаардлага байхгүй. Тухайн баг хорооны Засаг дарга, сум дүүргийн Засаг дарга бол хоёрдмол үүргийг гүйцэтгэдэг. Нэгдүгээрт магадгүй одоогийн энэ хуулийнхаа хүрээнд баг хорооны иргэдийн төлөөлөл буюу улс төрийн үйл ажиллагааг тэндээ хийгээд байна. Уг нь энэ хүн засаг захиргааны албан тушаалтан хүн. Тухайн баг хороон дээр ард иргэдийн нийтийн сайн сайхны төлөө тухайн тойрогт тулгамдаж байгаа асуудлыг шийддэг мэргэшсэн төрийн албан хаагч тэнд байх ёстой гэж хараад байгаа юм. 

Тэгэхээр бид нар ерөөсөө тухайн баг хороон дээр зөвхөн тэр тойрог дээрээ тухайн сум хороондоо нэр хүндтэй хүнийг нь сонгоод тэнд улс төрийн нам хүчнүүд оролцохгүйгээр ингээд намаас ангид, хараат бус хүмүүсийг бид бүхэн сонгоод явах нь уг нь зарчмын хувьд зөв асуудал байгаад байгаа юм. Энэ томьёоллыг хэлсэн, энэ бол тусаж орж ирсэнгүй. Энэ бол Үндсэн хуультай зөрчилдөх ямар ч асуудал байхгүй. Бид бүхэн Үндсэн хуулийн өөрчлөлтийг энд хүлээгээд байх шаардлага байхгүй. Зөвхөн Төрийн албаны тухай хууль дээр, Улс төрийн намуудынхаа тухай хууль дээр залгаад энэ өөрчлөлтүүдийг хийхэд энэ анхан шат дээр үүсэж байгаа өнөөдрийн хөгжлийн чөдөр тушаа болоод байгаа улс төрждөг, намчирхдаг энэ асуудлаа бид нар таслан зогсоох бүрэн боломж байгаад байгаа. Энэ орхигдсон байна. 

Одоо үүн дээр цаашдаа бид дуртай үедээ хуулийн төсөл санаачлаад явна. Үүнийг бид нар зогсоох ёстой. Аймаг нийслэл, Улсын Их Хурал дээрээ бид нар хагардаг талцдаг юм байгаа биз. Монгол Улс цаашаа хөгжье л дөө, дэвшье. Дахиад энэ янзаараа явбал 20, 30 жил ингэж явах уу? Энэ асуудал дээрээ бид нар цэг тавимаар байна. Ер нь үүнийг дахиж шийдэхийн төлөө бас Улсын Их Хуралд байгаа Улсын Их Хурлын гишүүд, манай эрх бүхий. 

М.Энхболд: - Нэмэх юм уу? Нэг минут. Лүндээжанцан даргын микрофон өгье. 

Д.Лүндээжанцан: - Энэ сонгогдож томилогддог албан тушаалтантай холбоотой бүх шатны Засаг дарга болон аймаг нийслэл, сум дүүргийн Засаг даргын орлогч гээд ороод ирсэн юм. Энэ бол угаасаа ингээд яваад ирсэн. Олон зүйлийг эвдээгүй. Улс төрийн албан тушаалыг ер нь жаахан өргөжүүлье гэдэг зүйлийг зарим гишүүн  их гаргадаг. Улс төрийн нам сонгуульд олонхи болоод мөрийн хөтөлбөрөө хэрэгжүүлэхэд гарцаагүй хэрэгжүүлдэг гүйцэтгэх эрх мэдлийн анхан болон дунд шат, дээд шатны байгууллагын газрын даргаас дээшхи албан тушаалтнуудыг хүртэл сольдог байвал яасан юм бэ гэдэг ийм асуудал хүртэл тавигдсан. Тэгээд бид бүхэн шатны Засаг дарга түүний орлогчийг энэ удаадаа Улс төрийн намын хууль хүчин төгөлдөр хэвээрээ байна. Өмнө нь ингээд яваад ирсэн. Үндсэн хуулийн нэмэлт, өөрчлөлтөөр баг хорооны Засаг даргын нэр дэвшүүлж томилох уу, шууд томилох уу эсвэл сумын Засаг даргыг ард иргэд нийтээрээ сонгох уу гэдэг асуудлын хувьд 300 гаруй мянган хүний санал ирчихсэн байгаа учраас энэ бүхнээ эцэслээд нэг тийш болсны дараагаар энэ асуудлыг ярья гэж.


Тэмүүлэн гишүүний гаргаж байгаа гол санал бол орон нутагт улс төрждөг байдлыг болиулъя гэдэг энэ санал дээр бол манай нийт иргэд ч тэр, манай энэ ажлын хэсэгт орж ажилласан хүмүүс ч тэр Төрийн байгуулалтын байнгын хорооны гишүүд ч тэр бас ерөнхийдөө ойролцоо саналтай байгаа юм. Тэгэхээр энэ асуудал бол энэ удаа манай Төрийн албаны хууль бол ганц нэг ийм зүйлээс болоод гацах учиргүй юм. Ер нь бол манай Төрийн албаны хуульд маш чухал саналууд орсон. Хүн болгон төрийн алба руу тэмүүлдэг байх шаардлагагүй. Жинхэнэ иргэддээ хүнд суртал чирэгдэлгүй үйлчилдэг тэр яг ясны төрийн хүн гэдэг тэр шалгууртаа нийцсэн нөгөө энэ Юань улсын үеэс үүсэлтэй, европын Англи, Их Британи, Франц бусад бүх улсад байдаг нийтлэг жишгийн дагуу төрийн түшмэл хүн ямар байх ёстой юм бэ, түшмэл эрдэнэ гэдэг тэр юманд ойртож очихуйцаар шалгуур зарчмуудыг нь тавьж өгөөд энэ хуулиа гаргая. 
Тэр хүмүүс нь ёстой жинхэнэ хуулиа биелүүлдэг, иргэндээ үйлчилдэг чадахуйн зарчимд суурилсан байна гэдэг энэ зарчим бол өмнөх Төрийн албаны хуулиас би шат ахисан гэж бодож байгаа. Олон түмний хүлээлт байна. Харин бүх шатны Засаг дарга улс төрийн албан тушаалаас гаргаж, захиргааны албан тушаалтан болгох асуудлыг нь энэ хэвээр нь хуучнаараа буюу бүх шатны Засаг даргыг бол улс төрийн албан тушаалаараа явах нь зүйтэй юм. Өнөөдрийн сонгуулийн хуулиуд ч ийм байна. Энэ бол дараа нь Үндсэн хуулийн нэмэлт, өөрчлөлтийн дараа сумын Засаг даргыг ард иргэд өөрсдөө сонгодог болчих юм бол энэ байдал өөрчлөгдөнө. Ийм учраас энэ асуудал бол аль болохоор ялангуяа сум хороо багийг бол улс төрөөс ангид үндэсний эв нэгдлийг бэхжүүлэх чиглэлээр алхам хийгдэх ёстой гэдэг байр суурин дээр нэг байна. Энэ хуулийн яг энэ удаагийн заалт бол нэгдүгээр хэлэлцүүлгийн олонхийн дэмжлэг авсан. Энэ чигээрээ үлдсэн. Эцсийн хэлэлцүүлэг дээр гуравны хоёроор энэ асуудал дээр санал хураагдаагүй гэдгийг хэлье. 

М.Энхболд: - Тэмүүлэн гишүүнд нэг минут өгье.


Г.Тэмүүлэн: - Тэгэхээр бид нар уг нь Үндсэн хуулийн өөрчлөлтийг хүлээгээд байх шаардлага байхгүй. Зарчмын асуудал ерөөсөө бүх нийтээрээ хүлээн зөвшөөрч байгаа, ерөөсөө хөгжлийн чөдөр тушаа болоод байгаа энэ асуудлууд дээрээ хийж болох түвшиндээ өөрсдөө хийгээд явах ёстой. Төрийн албаны тухай хууль улс төрийн намуудынхаа тухай хууль дээр энэ өөрчлөлтийг хийчих бүрэн боломж байсан. Гэхдээ одоо яах вэ, нэгэнт өнгөрч байгаа асуудал бол би ямар ч байсан энэ асуудлуудаар тусдаа хуулийн төсөл санаачлаа явна. Дараагийн асуудал дээр эрх бүхий албан тушаалтнууд болоод манай Улсын Их Хурлын гишүүд маань та бүхэн маань харин үүнийг дэмжиж өгөөрэй. Бид бүхэн ерөөсөө анхан шат дээрээ улс төрждөг, намчирхдаг энэ асуудлыг зогсооё гэдэг асуудал байгаад байгаа юм. Яг энэ байдлаараа бид бүхэн яваад 20 жилийг өнгөрөөлөө. Ерөөсөө ах дүүс хоорондоо хэрэлддэг талцдаг намчирхдаг энэ асуудал бол хэрээс хэтэрлээ. Тэнд хөгжил гэж байхгүй боллоо. Энэ бүхнийг таслан зогсооё гэдэг асуудал. 


М.Энхболд: - Учрал гишүүн асуулт тавья. 

Н.Учрал: - Би Их Хуралд орж ирээд хоёр үгийг их сонсож сурсан. Нэг нь анхааралтай ажиглаж байна гэж, танай салбар үүнийг юу гэж үзэх вэ гэхээр анхааралтай ажиглаж байна гэж хэлдэг юм байна лээ ажлын хэсгийнхэн нь. Хууль дээр санал хэлэхээр хүндэтгэлтэй хандана гэдэг юм байна лээ. Хүндэтгэлтэй хандаад анхааралтай ажигласан бол яагаад хэдэн гишүүдийн саналыг тоож авч хэлэлцдэггүй юм бэ? Өнөөдөр би Ганбаатар гишүүн, Тэмүүлэн нарын гишүүний санаачилгыг бүрэн дэмжиж байгаа. Энэ хууль гараад концепцийн хувьд ямар ч өөрчлөлт байхгүй. Би энэ Төрийн албаны хуулийг дэмжихгүй. Энэ хууль чинь ямар ч шинэ концепци байхгүй. Зүгээр 7 жил төрийн алба хашуул тэгнэ, тэргүүлэх түшмэл болно, дэс түшмэл болно. Зүгээр нэг төрийн албанд яамны мэргэжилтэн хийхгүй бол газрын дарга болдоггүй, газрын даргаар 8 жил ажиллахгүй бол Төрийн нарийн болдоггүй ийм хууль батлах гэж байгаа юм. Төрийн албанд салхи орохгүй нөгөө хэдэн бугшсан хүмүүс нь дарга цэргээ хийгээд явна. 

Энэ салбарт чинь хувийн байгууллагаас орж ажиллах ямар ч боломж байхгүй, гадаадад өндөр боловсрол эзэмшсэн залуучууд төрд ажиллахгүй болж байгаа энэ хуулиар. Тэгээд тэр өндөр боловсрол эзэмшиж ирээд яаманд мэргэжилтэн хийх гэж өөрөөсөө доор боловсролтой хүмүүсийн доор юу гэж очиж ажиллах юм бэ. Энэ төрийн албанд чинь ямар ч салхи орохгүй юм байна шүү дээ. Саяын улс төржилт чинь бий болох гээд байна шүү дээ. Энэ зөв санаачилгуудыг яагаад дэмждэггүй юм бэ. Би бүтэн жил ярьж байгаа юм. Төрийн албаныхаа хуульд тэр багш эмчийг тэргүүлэх салбарын гэдэг үгийг тодотгоод өгөөч, битгий үг харамлаад байгаач. Хүндэтгэлтэй хандаж байна. Наад асуудлыг чинь бид дэмжинэ гээд миний санал өмнөх хэлэлцүүлгээр унахад бид хүндэтгэлтэй хандана, наадахыг чинь эцсийн хэлэлцүүлэг дээр янзлаад ороод ирнэ гэсэн. Яг байгаагаараа ороод ирж байгаа юм. Энэ үгэнд дахиж хууртахгүй. Хүндэтгэлтэй хандаж байна гэдэг үгэнд. 

Цаашдаа бол дээрийн хэлэлцүүлэг дээр миний тэр Байнгын хорооны дэмжээгүй санал унахад наадахаа татаад аваач гээд тал талаас шахсаар байгаад татуулсан юм. Янзлаад оруулаад ирнэ гэж, өнөөдөр байхгүй байна. Боловсролын багц хуульд чинь боловсролын салбар бол тэргүүлэх салбар юм гээд хуульчилсан юм шүү. Тэгээд би гаргалгааг нь хэлсэн шүү дээ. Төрийн үйлчилгээний алба гэдгээ эвдэхгүй байя, дотор нь төрийн тэргүүлэх салбар, бусад салбар гээд ангилчих. Тэр 4 төрийн албаны ангилал чинь байдгаараа байг. ТҮ дотроо ангилчих. Ингэх юм бол концепцийн ямар ч өөрчлөлт гарахгүй гээд сүүлд хүртэл зарчмын зөрүүтэй саналаа ажлын хэсэгт явуулсан. Өнөөдөр ингээд байгаагаараа ороод явж байгаа. Яах вэ, ер нь багш эмч нарт үг харамлаад хэрэггүй байсан юм. Тэр эрүүл мэндийн байгууллагад ажилладаг хүмүүст чинь бид эмч шүү дээ, бид нар үйлчлэгчээсээ, жижүүрээсээ жаахан ялгаатай байя л даа, ядаж тэргүүлэх гээд нэмээд өг л дөө гэж хүсээд байгаа юм. Өөрсдийнх нь хүсэлт, дээрээс нь дэлхийн жишиг юм энэ өөрөө. Тэргүүлэх салбар гэж. Боловсролын сайд, Эрүүл мэндийн сайд байсан танай салбарынхныг тэргүүлэх салбар болгоё гэж жил хичээлээ. Одоо ингээд байгаагаар нь оруулаад ирж байна. Анхааралтай ажиглаж байна, хүндэтгэлтэй хандана гэдэг үгэнд дахиж хууртахгүй. Тэр үедээ саналаа унагаагаад явах байсан юм байна. Би оруулаад ирэх байх гэж найдаж байсан. 
Би ажлын хэсгээс асуумаар байна. Та нар тэргүүлэх салбар гээд ганц үг нэмэхэд концепцийн ямар ч өөрчлөлт гарахгүй шүү дээ. Төрийн үйлчилгээний алба дотроо тэргүүлэх салбар бусад салбар гээд ангилчих. Багш нар маань жижүүрээсээ байя гэж байгаа юм. Эмч нар маань жижүүрээсээ арай өөр түвшинд нэр устай байя гэж байгаа юм. Эсвэл Үндсэн хуулийнхаа өөрчлөлтийн дараа энэ Төрийн албаны тухай хуулиа оруулж ирээд концепциор өөрчил. Хоёрын хооронд ийм Үндсэн хуулийн дараа үүнийг ярина гээд ийм юм хэрэггүй. Одоо зүгээр хууль оруулж ирж байгаа бол тулгамдаж яаруу сандруу ийм юм хийгээд хэрэггүй шүү дээ. Би энэ хуулийг дэмжихгүй, тэгээд би асуултаа асууж байна. 
М.Энхболд: - Лүндээжанцан гишүүнд микрофон өгье. 

Д.Лүндээжанцан: - Одоо хариулна. Тэгэхээр манай Учрал гишүүний тэргүүлэх салбар гэдэг эрүүл мэнд боловсролын салбар тэргүүлэх салбар багш эмч нар энэ чинь албан хаагч дээр нь яриад байгаа шүү дээ. Угаасаа боловсролын салбар бол тэргүүлэх салбар. Үүн дээр гишүүд ярьж байгаад Багшийн хөгжлийн хууль гарах гэж байна, Эрүүл мэндийн хуульдаа өөрчлөлт оруулна. Тодорхой уут гэдэг юм уу, нээлтийг нь хийж өгсөн. Ингээд Тогтохсүрэн дарга тэрийг нөхөөд манай ажлын хэсэг үүн дээр хариултыг нь өгөх байх. Би хэлэхэд, энэ дотор дэвшил их гарсан. 2019 оны 01 дүгээр сарын 01-нээс хүчин төгөлдөр болох зарим зүйл нь 2020 оны 01 дүгээр сарын 01-нээс хүчин төгөлдөр болох хооронд бид сургалт явуулна, зохион байгуулалтын их ажил хийгдэнэ. Маш олон журам батлагдана. 30-аад журам байж байгаа. Маш нарийн. Тэр болгонд нь Төрийн байгуулалтын хороо нэг бүрчилж авч үзнэ. 
Тэгэхээр бид төрийн жинхэнэ албыг бол тавьж байгаа шалгуур гэхэд л Монгол Улсын иргэн байх, дээд боловсролтой байх, Эрүүгийн хуульд заасан авлига албан тушаалын гэмт хэрэг үйлдэж шүүхээр ял шийтгүүлж байгаагүй байх, монгол хэлний яриа болон бичгийн чадвартай байх, сэтгэцийн өвчин эмгэггүй байх, хуулийн дагуу цэргийн жинхэнэ алба хаах үүрэг хүлээсэн иргэн үүргээ биелүүлсэн байх. Дотроо энэ чинь бас тайлбартай л даа. Ингээд явж байна. 
Дараагаар нь бол олон давхар шалгуурууд байгаа. Учрал гишүүн бол гадаад дотоодод төгссөн хүн орж ирэх хаалттай, бизнесийн салбарт ажиллаж байгаа хүн хаалттай гээд байна. Ер нь төрийн алба бол төрийн л алба. Ямар нэгэн хэмжээнд ажиллаж дадлага суусан байх хэрэгтэй. Тэр хүн хэдэн хэл мэдэх нь хамаагүй. Ядахдаа монгол хэлний ярьж бичиж чаддаг байх ёстой байхгүй юу найруулга нь. Энэ чинь түшмэлийн том эрдэм шүү дээ. Тэгээд бид ингэсэн. Энэ хуулийн 23.2-т заасан ажилласан жилийг тогтоосон тусгай шаардлагын 50 хувийг хангасан төрийн албан хаагчийг үйл ажиллагааны үр дүн, мэргэжлийн түвшний үнэлгээ, ёс зүй, мэдлэг туршлага, ур чадварыг харгалзан хугацаанаас нь өмнө шатлан дэвшүүлж болно гэдэг заалтыг оруулж өгч байгаа. Ямар ч чадалтай хүн бай шууд өндөр төрийн албаны тодорхой шат алгасаж очихгүй. Яадаг ч байсан төрийн албыг тодорхой хугацааг хангана. Тэгээд харин жинхэнэ гол шалгуур бол чадахуйн зарчим. Ур чадвараар нэгдүгээр номерын гол шалгуур болгоно гээд тэгээд шалгаруулахдаа ямар зарчмуудыг баримтлах вэ гэвэл төрийн жинхэнэ албаны шалгуурт шалгалт доор дурдсан агуулгатай. 

Удирдан зохион байгуулах чадварыг шалгах, дүн шинжилгээ хийх чадварыг шалгах, асуудал шийдвэрлэх чадварыг шалгах, манлайлах чадварыг шалгах, монгол хэлний ярианы болон бичгийн чадварыг шалгах, багаар ажиллах чадварыг шалгах бусад. Энэ бүхэн чинь нийлж байж сая төрийн жинхэнэ албанд ажиллаж байгаа хүмүүс бол ёстой жинхэнэ шилэгдэж сэтгэлээрээ чадвараараа тэнд ажиллах, тэгээд иргэндээ төрийн үйлчилгээг жинхэнэ үзүүлсэн шиг үзүүлж байж сая төрийн нэр хүнд, төр шиг төр болох юм. Тэгэхээр энэ чадварыг хангах ёстой ийм албан тушаалтнууд ажиллах ёстой ийм албан тушаалтнууд ажиллах ёстой. Чадвартай хүнийг урьдчилсан байдлаар шатлан дэвшүүлэх зарчмыг баримтална гэдэг заалтыг оруулж өгсөн.
Тогтохсүрэн дарга ажлын хэсэг тэргүүлэх гэдгийг яагаад оруулж ирж болоогүй юм бэ гэдэгт нь хариулт өгмөөр байна. Ер нь энэ асуудлыг бид бүхэн ажиглаж байна, хүндэтгэлтэй хандаж байна гэдэг шиг бусад. 

М.Энхболд: - Тогтохсүрэн гишүүн ажлын хэсгийн ахлагч Учрал гишүүний асуултад хариулт өгнө. Асуух нэр аваад хаачихсан.

Д.Тогтохсүрэн: - Учрал гишүүний асуултад хариулъя. Багш эмч нарыг тэргүүлэх салбар гэж төрийн үйлчилгээний тэргүүлэх албан хаагч гэж бичье гэж Учрал гишүүн анхны хэлэлцүүлэгтээ ч тэр, дараа нь эцсийн хэлэлцүүлэг дээр ч тэр санал тавьсан. Одоо мөрдөж байгаа Боловсролын хууль дээр багш бол Монгол Улсын тэргүүлэх салбар гээд биччихсэн байгаа. Тэгэхээр бид нар юу гэж үзсэн бэ гэхээр одоо Багшийн хөгжлийн тухай хууль Улсын Их Хурал дээр  хэлэлцэгдэж байгаа. Энэ хуульд нь тусгаад явах зайлшгүй шаардлагатай ийм заалт байна гэж үзсэн юм. 

Төрийн албаны хууль бол төрийн албан хаагчдын эрх зүйн байдлыг тодорхойлж байгаа ийм хууль. Дэвшил бол олон бий. Би ганцхан дэвшил хэлье. Үгнээс илүүтэй чухал заалт орсон Учрал гишүүнээ. Багш нарын удаан жилийн нэмэгдэл гэж, эмч нарын удаан жилийн нэмэгдэл гэж асар том юм байдаг юм. Үүнийг энэ хуулиар зохицуулж өгсөн. Энэ бол би тэргүүлэх салбар гэж бичихээсээ илүүтэй орсон зарчмын нийгмийн хамгааллын асуудалд орсон хамгийн том өөрчлөлт гэж бодож байна. 

М.Энхболд: - Ажлын хэсэг хариулт өглөө. Гишүүд асуулт асууж, хариулт авч дууслаа. Байнгын хорооноос гаргасан зарчмын зөрүүтэй саналын томьёоллуудаар санал хураалт явуулъя. Зарчмын зөрүүтэй саналыг би танилцуулъя. 


Төрийн байгуулалтын байнгын хорооны дэмжсэн санал:

Санал хурааж болж байна уу? 

1.Төслийн 1 дүгээр зүйлийн 1.1 дэх хэсгийн “тогтвортой, ил тод” гэснийг “мэргэшсэн, тогтвортой, ил тод, хариуцлагатай” гэж, төслийн 7.1 дэх хэсгийн “2 дахь хэсэгт зааснаас гадна” гэснийг “2 дахь хэсэгт заасан ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах, хууль дээдлэх зарчмаас гадна” гэж, төслийн 10.5, 27.1.1 дэх заалтын “10.4-т” гэснийг “16.1-д” гэж, 10.5 дахь гэснийг 16.3 дахь хэсэг болгож дугаарыг өөрчлөх, төслийн 12.1.8 дахь заалтын “улс, орон нутгийн” гэснийг “улсын” гэж тус тус өөрчлөх. Санал гаргасан Төрийн байгуулалтын байнгын хороо. Санал хураалт. Үг хэлж болно. Санал хураачихлаа яах вэ? Санал хураалт. Дараагийнх дээр нь ерөнхий үг хэлэх гэж байна уу? Дараагийнх дээр нь 19 санал байгаа. 
51 гишүүн оролцож, 64.7 хувийн саналаар санал дэмжигдлээ. 

2.Төслийн 4 дүгээр зүйлийн 4.4 дэх хэсгийн “Хөдөлмөрийн тухай” гэсний дараа “болон бусад” гэж, төслийн 4.5 дахь хэсгийн “харилцааг” гэсний дараа “энэ хууль,” гэж, төслийн 12.1.1 дэх заалтын “гишүүн” гэсний дараа “, ажлын албаны удирдах, гүйцэтгэх албан тушаалтан” гэж, төслийн 13.1.4 дэх заалтын “онцгой байдал,” гэсний дараа “тагнуул,” гэж, төслийн 26.3 дахь хэсгийн “мэдлэг,” гэсний дараа “мэргэжил, мэргэшил,” гэж, төслийн 37.1.11 дэх заалтын “дагуу” гэсний дараа “ашиг сонирхлын болон” гэж, төслийн 66.1.2 дахь заалтын “үзүүлэх” гэсний дараа “, төрийн албатай холбогдсон судалгаа, шинжилгээний ажлыг зохион байгуулах” гэж тус тус нэмэх. Санал гаргасан Төрийн байгуулалтын байнгын хороо. Мөнх-Оргил гишүүн үг хэлнэ. Билэгт гишүүн үг хэлнэ.  

Ц.Мөнх-Оргил: - Хуулийг дэмжиж байгаа юм. Ажлын хэсэгт талархсанаа илэрхийлье. Энд өмнөх хуульд ч гэсэн байгаа, одоо энэ хуульд ч гэсэн үргэлжлүүлээд ороод ирчихсэн шинээр 8 дугаар зүйл. Төрийн албаны стандарт гэж үг ороод байгаа юм. Энэ стандарт гэдэг юм чинь өөрөө хуультай. Олон улсын жишигтэй. Монгол Улсад заавал бүртгэгдэж байдаг ийм юм байгаа байхгүй юу. Тэгээд дараагийн 7 хоногоос Эдийн засгийн байнгын хороогоор ороод Улсын Их Хурлаар стандарт, техникийн зохицуулалт, тохирлын үнэлгээ, итгэмжлэлийн тухай шинэ хууль шинэчилсэн найруулгаар батлагдана. Тэнд энэ стандарт гэдэг юм чинь сайн дураараа сонгон хэрэгжүүлдэг шинэ горимд шилжиж байгаа байхгүй юу. Энд ороод ирчихсэн төрийн албаны стандарт гэдэг чинь тэр хуультайгаа  нэгдүгээрт зөрчилдөж магадгүй болоод байна. 
Хоёрдугаарт энэ хэрэглэж байгаа үг нь буруу болоод байна. Үүнийг арай жаахан өөр үг үсэг хэрэглэх арга байхгүй юу. Эсвэл үүнийг тайлбар гаргуулах хэрэгтэй байгаа юм Лүндээ даргаа. Энэ үг үсгээрээ ороод тэгээд Стандартчилал тохирлын үнэлгээний дагуу стандартыг төрийн захиргааны байгууллага нь батлах юм бол энэ чинь заавал хэрэгжүүлэх ёстой төрийн албаны стандарт болно шүү дээ. Гэтэл олон улсын жишгээрээ ч гэсэн дараагийн 7 хоногт батлагдах гэж байгаа хуулиараа ч гэсэн Монгол Улсын олон улсын гэрээгээр хүлээсэн үүргээрээ стандарт чинь бол сонгон хэрэглэдэг зүйл болж байгаа байхгүй юу. Олон стандартаас би үүнийг сонгож хэрэглэнэ, энэ стандартыг хангаснаараа миний бараа бүтээгдэхүүн зах зээлд илүү өрсөлдөнө, бусдад илүү оноо авна, үнэ хүрнэ гэдэг баталгаа гаргадаг. Тэр нь өөрөө сонгон хэрэгжүүлдэг. Техникийн зохицуулалт нь бол албан шахалтаар заавал хэрэгжүүлдэг ийм юм болж салж байгаа юм. Тэгэхээр энэ үг нь таарахгүй байна шүү дээ. Үүнийг ажлын хэсгийнхэн эргэж нэг бодоорой. Яаж янзалмаар байна, одоо эцсийн хэлэлцүүлэг дээр ороод ирлээ л дээ. 
           М.Энхболд: - Билэгт гишүүн үг хэлнэ.

М.Билэгт: - Төрийн албаны хуульд шинэчилсэн найруулга хийгдээд орж ирээд байгаад дэмжиж байгаа. Гэхдээ энэ сүүлийн 27 жилд манай төрийн алба чадваргүйжиж, төрийн алба үнэхээр хямралд орсон байгаа нь энэ төрийн албанд ажиллаж байгаа тухайн албан хаагчдаас биш 27 жил энэ парламентад байсан, төрийн өндөр албан тушаал хашиж байсан энэ үе үеийн удирдлагуудын хариуцлагагүй байдлаас болж төр хямралд орсон шүү гэдгийг хэлмээр байна. 
Дээр нь би Ганбаатар гишүүнтэй санал нэг байна л даа. Төрийн албыг энэ татвар төлөлтийн мөнгөөр цалинжиж байгаа тогтмол орлоготой байгаа. Гэтэл үүнийгээ данхайлгаад орон тоог нь нэмсээр байгаад одоо ерөнхийдөө төрийн өмчит компаниудтай нийлээд 240000 хүрчихсэн. Гэтэл Ганбаатар гишүүн удаа дараа хэлж байгаа юм. Энэ ерөөсөө 1.2 хувьд байхаар төрийн албан хаагчдын цензурийг тогтоогч гэж. 
Тэгээд сая Учрал гишүүн ч гэсэн хэлж байна. Манай олон жил болсон туршлагатай парламентчид маань ерөөсөө үүнийг чинь өөрсдийнхөө таалагдаагүй байгаа заалтуудыг оруулахгүйн тулд дараа нь тийм тийм заалтуудаар анхаарч үзнэ, анхааралдаа авлаа. Ингэж аргалдаг байдлыг жил суух хугацаандаа үүнийг мэдэж авлаа. Цаашид ийм байдлаар асуудлаа шийдүүлэхэд хууртагдаад явахгүй гэдгийг анхааруулж хэлмээр байна. Тэгээд Төрийн албаны тухай хуулиа энэ хуульд заасан заалтынхаа дагуу үнэхээр төрийн албан хаагчдаараа тухай тухайн шатанд нь хариуцлага алдсан дээр нь хариуцлагыг нь тооцдог байсан бол цаашдаа тооцдог болох юм бол өнөөдөр хойч ирээдүй, залуучууд маань ёс зүйтэй болох үндэслэл чинь эндээс эхэлнэ. Тэгэхээр цаашдаа хариуцлага тооцох асуудлаа хойш нь тавихгүйгээр өмнөх хариуцлага тооцох ёстой, өөрчлөх ёстой тэр албан тушаалтнууд дээрээ тодорхой арга хэмжээнүүдийг цаг алдахгүй авах хэрэгтэй байна шүү гэдгийг анхааруулж хэлье. Баярлалаа. 
           М.Энхболд: - Гишүүд үг хэллээ. Санал хураалт. 
50 гишүүн оролцож, 70.0 хувийн саналаар дэмжигдлээ. 


3.Төслийн 7 дугаар зүйлд доор дурдсан агуулгатай 7.1.1 дэх заалт шинээр нэмж, холбогдох заалтын дугаарыг өөрчлөх:
“7.1.1.ард түмэнд үйлчлэх;” Санал гаргасан Төрийн байгуулалтын байнгын хороо. Санал хураалт.
48 гишүүн оролцож, 72.9 хувийн саналаар санал дэмжигдлээ. 

4.Төслийн 11 дүгээр зүйлд доор дурдсан агуулгатай 11.2 дахь хэсэг шинээр нэмж, холбогдох хэсгийн дугаарыг өөрчлөх:
“11.2.Аймаг, нийслэл, сум, дүүргийн иргэдийн Төлөөлөгчдийн Хурлын дарга, хот, тосгоны захирагчийн албан тушаалыг төрийн улс төрийн албан тушаалтай адилтган үзэж болно.” Санал гаргасан Төрийн байгуулалтын байнгын хороо. Санал хураалт.

50 гишүүн оролцож, 76.0 хувийн саналаар санал дэмжигдлээ. 
5.Төслийн 14 дүгээр зүйлийн 14.1 дэх хэсгийн “суурь” гэснийг, төслийн 18.7 дахь хэсгийн “Монголбанк, Үндэсний болон орон нутгийн аудитын газар,” гэснийг, төслийн 32.7 дахь хэсгийн “32.6-д өөрөөр заагаагүй бол мөн хуулийн” гэснийг, төслийн 44.2 дахь хэсгийн “Энэ хуулийн 44.3-т өөрөөр заагаагүй бол” гэснийг, төслийн 48.1.5 дахь заалтын “энэ” гэснийг тус тус хасах. Санал гаргасан Төрийн байгуулалтын байнгын хороо. Санал хураалт.

50 гишүүн оролцож, 74.0 хувийн саналаар санал дэмжигдлээ. 
6.Төслийн Хоёр дахь хэсэг, Тавдугаар бүлэг, 22, 23 дугаар зүйлийн гарчиг, 23.1 дэх хэсгийн “хаагчид” гэснийг “тушаалд” гэж, төслийн 22.1 дэх хэсгийн “албан хаагч дараахь нийтлэг шаардлагыг хангасан байна” гэснийг “албан тушаалд дараахь нийтлэг шаардлагыг хангасан иргэнийг томилно” гэж, төслийн 22.1.2 дахь заалтын тайлбарын “албан тушаалыг хаах төрийн албан хаагчид” гэснийг “албан тушаалд” гэж, төслийн 26.4 дэх хэсгийн “үндэслэн” гэснийг “харгалзан” гэж, төслийн 30.1 дэх хэсгийн “Төрийн албаны төв байгууллага” гэснийг “Хуульд өөрөөр заагаагүй бол төрийн албаны төв байгууллага өөрөө, эсхүл” гэж, төслийн 38.1.1 дэх заалтын “ажлын байранд” гэснийг “албан тушаалд” гэж тус тус өөрчлөх. Санал гаргасан Төрийн байгуулалтын байнгын хороо. Санал хураалт.

50 гишүүн оролцож, 76.0 хувийн саналаар санал дэмжигдлээ.

7.Төслийн 23 дугаар зүйлд доор дурдсан агуулгатай 23.6 дахь хэсэг нэмэх:

“23.6.Хуульд заасны дагуу хувийн ашиг сонирхлын болон хөрөнгө, орлогын мэдүүлэг гаргадаг албан тушаалд сонгогдсон буюу томилогдсон этгээд Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 101.4 дэх хэсэгт заасан арга хэмжээг авч хэрэгжүүлнэ.” Санал гаргасан Төрийн байгуулалтын байнгын хороо. Санал хураалт. Хураачихлаа, дараагийнх дээр нь хэлэх үү? Айн? Ганбаатар гишүүнийх дэмжээгүй санал дээр байгаа биз дээ? Тийм. 

50 гишүүн оролцож, 74.0 хувийн саналаар санал дэмжигдэж байна.

8.Төслийн 33 дугаар зүйлийн 33.3 дахь хэсгийг доор дурдсанаар өөрчлөн найруулах: 

“33.3.Ерөнхий шалгалтыг төрийн жинхэнэ алба хаах хүсэлтэй, энэ хуулийн 22.1-д заасан шаардлагыг харгалзсан иргэнээс, тусгай шалгалт /тухайн албан тушаалын/-ыг мөн хуулийн 27.1.1, 27.1.2-т заасан төрийн албан хаагчаас болон мөн хуулийн 27.1.3-т заасан нөөцөд байгаа иргэдээс тус тус авна.” Санал гаргасан Төрийн байгуулалтын байнгын хороо. Ганбаатар гишүүн үг хэлнэ.

Ж.Ганбаатар: - Би үг хэлэх гэж юу яая. Дараа нь санал хураалгаж болох юм байгаа биз дээ? Дараа нь би өөрөө санал хураалгаж болох уу? Горимын санал гаргаад. 

М.Энхболд: - Дэгээрээ энэ чинь. 
Ж.Ганбаатар: - Гуравны хоёроор босно уу, гуравны нэгээр босно уу хамаа алга. Саналаа хураалгая.
М.Энхболд: - Дэгээрээ бол Байнгын хороон дээр хураасан саналаараа хураана шүү дээ. 
Ж.Ганбаатар: - Бүх зүйл болохгүй ойлголоо.  

М.Энхболд: - Санал хураалт.

50 гишүүн оролцож, 68.0 хувийн саналаар санал дэмжигдлээ. 
9.Төслийн 33 дугаар зүйлийн 33.7 дахь хэсгийг хасах. Санал гаргасан Төрийн байгуулалтын байнгын хороо. Санал хураалт. Тэгж үгэнд нь орж болохгүй шүү Ганбаатар гишүүнээ. Наад Пүрэвдорж ах чинь яаж ч мэднэ шүү. 
50 гишүүн оролцож, 76.0 хувийн саналаар санал дэмжигдлээ.

10.Төслийн 35 дугаар зүйлийн 35.1 дэх хэсгийг доор дурдсанаар өөрчлөн найруулж, 35.3, 35.4 дэх хэсгийг хасах:

“35.1.Энэ хуулийн 34.1, 35.2-т заасныг зөрчсөн төрийн албан хаагчийн төрийн албанд гурван жилийн хугацаанд эргэж орох эрхгүйгээр хална.” Санал гаргасан Төрийн байгуулалтын байнгын хороо. Санал хураалт.

50 гишүүн оролцож, 74.0 хувийн саналаар санал дэмжигдлээ.

11.Төслийн 42 дугаар зүйлийн 42.1.7 дахь заалтын “энэ хуулийн 76.3-т заасан асуудлаар” гэснийг “албан хаагчийг албан тушаалаас нь бууруулсан, чөлөөлсөн, түр чөлөөлсөн, халсантай холбоотой асуудлаар” гэж, төслийн 48.4 дэх хэсгийн “1” гэснийг “6” гэж, “6” гэснийг “12” гэж, төслийн 48.8 дахь хэсгийн “шийдвэрийг мэдсэн өдрөөс хойш 1 сарын дотор” гэснийг “шийдвэрийг мэдэгдсэнээс хойш 30 хоногийн дотор” гэж, төслийн 48.9 дэх хэсгийн “Сахилгын шийтгэлийн талаархи гомдлыг хянан шийдвэрлэх” гэснийг “Сахилгын шийтгэл ногдуулах, түүнд гомдол гаргах” гэж, төслийн 50 дугаар зүйлийн гарчгийг “Төрд учруулсан хохирлыг нөхөн төлүүлэх, хяналт тавих” гэж, төслийн 53.1 дэх хэсгийн “Засгийн газрын үйл ажиллагааны хөтөлбөрт” гэснийг “хууль тогтоомжид” гэж, төслийн 54.1 дэх хэсгийн “ерөнхийлөн” гэснийг “шууд” гэж, төслийн 57.7 дахь хэсгийн “57.5-д” гэснийг “57.5.3-т” гэж, төслийн 64.2.1 дэх заалтыг “үйл ажиллагаанд” гэснийг “үйл ажиллагааны гүйцэтгэлд” гэж, төслийн Долоо дахь хэсэг, Хорьдугаар бүлэг, 64, 66 дугаар зүйлийн гарчиг, 64.2, 64.2.9, 66.1, 66.1.11 дэх заалтын “чиг үүрэг” гэснийг “бүрэн эрх” гэж, 64.2.9, 69.2.4 дэх заалтын “хууль тогтоомжид” гэснийг “хуульд” гэж тус тус өөрчлөх. Санал гаргасан Төрийн байгуулалтын байнгын хороо. Санал хураалт.

50 гишүүн оролцож, 72.0 хувийн саналаар санал дэмжигдлээ.

12.Төслийн 55 дугаар зүйлд доор дурдсан агуулгатай 55.3 дахь хэсгийг нэмэх:

“55.3.Төрийн байгууллага төрийн албан хаагчийн сургалт, ажиллах нөхцөл, нийгмийн баталгааны хөтөлбөрийг боловсруулж хэрэгжүүлнэ.” Санал гаргасан Төрийн байгуулалтын байнгын хороо. Санал хураалт.

50 гишүүн оролцож, 76.0 хувийн саналаар санал дэмжигдлээ.

13.Төслийн 57 дугаар зүйлийн 57.2.3 дахь заалтын “зэргийн” гэсний дараа “болон хуульд заасан бусад” гэж, төслийн 57.4 дэх хэсгийн “дотоодын цэрэг,” гэсний дараа “онцгой байдал,” гэж, төслийн 57.5.4 дэх заалтын “хилийн цэрэг,” гэсний дараа “дотоодын цэрэг,” гэж тус тус нэмэх. Санал гаргасан Төрийн байгуулалтын байнгын хороо. Санал хураалт.

50 гишүүн оролцож, 72.0 хувийн саналаар санал дэмжигдлээ.

14.Төслийн 60 дугаар зүйлийн 60.1 дэх хэсгийг доор дурдсанаар өөрчлөн найруулах:

“60.1.Төрийн улс төрийн албан хаагчаас бусад төрийн албан хаагч өндөр насны тэтгэвэр тогтоолгох үндэслэлээр чөлөөлөгдсөн бол үндсэн цалингийн дунджаас ажилласан хугацааг нь үндэслэн тооцож нэг удаагийн буцалтгүй тусламжийг олгоно. Нэг удаагийн буцалтгүй тусламжийн дээд хэмжээ нь 36 сарын үндсэн цалингийн дунджаас хэтрэхгүй байна. Нэг удаагийн буцалтгүй тусламж тооцох цалингийн дундаж хэмжээ болон олгох шалгуур нөхцөлийг тодорхойлсон журмыг төрийн албаны төв байгууллагын саналыг үндэслэн Засгийн газар тогтооно.” Санал гаргасан Төрийн байгуулалтын байнгын хороо. Санал хураалт.

50 гишүүн оролцож, 72.0 хувийн саналаар санал дэмжигдлээ.

15.Төслийн 63 дугаар зүйлийн 63.1 дэх хэсгийг доор дурдсанаар өөрчлөн найруулах:

“63.1.Төрийн албан хаагч хуульд заасны дагуу дүрэмт хувцас хэрэглэж болно.” Санал гаргасан Төрийн байгуулалтын байнгын хороо. Санал хураалт.

50 гишүүн оролцож, 64.0 хувийн саналаар санал дэмжигдлээ.

16.Төслийн 65 дугаар зүйлийн 65.3 дахь хэсгийн “Зөвлөл нь” гэсний дараа “хараат бус, бие даасан байгууллага бөгөөд” гэж, төслийн 76.1 дэх хэсгийн “байгууллага” гэсний дараа “өөрчлөх буюу” гэж, төслийн 77.1 дэх хэсэгт “Боловсролын тухай хуулийн 43.1.4, 43.5, Малын удмын сан, эрүүл мэндийг хамгаалах тухай хуулийн 15.4.1, Соёлын тухай хуулийн 22.1.1, Шинжлэх ухаан, технологийн тухай хуулийн 21.1.3, Эрүүл мэндийн тухай хуулийн 29.2-т заасны дагуу олгох мөнгөн тусламжийг 2019 оны 12 дугаар сарын 31-ний өдрийг хүртэл үргэлжлүүлэн олгоно.” гэсэн 2 дахь өгүүлбэр тус тус нэмэх. Санал гаргасан Төрийн байгуулалтын байнгын хороо. Санал хураалт.

50 гишүүн оролцож, 66.0 хувийн саналаар санал дэмжигдэж байна. Үүнийгээ дуустал үргэлжлүүлье гишүүдээ. Одоо хоёр гуравхан санал хураагаад дуусна. 
17.Төслийн 66 дугаар зүйлд доор дурдсан агуулгатай 66.1.11 дэх заалт шинээр нэмж, холбогдох заалтын дугаарыг өөрчлөх:

“66.1.11.төрийн албаны ерөнхий болон тусгай шалгалт /тухайн албан тушаалын/ зохион байгуулах, арга зүйн удирдлагаар хангах, төрийн захиргааны болон төрийн үйлчилгээний байгууллагын төсвийн шууд захирагчийг сонгон шалгаруулах, холбогдох журмыг батлах;” Санал гаргасан Төрийн байгуулалтын байнгын хороо. Санал хураалт.

50 гишүүн оролцож, 64.0 хувийн саналаар санал дэмжигдлээ.

18.Төслийн 75 дугаар зүйлийн 75.1 дэх хэсгийн “нэр дэвшигчийн хооронд гарсан төрийн албаны хүний нөөцийн удирдлага, мэргэжлийн шалгалттай холбогдох материалыг” гэснийг “нэр дэвшигчийн хооронд энэ хуулийн 25, 26, 27, 45, 46, 47, 48 дугаар зүйл, 52.2, 66.1.11-д заасан асуудлаар гарсан маргаан болон төрийн жинхэнэ албан хаагчаас цалин хөлс, ажиллах нөхцөл, баталгааны талаар гаргасан бусад маргааныг хууль тогтоомжид өөрөөр заагаагүй бол” гэж, төслийн 76.1 дэх хэсгийн “Төрийн албаны хүний нөөцийн” гэснийг “Энэ хуулийн 75.1-д заасан төрийн албаны хүний нөөцийн” гэж, төслийн 76.3 дахь хэсгийн “шийдвэр гаргаснаас хойш” гэснийг “шийдвэрийг мэдэгдсэнээс хойш” гэж, төслийн 76.6 дахь хэсгийн “5” гэснийг “гурван” гэж тус тус өөрчлөх. Санал гаргасан Төрийн байгуулалтын байнгын хороо. Санал хураалт.

50 гишүүн оролцож, 70.0 хувийн саналаар санал дэмжигдлээ.

Зарчмын зөрүүтэй санал тогтоолын төслийн талаархи зарчмын зөрүүтэй санал байна. 

 


1.Төслийн 1 дэх заалтын 5 дахь дэд заалтын “өдрийн дотор” гэсний дараа “бусад хуульд нэмэлт, өөрчлөлт оруулах хуулийн төслийг боловсруулж, Улсын Их Хуралд өргөн мэдүүлэх,” гэж нэмэх. Санал гаргасан Төрийн байгуулалтын байнгын хороо. Санал хураалт. Ингээд зарчмын зөрүүтэй саналын 50 гишүүн оролцож, 66.0 хувийн саналаар санал дэмжигдсэн байна. Зарчмын зөрүүтэй саналын томьёоллуудаар санал хурааж дууслаа. 
Одоо Төрийн албаны тухай хуулийн шинэчилсэн найруулгын төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 76.0 хувийн саналаар хууль батлагдаж байна.


Би дагаж өргөн мэдүүлсэн хуультай холбогдуулж татаж авсан албан тоот ирсэн байгаа. Улсын Их Хурлын гишүүн Тогтохсүрэнгийн баланк дээр санаачилсан гишүүдийн дийлэнх олонхи нь санал гарсан байгаа. Хуулийн төсөл татаж авах тухай

Төрийн албаны тухай хуулийн шинэчилсэн найруулгын төслийн хэлэлцүүлгийн явцад 2017 оны 05 дугаар сарын 11-ний өдөр Авто замын тухай хууль шинэчлэгдэн батлагдсан тул Төрийн албаны тухай хуулийн шинэчилсэн найруулгын төсөлтэй хамт өргөн мэдүүлсэн Авто замын тухай хуульд өөрчлөлт оруулах тухай хуулийн төслийг хууль санаачлагчдын олонхийн саналаар татан авч байгааг Их Хуралд мэдэгдсэн байна. Ингээд хууль татаж авсан байна. 
Одоо хуультай хамт өргөн мэдүүлсэн хуулиудын нэмэлт, өөрчлөлтүүдээр санал хураая. 

Төрийн албаны тухай хуулийг хүчингүй болсонд тооцох тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 70.0 хувийн саналаар санал дэмжигдлээ.

Монгол Улсын Засгийн газрын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 74.0 хувийн саналаар санал дэмжигдлээ.
Монгол Улсын Засгийн газрын тухай хуульд өөрчлөлт оруулах тухай тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 74.0 хувийн саналаар санал дэмжигдлээ.

Монгол Улсын яамны эрх зүйн байдлын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 74.0 хувийн саналаар санал дэмжигдлээ.

Засгийн газрын агентлагийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 64.0 хувийн саналаар санал дэмжигдлээ.

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 64.0 хувийн саналаар санал дэмжигдлээ.

Төрийн хяналт шалгалтын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 70.0 хувийн саналаар санал дэмжигдлээ.

Нийгмийн даатгалын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 70.0 хувийн саналаар санал дэмжигдлээ.

Архивын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 62.0 хувийн саналаар санал дэмжигдлээ.

Гаалийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 70.0 хувийн саналаар санал дэмжигдлээ.

Татварын ерөнхий хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 66.0 хувийн саналаар санал дэмжигдлээ.

Стандартчилал, тохирлын үнэлгээний тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 70.0 хувийн саналаар санал дэмжигдлээ.

Автотээврийн тухай хуульд өөрчлөлт оруулах тухай хуулийн төслийг бүхэлд нь баталъя  гэсэн саналын томьёоллоор санал хураалт явуулъя. 

50 гишүүн оролцож, 64.0 хувийн саналаар санал дэмжигдлээ.

Авто замын тухай хуулийг түрүүн татаад авчихсан би танилцуулсан.

Газрын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 66.0 хувийн саналаар санал дэмжигдлээ.

Хэмжлийн нэгдмэл байдлыг хангах тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 68.0 хувийн саналаар санал дэмжигдлээ.
Байгаль орчныг хамгаалах тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

50 гишүүн оролцож, 70.0 хувийн саналаар санал дэмжигдлээ.

Соёлын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

48 гишүүн оролцож, 70.8 хувийн саналаар санал дэмжигдлээ.

Шүүхийн шинжилгээний тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

48 гишүүн оролцож, 75.0 хувийн саналаар санал дэмжигдлээ.

Монгол Улсын засаг захиргаа, нутаг дэвсгэрийн нэгж, үүний удирдлагын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

47 гишүүн оролцож, 76.6 хувийн саналаар санал дэмжигдлээ.

Монгол Улсын засаг захиргаа, нутаг дэвсгэрийн нэгж, үүний удирдлагын тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 

47 гишүүн оролцож, 74.5 хувийн саналаар санал дэмжигдлээ.

Төрийн албаны тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт явуулъя. 

47 гишүүн оролцож, 76.6 хувийн саналаар санал дэмжигдлээ.

Ингээд хууль болон хууль дагаж өргөн мэдүүлсэн хуулийн төслүүд батлагдлаа. Энэ нэлээн ач холбогдолтой хууль учраас хоёр зүйл хэлье гэж бодож байна.

Улсын Их Хурлын гишүүд ээ,

Та бид Төрийн албаны тухай хуулийн шинэчилсэн найруулгыг баталж байна.
Энэ хуулиар чадавхын зарчим буюу мерит тогтолцоог бүрэн дүрэн нэвтрүүлж төрийн албаны төв байгууллагын хараат бус, бие даасан байдлыг баталгаажуулах талаар тодорхой заалтуудыг оруулж өгсөн ийм онцлогтой хуулийн шинэчилсэн найруулга болж байгаа. Энэ хууль батлагдсанаараа төрийн алба улс төрийн сонгуулийн мөчлөг дагаж өөрчлөгддөг, улс төрөөс хараат байдлаар томилгоо хийгддэг явдал эцэс болох ёстой. Төрийн албан тушаалд сонгон шалгаруулах, томилох, чөлөөлөх, төрийн албан хаагчийн ажлын гүйцэтгэлийг нь үнэлэх, дэвшүүлэх, шагнаж урамшуулах асуудлыг шийдвэрлэхдээ зөвхөн хүний мэдлэг боловсрол, мэргэшил, мэргэжил, ур чадвар, туршлага, ажлын үр дүн, ажилласан хугацаанд тулгуурладаг байх ийм эрх зүйн орчин бүрдэж байна. Тухайлбал, ахлах түшмэлийн ангилалд хамаарах албан тушаалд томилогдох бол төрийн албанд 8-аас доошгүй жил, үүнээс дэс түшмэлийн албан тушаалд 4-өөс доошгүй жил ажилласан байх бөгөөд мэргэшүүлэх багц сургалтад хамрагдсан түүнийг төгссөн байх шаардлага шалгууруудыг тавьж юм. Түүнчлэн Төрийн нарийн бичгийн даргаар томилогдох болон төрийн албанд 16-аас доошгүй жил, үүнээс эрхэлсэн түшмэлийн албан тушаал буюу яамны газрын дарга, түүнтэй дүйцэхүйц албан тушаалд 8-аас доошгүй жил ажилласан байх гэх мэт шаардлага тавигдах болж байгаа юм.
Энэ мэт төрийн албаны тогтвортой, мэргэшсэн, хараат бус байх талаар олон дэвшилтэт зохицуулалт хуульд туссан. Гол нь хуулийн хэрэгжилтийг бүрэн дүүрэн хангаж ажиллах нь чухал байгаа юм. Энэ танхимд хуулийг хэрэгжүүлэх үүрэг бүхий холбогдох албан тушаалтнууд, Төрийн албаны зөвлөлийн дарга, гишүүд байна. Энэ хуулийг цаашид хэрэгжүүлэх талаар та бүхэн анхаарал тавьж ажиллах нь зүйтэй гэдгийг би хэлэхийг хүсэж байна. 

Ингээд Төрийн албаны тухай хуулийн шинэчилсэн найруулгыг батлах Ажлын хэсэг, Байнгын хороо, энд ажлын дэд хэсгээр ажилласан хүмүүст бүгдэд нь талархал илэрхийлж байна. Ингээд хуулийн хэрэгжилтийг сайн зохион байгуулахыг хүсье.
Үдээс өмнөх хуралдаанаа завсарлая. 15 цагаас Үндсэн хуулийн цэцийн 07 тоот дүгнэлтийг хэлэлцэнэ. Үдээс өмнөх хуралдаан дууслаа. 
Үдээс хойшхи чуулганы ажиллагаа эхэлье. Дараагийн асуудалдаа оръё. 
Дөрөв. Үндсэн хуулийн цэцийн 2017 оны 07 дугаар дүгнэлт

07 дугаар дүгнэлтийн асуудлыг хэлэлцье. 

Үндсэн хуулийн цэцийн дүгнэлтийг Үндсэн хуулийн цэцийн гишүүн Наранчимэг танилцуулна. Наранчимэг гишүүнийг индэрт урьж байна.

Д.Наранчимэг: - Улсын Их Хурлын дарга, гишүүд та бүхний энэ өдрийн амгаланг айлтгая. 

Монгол Улсын Үндсэн хуулийн цэцийн 2017 оны 11 дүгээр сарын 29-ний өдрийн дунд суудлын хуралдаанаас Зөрчлийн тухай хуулийн 5.8 дугаар зүйлийн 5 дахь хэсэг Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэж 07 дугаар дүгнэлт гаргасныг товч танилцуулъя.
Дүгнэлтийн үндэслэл тогтоох, дүгнэлт гаргах эсэхээ уншиж танилцуулъя гэж бодож байна.

 

Үндэслэл: 
1.Монгол Улс 2009 онд нэгдэн орсон “Хөгжлийн бэрхшээлтэй хүмүүсийн эрхийн тухай конвенц”-ийн Удиртгал хэсэгт “... Хөгжлийн бэрхшээлтэй хүмүүсийн хувьд сонголтоо чөлөөтэй хийх эрхийг оролцуулан хувийн бие даасан хараат бус байдал чухал гэдгийг хүлээн зөвшөөрч ...” гээд мөн конвенцийн 5 дугаар зүйлийн 2 дахь хэсэгт “Оролцогч улсууд нь хүнийг хөгжлийн бэрхшээлийн улмаас бүх хэлбэрээр алагчилах явдлыг хориглох бөгөөд хөгжлийн бэрхшээлтэй хүмүүсийг ямарваа хэлбэрийн алагчилалд өртөхөөс хамгаалах адил тэгш, үр дүнтэй хууль зүйн хамгаалалтыг бий болгоно.” гэжээ.      

 

Хөгжлийн бэрхшээлтэй иргэд нь сайн дураараа эвлэлдэн нэгдэж тайван жагсаал, цуглаан хийх эрхтэй ба аливаа жагсаал цуглаанд өөрийн сонголтоор нэгдэх, оролцох эрх чөлөөтэй. Төрөөс хөгжлийн бэрхшээлтэй иргэний сонголт хийх эрхийг хязгаарлахгүйгээр аливаа хэлбэрийн алагчилалд өртөхөөс хамгаалах адил тэгш, үр дүнтэй хамгаалалтыг бий болгох ёстой.

 

2.Зөрчлийн тухай хуулийн 5.8 дугаар зүйлийн 5 дахь хэсэгт “... эсхүл хөгжлийн бэрхшээлтэй хүнийг жагсаал, цуглаанд оролцуулсан...” гэсэн нь хөгжлийн бэрхшээлтэй хүний жагсаал, цуглаанд сайн дураараа нэгдэх, оролцох эрхийг хязгаарлах боломжийг бүрдүүлэхээр байх тул Үндсэн хуулийн Нэгдүгээр зүйлийн 2 дахь хэсгийн “... хууль дээдлэх нь төрийн үйл ажиллагааны үндсэн зарчим мөн.”, Аравдугаар зүйлийн 2 дахь хэсэг “Монгол Улс олон улсын гэрээгээр хүлээсэн үүргээ шударгаар сахин биелүүлнэ.”, Арван дөрөвдүгээр зүйлийн 1 дэх хэсгийн “... хүн бүр хууль, ... -ийн өмнө эрх тэгш байна...”, мөн зүйлийн 2 дахь хэсгийн “Хүнийг ... ялгаварлан гадуурхаж үл болно. Хүн бүр эрх зүйн этгээд байна.”, Арван зургадугаар зүйлийн 16 дахь заалтын “... тайван жагсаал, цуглаан хийх эрх чөлөөтэй. ...”, Арван есдүгээр зүйлийн 1 дэх хэсгийн “Төрөөс хүний эрх, эрх чөлөөг хангахуйц ... нийгэм, хууль зүйн болон бусад баталгааг бүрдүүлэх, ...”  гэсэн заалтыг тус тус зөрчсөн гэж үзэх үндэслэлтэй байна.

 

3.Зөрчлийн тухай хуулийн 5.8 дугаар зүйлийн 5 дахь хэсэгт “... эсхүл хөгжлийн бэрхшээлтэй хүнийг жагсаал, цуглаанд оролцуулсан...” гэсэн нь Үндсэн хуулийн Аравдугаар зүйлийн 3 дахь хэсэг “Монгол Улсын олон улсын гэрээ нь соёрхон баталсан буюу нэгдэн орсон тухай хууль хүчин төгөлдөр болмогц дотоодын хууль тогтоомжийн нэгэн адил үйлчилнэ.”, Арван зургадугаар зүйлийн 10 дахь заалтын “... өөрсдийн ашиг сонирхол, үзэл бодлын үүднээс … сайн дураараа эвлэлдэн нэгдэх эрхтэй. ...” гэсэн заалтыг зөрчсөн гэх үндэслэл тогтоогдохгүй байна.

 

Иймд Монгол Улсын Үндсэн хуулийн Жаран дөрөвдүгээр зүйлийн 1 дэх хэсэг, Жаран зургадугаар зүйлийн 2 дахь хэсгийн 1 дэх заалт, Үндсэн хуулийн цэцэд маргаан хянан шийдвэрлэх ажиллагааны тухай хуулийн 31, 32 дугаар зүйлийг тус тус удирдлага болгон

 

МОНГОЛ УЛСЫН ҮНДСЭН ХУУЛИЙН НЭРИЙН ӨМНӨӨС
ДҮГНЭЛТ ГАРГАХ нь: 

1.Зөрчлийн тухай хуулийн 5.8 дугаар зүйлийн 5 дахь хэсэгт “Согтууруулах ундаа хэрэглэсэн, эсхүл сэтгэцийн өвчтэй, эсхүл хөгжлийн бэрхшээлтэй хүнийг жагсаал, цуглаанд оролцуулсан, эсхүл жагсаал, цуглаанд оролцуулахын тулд бусдыг эд мөнгөөр татсан, эсхүл дарамт шахалт үзүүлсэн бол зөрчил үйлдэхэд ашигласан зэвсэг, хэрэгслийг хурааж, учруулсан хохирол, нөхөн төлбөрийг гаргуулж хүнийг гурван зуун нэгжтэй тэнцэх хэмжээний төгрөгөөр, хуулийн этгээдийг гурван мянган нэгжтэй тэнцэх хэмжээний төгрөгөөр торгоно.” гэж заасны “... эсхүл хөгжлийн бэрхшээлтэй хүнийг жагсаал, цуглаанд оролцуулсан...” гэсэн хэсэг нь Монгол Улсын Үндсэн хуулийн Нэгдүгээр зүйлийн 2 дахь хэсгийн “... хууль дээдлэх нь төрийн үйл ажиллагааны үндсэн зарчим мөн.”, Аравдугаар зүйлийн 2 дахь хэсгийн “Монгол Улс олон улсын гэрээгээр хүлээн зөвшөөрсөн үүргээ шударгаар сахин биелүүлнэ.”, Арван дөрөвдүгээр зүйлийн 1 дэх хэсгийн “... хүн бүр хууль, ... -ийн өмнө эрх тэгш байна...”, мөн зүйлийн 2 дахь хэсгийн “Хүнийг ... ялгаварлан гадуурхаж үл болно. Хүн бүр эрх зүйн этгээд байна.”, Арван зургадугаар зүйлийн 16 дахь заалтын “... тайван жагсаал, цуглаан хийх эрх чөлөөтэй. ...”, Арван есдүгээр зүйлийн 1 дэх хэсгийн “Төрөөс хүний эрх, эрх чөлөөг хангахуйц ... нийгэм, хууль зүйн болон бусад баталгааг бүрдүүлэх, ...” гэсэн заалтыг тус тус зөрчсөн байна.  

2.Дээрх хуулийн холбогдох заалт Үндсэн хуулийн Аравдугаар зүйлийн 3 дахь хэсгийн “Монгол Улсын олон улсын гэрээ нь соёрхон баталсан буюу нэгдэн орсон тухай хууль хүчин төгөлдөр болмогц дотоодын хууль тогтоомжийн нэгэн адил үйлчилнэ.”, Арван зургадугаар зүйлийн 10 дахь заалтын “... өөрсдийн ашиг сонирхол, үзэл бодлын үүднээс … сайн дураараа эвлэлдэн нэгдэх эрхтэй. ...” гэсэн заалтыг зөрчөөгүй байна.

3.Зөрчлийн тухай хуулийн 5.8 дугаар зүйлийн 5 дахь хэсэгт “Согтууруулах ундаа хэрэглэсэн, эсхүл сэтгэцийн өвчтэй, эсхүл хөгжлийн бэрхшээлтэй хүнийг жагсаал, цуглаанд оролцуулсан, эсхүл жагсаал, цуглаанд оролцуулахын тулд бусдыг эд мөнгөөр татсан, эсхүл дарамт шахалт үзүүлсэн бол зөрчил үйлдэхэд ашигласан зэвсэг, хэрэгслийг хурааж, учруулсан хохирол, нөхөн төлбөрийг гаргуулж хүнийг гурван зуун нэгжтэй тэнцэх хэмжээний төгрөгөөр, хуулийн этгээдийг гурван мянган нэгжтэй тэнцэх хэмжээний төгрөгөөр торгоно.” гэж заасны “... эсхүл хөгжлийн бэрхшээлтэй ...” гэсэн хэсгийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 32 дугаар зүйлийн 4 дэх хэсэгт заасны дагуу 2017 оны 11 дүгээр сарын 29-ний өдрөөс эхлэн түдгэлзүүлсүгэй.

            4.Энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 36 дугаар зүйлийн 2 дахь хэсэгт заасны дагуу хүлээн авснаас хойш 15 хоногийн дотор хэлэлцэж, хариу ирүүлэхийг Улсын Их Хуралд уламжилсугай.


Даргалагч Д.Одбаяр, гишүүд Ш.Цогтоо, Д.Сугар, Д.Наранчимэг, Д.Солонго гэсэн байна. Анхаарал хандуулсанд баярлалаа. 

  

М.Энхболд: - Наранчимэг гишүүнд баярлалаа. Үндсэн хуулийн цэцийн дүгнэлтийг Хууль  зүйн байнгын хороо авч хэлэлцэж, дүгнэлт гаргасан байгаа. Дүгнэлтийг Улсын Их Хурлын гишүүн Болд танилцуулна. Болд гишүүн таныг индэрт урьж байна. 
Л.Болд: - Улсын Их Хурлын дарга, эрхэм гишүүд ээ,
Зөрчлийн тухай хуулийн 5.8 дугаар зүйлийн 5 дахь хэсэгт “... эсхүл хөгжлийн бэрхшээлтэй...” гэж заасан нь Үндсэн хуулийн холбогдох зүйл, заалтыг зөрчсөн эсэх маргааныг хянан шийдвэрлэсэн Үндсэн хуулийн цэцийн 2017 оны 07 дугаар тоот дүгнэлтийг Үндсэн хуулийн цэцээс 2017 оны 11 дүгээр сарын 29-ний өдөр Улсын Их Хуралд ирүүлсэн.

Хууль зүйн байнгын хороо 2017 оны 12 дугаар сарын 05-ны өдрийн хуралдаанаараа дээрх асуудлыг Монгол Улсын Их Хурлын чуулганы хуралдааны дэгийн тухай хуулийн 32 дугаар зүйлд заасан журмын дагуу хэлэлцлээ.
Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Мөнхбаатар Жагсаал цуглаан хийх журмын тухай хуульд хөгжлийн бэрхшээлтэй хүн хэрхэн оролцох талаар зохицуулалтыг тодорхой болгох, Улсын Их Хурлын гишүүн Болд хөгжлийн бэрхшээлтэй хүн өөрсдийн эрх ашгаа хамгаалах, үзэл бодлоо чөлөөтэй илэрхийлэх нөхцөл бололцоогоор хангах, хууль хяналтын байгууллага, хөгжлийн бэрхшээлтэй хүн жагсаал цуглаанд оролцох үед тэдний эрхийг хамгаалах, оролцох нөхцөлийг бүрдүүлэх арга хэмжээ авах, Улсын Их Хурлын гишүүн Оюундарь хөгжлийн бэрхшээлтэй хүнийг ялгаварлан гадуурхахгүй байх, тэднийг үзэл бодлоо илэрхийлэх эрхийг хангах зэрэг саналуудыг хэлсэн болно. 
Зөрчлийн тухай хуулийн 5.8 дугаар зүйлийн 5 дахь хэсэгт “... эсхүл хөгжлийн бэрхшээлтэй...” гэж заасан нь Үндсэн хуулийн Нэгдүгээр зүйлийн 2 дахь хэсгийн “... хууль дээдлэх нь төрийн үйл ажиллагааны үндсэн зарчим мөн.”, Аравдугаар зүйлийн 2 дахь хэсгийн “Монгол Улс олон улсын гэрээгээр хүлээсэн үүргээ шударгаар сахин биелүүлнэ.”, Арван дөрөвдүгээр зүйлийн 1 дэх хэсгийн “... хүн бүр хууль, ... -ийн өмнө эрх тэгш байна...”, мөн зүйлийн 2 дахь хэсгийн “Хүнийг ... ялгаварлан гадуурхаж үл болно. Хүн бүр эрх зүйн этгээд байна.”, Арван зургадугаар зүйлийн 16 дахь заалтын “... тайван жагсаал, цуглаан хийх эрх чөлөөтэй. ...”, Арван есдүгээр зүйлийн 1 дэх хэсгийн “Төрөөс хүний эрх, эрх чөлөөг хангахуйц ... нийгэм, хууль зүйн болон бусад баталгааг бүрдүүлэх, ...” гэснийг тус тус зөрчсөн байна гэсэн Үндсэн хуулийн цэцийн 2017 оны 11 дүгээр сарын 29-ний өдрийн 07 дугаар дүгнэлтийг Байнгын хорооны хуралдаанд оролцсон гишүүд санал нэгтэйгээр хүлээн зөвшөөрөх нь зүйтэй гэж үзсэн. 

Улсын Их Хурлын эрхэм гишүүд ээ, 

Үндсэн хуулийн цэцийн 2017 оны 07 дугаар дүгнэлтийн талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.
Анхаарал тавьсанд баярлалаа. 
М.Энхболд: - Болд гишүүнд баярлалаа. Байнгын хорооны санал, дүгнэлттэй холбогдуулж асуулт тавих гишүүд байна уу? Лүндээжанцан гишүүнээр тасаллаа. Нямбаатар гишүүн асууя. 
Х.Нямбаатар: - Надад асуулт байхгүй, үг хэлж болох уу даргаа. Зөрчлийн тухай хуулийн 5.8-ын 5 дахь хэсэг Монгол Улсын Үндсэн хууль зөрчсөн эсэх асуудлаарх Цэцийн хуралдаанд Их Хурлын итгэмжлэгдсэн төлөөлөгчөөр миний бие суусан. Зөрчлийн тухай хуулийн 5.8 дугаар зүйлийн гарчиг нь өөрөө жагсаал цуглаан зохион байгуулах журам зөрчих гэсэн ийм агуулгатай. 
Хоёрдугаарт, 5.8-ын 5 дээр согтууруулах ундаа хэрэглэсэн эсвэл сэтгэцийн өвчтэй эсвэл хөгжлийн бэрхшээлтэй хүнийг жагсаал цуглаанд оролцуулсан эсвэл жагсаал цуглаанд оролцуулахын тулд бусдыг эд мөнгөөр татсан эсвэл дарамт шахалт үзүүлсэн бол зөрчил үйлдэхэд ашигласан зэвсэг хэрэгслийг хурааж, учруулсан хохирол нөхөн төлбөрийг гаргуулж торгоно гэсэн ийм шийтгэл байгаа. Тэгэхээр 5.8.5 бол ерөөсөө бусдын жагсаж цуглах эрхийг шууд хязгаарласан, тэр дундаа хөгжлийн бэрхшээлтэй иргэдийн жагсаал цуглаанд оролцохыг хориглосон ийм агуулгатай зөрчил биш гэдэг талаас нь Цэцийн хуралдаанд миний бие тайлбар хийсэн. 
Хоёрдугаарт, энэ хөгжлийн бэрхшээлтэй иргэдийг яагаад жагсаал цуглаанд бусад этгээд татан оролцуулаад байна вэ, ийм учраас үүнийг хориглож өгөөч гэдэг ийм агуулга Зөрчлийн тухай хуулийг боловсруулах ажлын хэсэгт 2015 онд Монголын хараагүйчүүдийн  холбоо болон бусад хөгжлийн бэрхшээлтэй иргэдийн эрх ашгийг хамгаалдаг холбоодоос энэ санал ирсэн. Өөрөөр хэлбэл, нам улс төрийн хүчнүүдээс өөрсдийн улс төрийн тэмцэлдээ хөгжлийн бэрхшээлтэй иргэдийг хүсэл зоригийнх нь эсрэг ашиглаад байгаа ийм үйлдэл байгаа учраас үүнийг таслан зогсоож өгөөч гэдэг ийм агуулгаар энэ Зөрчлийн тухай хуульд энэ заалт төсөлд сууж яваад хэлэлцэгдээд батлагдсан. Гуравдугаарт, жагсаал цуглаан хийх эрх Үндсэн хуульд заасанчлан болон Жагсаал цуглаан хийх журмын тухай хуульд бүх хүнд адил тэгш эрхээр нээлттэй байгаа. Гагцхүү хүсэл зоригийнх нь эсрэг жагсаасан, цуглуулсан гэдэг нь зөрчил шалган шийдвэрлэх ажиллагааны явцад тогтоогдсон тохиолдолд энэ Зөрчлийн тухай хуулиар шийтгэл ногдуулахаар хууль тогтоогчоос тогтоосон. 
Дөрөвдүгээрт, жагсаал цуглааны явцад нийгмийн эмх замбараагүй байдал үүссэн тохиолдолд хөгжлийн бэрхшээлтэй иргэдийн амь нас, эрүүл мэнд хохирох ийм байдал илүү ердийн хүнтэй харьцуулахад илүү байдаг гэж үзсэн учраас хууль тогтоогчоос хөгжлийн бэрхшээлтэй иргэдийг нам улс төрийн хүчин, эсвэл хэсэг бүлэг этгээд өөрсдийн хүсэл зоригийнх нь эсрэг жагсаал цуглаанд ашигласан, оролцуулахын тулд эд мөнгө амласан тохиолдолд зөрчил гэж үзнэ гэсэн ийм агуулгаар энэ хуулийн зүйл заалт бичигдсэн гэдгийг би бас Үндсэн хуулийн цэцэд маргаан хянан шийдвэрлэх ажиллагаанд Улсын Их Хурлын итгэмжлэгдсэн төлөөлөгчөөр оролцсоныхоо хувьд ийм тайлбар хийсэн гэдгийг гишүүдэд хэлж танилцуулъя. 
М.Энхболд: - Лүндээжанцан гишүүн асуулт тавья. 
Д.Лүндээжанцан: - Тэгэхээр хөгжлийн бэрхшээлтэй хүнийг цуглаанд улс төрийн нам, хэсэг бүлэг этгээд өөрсдийнх нь хүсэл зоригийн эсрэг татаж оруулах янз бүрийн аргаар хууран мэхлэх байдаг юм уу, эд мөнгө байдаг юм уу тэгээд эрсдэл учирвал яах юм бэ гэдэг асуудал бол амьдрал дээр гардаг асуудал л даа. Гэхдээ үүнийг шууд нэг уутанд хийгээд согтууруулах ундааны зүйл хэрэглэсэн бусад хүмүүстээ хутгаад тэгээд хэрэглэсэн нь жагсаал цуглаанд оролцох Үндсэн хуулийн эрхтэй зөрчилдсөн тал байх шиг байгаа юм гэж би ойлгож байгаа. Ер нь би Нямбаатар гишүүнээ, би Зөрчлийн хууль дээр ажилласан хүмүүсийг буруушаахгүй маш их ажилласан. Маш их хөдөлмөр гарсан. Гэхдээ Зөрчлийн хууль болоод Зөрчил хянан шийдвэрлэх хуулийг ярьж байх үед би сулхан дуугарсан тал бий. Ер нь энэ хууль явдалтай тийм үү? Нийгмийг бүхий л харилцааг зохицуулж байгаа учраас тэр болгоныг харж давхардуулахгүй эсвэл зөрчил гаргагчид хариуцлагыг завшуулахгүй байхад чиглэсэн бүх зүйлийг өргөн том масштаб дээр харж хийхэд бол төвөгтэй. Ийм учраас аль болохоор энэ асуудлуудад нягт нямбай хандаж гарах шаардлагын тухай бол дуугарсан. Сэтгэлийн хөдөлгөөнөөр гэдэг юм уу, чанга дуугараагүй. Гэхдээ хэлж байсан.
Өнөөдөр ганц энэ асуудал биш Зөрчлийн хууль дээр арга хэмжээ давхарддаг, субъектүүдийн давхардал үүсдэг эсвэл онгорхой цоорхой үүсдэг энэ ажиллагаатай холбоотой амьдрал дээр хэрэгжүүлээд эхлэхээр бэрхшээлүүд гарч байгаа тухай их ярьж байна. Мэргэжлийн хяналтын байгууллага, шүүхийн байгууллага, бусад байцаагч нарын эрх хэрэгжүүлэхтэй холбоотой асуудлууд, бидний өдөр тутам тохиолддог замын хөдөлгөөний дүрмийн хэм хэмжээ дээр үргэлж ийм ярианууд гараад байгаа юм.
Тэгээд прокурорын байгууллага бусад байгууллагаас тодорхой саналууд ирж байна. Мэргэжлийн хяналтын байгууллагуудаас хэрэглэхтэй холбоотой саналууд ирж байна. Мөн хяналт шалгалтын байгууллагуудаас ирж байна. Одоо Зөрчлийн хууль хэрэгжээд эхлэхээр түүний үр нөлөөг судлах, юу нь болохгүй байна, юу нь давхцаж байна вэ? Юун дээр анхаарах вэ? Үүнээс болоод иргэдэд ямар чирэгдэл хохирол, хүний эрхийн зөрчлүүд үүсэж байна вэ гэдгийг судлах ажиллагааг хийх нь зүйтэй юм. Үүн дээр манай ажлын хэсэгт ажилласан Нямбаатар гишүүн ахлагчийн хувьд анхаарлаа хандуулж, манай холбогдох байгууллагуудаас судалгаа аваад нэгтгэж дүгнээд эргээд сайжруулахад чиглэсэн арга хэмжээнүүдийг засаж залруулахад чиглэсэн арга хэмжээнүүдийг авахгүй бол Цэцээр дахин орох ийм явдал үүсэж магадгүй. Тийм учраас би энэ удаа Цэцийн дүгнэлтийг авчих нь зүйтэй байх. Хөгжлийн бэрхшээлтэй хүмүүсийг хүсэл зоригийнх нь эсрэг янз бүрийн аргаар татан оруулж эрсдэл учруулах магадлал үүсэх тохиолдлыг нь тусгайлан аваад зохицуулах боломжтой, засах боломжтой юм гэж үзэж байна. 
Цэцийн дүгнэлтийг хүлээж авъя. Харин хаяж болохгүй, зохицуулалтыг нь хийгээд явах нь зүйтэй юм гэсэн саналыг би Нямбаатар гишүүнд тавьж байна. 

М.Энхболд: - Тайлбар өгөх үү? Санал байна. Гэхдээ яах вэ, ирж байгаа саналууд гээд Хууль зүйн байнгын хороо шаардлагагүй юу. Гишүүд асуулт асуугаад үг хэллээ. Хууль зүйн байнгын хорооноос Болд гишүүн тайлбар өгнө. Хариулт өгнө.
Л.Болд: - Үүн дээр тайлбар өгөхгүй бол болохгүй болж байгаа юм. Дараа нь үг хэлэх юм байна гээд би үгэндээ тайлбар хэлье гэж бодсон юм. Тэгэхээр энэ үнэхээр Үндсэн хуулийн зөрчил. Манай энэ Зөрчлийн хуульд иймэрхүү тодорхой зөрчилтэй зүйлүүд байгаа юм. Ээлж дараатай эд нарыг засах бололцоо олгож байна. Тэгэхээр хөгжлийн бэрхшээлтэй иргэдийг нэг талд Лүндээ гишүүн зөв тэмдэглэлээ. Согтууруулах ундаа хэрэглэсэн эсвэл сэтгэцийн өвчтэй гэсэн ийм ангилалд оруулж байгаа нь яавч хүний эрхийн талаасаа яавч зөвшөөрч болохгүй. Тэгээд үүнийг ялгаж салгаж байна. 
Угаасаа согтууруулах ундаа хэрэглэсэн гэдэг чинь бүх л хүнд хамаарна. Хөгжлийн бэрхшээлтэй хүнд ч хамаарна. Сэтгэцийн өвчтэй гэдэг чинь угаасаа хөгжлийн бэрхшээлтэй хүмүүс, бусад хүмүүс ч байсан хамаарна. Ийм хүмүүс болохгүй гэдгийг нь зөвшөөрч байна. Үүн дээр нэмж хөгжлийн бэрхшээлтэй хүмүүсийг хүний эрх талаас нь хамруулж байгаа нь маш буруу. 

Тэгээд Нямбаатар гишүүний тайлбар дээр гол нь бид нар хүсэл зоригийнх нь эсрэг гэж оруулсан юм, ингэж тодорхой байгууллагуудаас санал гаргасан гэж ярьж байна. Хүсэл зоригийнх нь эсрэг гэвэл хэний ч  хувьд болохгүй. Зөвхөн хөгжлийн бэрхшээлтэй хүмүүсийн хувьд хүсэл зоригийнх нь эсрэг болохгүй. Бусад хүний хүсэл зоригийнх нь эсрэг болох байгаад байгаа юм. Ерөөсөө хөгжлийн бэрхшээлтэй хүнээ бид нар цаашдаа хүний эрх талаасаа энэ бол ерөөсөө 100 хувьд бидэнтэй адилхан хүн. Тодорхой бэрхшээлүүд бий. Түүнтэй нь холбоотой онцлог асуудлууд байх нь байна. Гэхдээ бүх хүний эрх, иргэний эрх тал дээр үүн дээр ямар нэгэн юм ялгаж үздэг. Энэ ялгамж ойлголт үлдээд байна шүү дээ. Энэ хүмүүсийн тохиолдолд бол хүсэл зоригийнх нь эсрэг болохгүй. Бусад хүмүүсийнх болно гээд дахиад хүмүүсээсээ ялгараад гадуурхаад байгаа биш. Тэгэхээр энэ ойлголтыг дахиж парламентад хэзээ ч гаргаж болохгүй гэдэг энэ талын ойлголтыг бид баталгаажуулах хэрэгтэй юм гээд үүн дээр тодорхой болсон. Харин мэдээж хэрэг жагсаал цуглаан гэдэг чинь үймээн хөдөлгөөн юу ч гарч болно. Олон хүн цугларна. 
Энд хөгжлийн бэрхшээлтэй хүмүүсийн онцлогийг харгалзсан, хамгаалсан, тэд нарын эрх зөрчигдөхгүй байх энэ талын юм дээр мэдээж хэрэг төр ч , зохион байгуулж байгаа байгууллагууд ч үүргээ хүлээх ёстой. Үүн дээр олон гишүүн саналаа хэлсэн шүү. Энэ талаар цаашдаа хууль эрх зүйн талаасаа яаж боловсронгуй болгох үүнийг Байнгын хороо үргэлжлүүлээд ажиллах байх. Ерөнхийдөө тайлбарын хувьд ийм зүйлийг хэлсэн байх нь зүйтэй байх гэж бодож байна. 


М.Энхболд: - Гишүүд асуулт асууж, хариулт авч дууслаа. Байнгын хорооноос гаргасан саналын дагуу санал хураалт явуулна. Санал хурааж болж байна уу?

1.Зөрчлийн тухай хуулийн 5.8 дугаар зүйлийн 5 дахь хэсэгт “...эсхүл хөгжлийн бэрхшээлтэй...” гэсэн нь Үндсэн хуулийн Нэгдүгээр зүйлийн 2 дахь хэсгийн “...хууль дээдлэх нь төрийн үйл ажиллагааны үндсэн зарчим мөн.” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн саналын томьёоллоор санал хураалт явуулъя.

Санал хураалт. 

49 гишүүн оролцож, 75.5 хувийн саналаар санал дэмжигдлээ. 


2.Зөрчлийн тухай хуулийн 5.8 дугаар зүйлийн 5 дахь хэсэгт “...эсхүл хөгжлийн бэрхшээлтэй...” гэсэн нь Үндсэн хуулийн Арван хоёрдугаар зүйлийн 2 дахь хэсгийн “Монгол Улс олон улсын гэрээгээр хүлээсэн үүргээ шударгаар сахин биелүүлнэ.” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн санал хураалт явуулъя.


49 гишүүн оролцож, 69.4 хувийн саналаар санал дэмжигдлээ.  


3.Зөрчлийн тухай хуулийн 5.8 дугаар зүйлийн 5 дахь хэсэгт “...эсхүл хөгжлийн бэрхшээлтэй...” гэсэн нь Үндсэн хуулийн Арван дөрөвдүгээр зүйлийн 1 дэх хэсгийн “хүн бүр хууль, ... -ийн өмнө эрх тэгш байна ... ” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн томьёоллоор санал хураалт явуулъя.

51 гишүүн оролцож, 64.7 хувийн саналаар санал дэмжигдлээ.

4.Зөрчлийн тухай хуулийн 5.8 дугаар зүйлийн 5 дахь хэсэгт “...эсхүл хөгжлийн бэрхшээлтэй...” гэсэн нь Үндсэн хуулийн Арван дөрөвдүгээр зүйлийн 2 дахь хэсгийн “Хүнийг ... ялгаварлан гадуурхаж үл болно. Хүн бүр эрх зүйн этгээд байна.” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжиж санал хураая.

50 гишүүн оролцож, 70.0 хувийн саналаар санал дэмжигдлээ.

5.Зөрчлийн тухай хуулийн 5.8 дугаар зүйлийн 5 дахь хэсэгт “...эсхүл хөгжлийн бэрхшээлтэй...” гэсэн нь Үндсэн хуулийн Арван зургадугаар зүйлийн 16 дахь заалтын “... тайван жагсаал, цуглаан хийх эрх чөлөөтэй. ...” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн саналын томьёоллоор санал хураалт явуулъя. Олон зүйлийг зөрчиж байгаа юм байна.

50 гишүүн оролцож, 76.0 хувийн саналаар санал дэмжигдлээ.

6.Зөрчлийн тухай хуулийн 5.8 дугаар зүйлийн 5 дахь хэсэгт “...эсхүл хөгжлийн бэрхшээлтэй...” гэсэн нь Үндсэн хуулийн Арван есдүгээр зүйлийн 1 дэх хэсгийн “Төрөөс хүний эрх, эрх чөлөөг хангахуйц ... нийгэм, хууль зүйн болон бусад баталгааг бүрдүүлэх, ...” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн санал хураалт явуулъя.


50 гишүүн оролцож, 74.0 хувийн саналаар санал дэмжигдлээ. Ингээд заалт тус бүрээр нь санал хураалаа.

Үндсэн хуулийн цэцийн 2017 оны 07 дугаар дүгнэлтийн тухай Улсын Их Хурлын тогтоолын төслийг баталъя гэсэн саналын томьёоллоор санал хураалт явуулъя.


50 гишүүн оролцож, 74.0 хувийн саналаар санал дэмжигдэж тогтоол батлагдаж байна. 

Эцсийн найруулга сонсгоё. Үндсэн хуулийн цэцийн 2017 оны 07 дугаар дүгнэлтийн тухай Монгол Улсын Их Хурлын чуулганы хуралдааны дэгийн тухай хуулийн 32 дугаар зүйлийн 32.3.3 дахь заалтыг үндэслэн Монгол Улсын Их Хурлаас тогтоох нь:


1.Зөрчлийн тухай хуулийн 5.8 дугаар зүйлийн 5 дахь хэсэгт “Согтууруулах ундаа хэрэглэсэн, эсхүл сэтгэцийн өвчтэй, эсхүл хөгжлийн бэрхшээлтэй хүнийг жагсаал, цуглаанд оролцуулсан, эсхүл жагсаал, цуглаанд оролцуулахын тулд бусдыг эд мөнгөөр татсан, эсхүл дарамт шахалт үзүүлсэн бол зөрчил үйлдэхэд ашигласан зэвсэг, хэрэгслийг хурааж, учруулсан хохирол, нөхөн төлбөрийг гаргуулж хүнийг гурван зуун нэгжтэй тэнцэх хэмжээний төгрөгөөр, хуулийн этгээдийг гурван мянган нэгжтэй тэнцэх хэмжээний төгрөгөөр торгоно.” гэж заасны “... эсхүл хөгжлийн бэрхшээлтэй ...” эсхүл хөгжлийн бэрхшээлтэй хүнийг жагсаал цуглаанд оролцуулсан гэсэн хэсэг нь Монгол Улсын Үндсэн хуулийн Нэгдүгээр зүйлийн 2 дахь хэсгийн хууль дээдлэх нь төрийн үйл ажиллагааны үндсэн зарчим мөн, Арван хоёрдугаар зүйлийн 2 дахь хэсгийн “Монгол Улс олон улсын гэрээгээр хүлээсэн үүргээ шударгаар сахин биелүүлнэ.”, Арван дөрөвдүгээр зүйлийн 1 дэх хэсгийн “Хүн бүр хуулийн өмнө эрх тэгш байна, мөн зүйлийн 2 дахь хэсгийн ”Хүнийг ... ялгаварлан гадуурхаж үл болно. Хүн бүр эрх зүйн этгээд байна.”, Арван зургадугаар зүйлийн 16 дахь заалтын “... тайван жагсаал, цуглаан хийх эрх чөлөөтэй. ...”, Арван есдүгээр зүйлийн 1 дэх хэсгийн “Төрөөс хүний эрх, эрх чөлөөг хангахуйц ... нийгэм, хууль зүйн болон бусад баталгааг бүрдүүлэх, ...” гэснийг тус тус зөрчсөн байна гэсэн Үндсэн хуулийн цэцийн 2017 оны 11 дүгээр сарын 29-ний өдрийн 07 дугаар дүгнэлтийг хүлээн зөвшөөрсүгэй. 


Эцсийн найруулга дээр саналтай гишүүд байна уу? Эцсийн найруулга сонссонд тооцлоо. Наранчимэг гишүүнд баярлалаа.

Дараагийн асуудалдаа оръё.


Олон улсын хөрөнгө оруулалтын банк үүсгэн байгуулах тухай хэлэлцээр болон дүрэмд өөрчлөлт оруулах тухай 2014 оны протоколыг соёрхон батлах тухай хуулийн төслийг хэлэлцье.

Тав. Олон улсын хөрөнгө оруулалтын банк үүсгэн байгуулах тухай хэлэлцээр болон дүрэмд өөрчлөлт оруулах тухай 2014 оны протоколыг соёрхон батлах тухай хуулийн төсөл /Засгийн газар  2017.11.28-ны өдөр өргөн мэдүүлсэн, соёрхон батлах/

Хууль санаачлагчийн илтгэлийг Сангийн сайд Хүрэлбаатар танилцуулна. Хүрэлбаатар сайдыг индэрт урьж байна. Май энд байна. Байнгын хорооны дүгнэлт байна, санаачлагчийн илтгэл байхгүй байна. Санаачилсан юм уу, санаачлаагүй юм уу? 
Ч.Хүрэлбаатар: - Улсын Их Хурлын дарга, эрхэм гишүүд ээ,
Олон улсын хөрөнгө оруулалтын банкийг хуучнаар эдийн засгийн харилцан туслалцах зөвлөлийн гишүүн орнуудын Засгийн газар хоорондын 1970 оны хэлэлцээрийн дагуу үүсгэн байгуулсан бөгөөд манай улс тус хэлэлцээрийг Бүгд Найрамдах Монгол Ард Улсын Ардын Их Хурлын Тэргүүлэгчдийн 1970 оны 09 дүгээр сарын 19-ний өдрийн 26 тоот хэлэлцээр батлах тухай тогтоолоор баталж банкны гишүүнээр элссэн байна. 
Олон улсын хөрөнгө оруулалтын банк нь гишүүн орнуудын жижиг дунд үйлдвэрлэл, экспортын чиглэлийн хөрөнгө оруулалтын төслүүдийг санхүүжүүлэх, тэдгээрийн хоорондын худалдаа эдийн засгийн хамтын ажиллагааг өргөтгөхөд туслалцаа үзүүлэх, гишүүн орнуудын эдийн засгийн өсөлтийг дэмжихэд чиглэсэн үйл ажиллагаа явуулдаг. 

Олон улсын хөрөнгө оруулалтын банк үүсгэн байгуулах тухай хэлэлцээр болон дүрэмд өөрчлөлт оруулах тухай 2014 оны протоколоор тус банкны засаглалыг гурван түвшний засаглалд шилжүүлэх, банкны засаглалд орсон өөрчлөлтийн дагуу банкны дүрэмд холбогдох өөрчлөлтүүдийг нэмж оруулах, түүнчлэн санал хураалтын хуучны зарчмаас татгалзаж олон улсын хөгжлийн банкнуудын жишгийн дагуу гишүүн орнуудаас банкны дүрмийн санд оруулсан хөрөнгийн хэмжээнээс хамааран санал хураалтын шударга зарчимд шилжих зэрэг өөрчлөлтүүдийг оруулж байна. 
Энэ нь тус банкны үйл ажиллагааг олон улсын хөгжлийн банкнуудын үйл ажиллагаанд мөрдөгддөг нийтлэг зарчимд нийцүүлэх зорилгын хүрээнд авч хэрэгжүүлж буй арга хэмжээ юм. Хуулийг төслийг соёрхон баталж өгнө үү.

Анхаарал тавьсанд баярлалаа.
           М.Энхболд: - Хүрэлбаатар сайдад баярлалаа. Хуулийн төслийн талаар Аюулгүй байдал, гадаад бодлогын байнгын хорооны санал, дүгнэлт гарсан. Санал, дүгнэлтийг Улсын Их Хурлын гишүүн Мөнх-Оргил танилцуулна. Мөнх-Оргил гишүүнийг индэрт урьж байна. 

Ц.Мөнх-Оргил: - Улсын Их Хурлын дарга, эрхэм гишүүд ээ,

Монгол Улсын Их Хурлын Аюулгүй байдал, гадаад бодлогын байнгын хорооны 2016 оны 12 дугаар сарын 21-ний өдрийн хуралдаанаар урьдчилан зөвшилцсөн Олон улсын хөрөнгө оруулалтын банк үүсгэн байгуулах тухай хэлэлцээр болон дүрэмд өөрчлөлт оруулах тухай 2014 оны протоколыг соёрхон батлах тухай хуулийн төслийг Монгол Улсын Засгийн газраас 2017 оны 11 дүгээр сарын 28-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2017 оны 12 дугаар сарын 06-ны өдрийн хуралдаанаараа хэлэлцлээ. 

Олон улсын хөрөнгө оруулалтын банк үүсгэн байгуулах тухай хэлэлцээр болон дүрэмд өөрчлөлт оруулах тухай 2014 оны протоколыг соёрхон батлах тухай хуулийн төслийг Байнгын хорооны хуралдаанд оролцсон гишүүдийн олонхи дэмжиж соёрхон батлах нь зүйтэй гэж үзсэн болно.


Олон улсын хөрөнгө оруулалтын банк үүсгэн байгуулах тухай хэлэлцээр болон дүрэмд өөрчлөлт оруулах тухай 2014 оны протоколыг соёрхон батлах тухай хуулийн төслийн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн уг хуулийн төслийг соёрхон баталж өгөхийг хүсье.


Баярлалаа. 
М.Энхболд: - Мөнх-Оргил гишүүнд баярлалаа. Ажлын хэсэг танилцуулъя. Сангийн сайд Хүрэлбаатар, Монголбанкны тэргүүн дэд ерөнхийлөгч О.Эрдэмбилэг, Монголбанкны Хууль, эрх зүйн газрын дарга Ганбат, Сангийн яамны Санхүүгийн бодлогын газрын дарга Баттулга нарын ажлын хэсэг хүрэлцэж ирсэн байна. 
Хууль санаачлагчийн илтгэл болон Байнгын хорооны санал, дүгнэлттэй холбогдуулж асуулт асууж, үг хэлэх гишүүд байвал нэрсээ өгье. Асуулт үг хоёр хамтдаа юм байна. Бат-Эрдэнэ гишүүнээр тасаллаа. Эрдэнэбат гишүүн асуулт асууж, үг хэлье. 
Д.Эрдэнэбат: - Энэ Бүгд Найрамдах Монгол Ард Улсын үед байгуулагдсан Хөрөнгө оруулалтын банк гээд 8 улс байгаа юм. Хуучин нэрээрээ зарим нь явж байх шиг байх юм. Тэгээд 2 тэрбум еврогийн дүрмийн сан гээд манайх 1 сая евро хийчихсэн юм шиг байна. Тэгээд энэ дүрмийн протоколын шинэчлэлээр манайх дахиад 5 сая евро нэмж хийх үүрэг хүлээж байгаа юм байна шүү дээ. Үүнийг яаж хийх гэж байгаа юм бол доо? Үүнийг тодруулмаар байна.
Хоёрдугаарт, Олон улсын хөрөнгө оруулалтын банк өнөөдөр ямар  хэмжээнд ажиллаад Монгол үүний оролцогч хувь эзэмшигч нь болоод Монгол Улсад ямар үр дүн өгөөд байгаа юм бэ? Дэлхийн зах зээлийн систем чинь өөрчлөгдөөд олон янзын шинэ банк байгуулагдаад олон улсын янз янзын хөрөнгө оруулалтын банк бий болоод 1970 оноос хойш их юм өөрчлөгдсөн л дөө. Тэгээд эндээс улбаалсан арай дүр зураг манай улс олж харж болдоггүй юм болов уу? Заавал 5 сая евро нэмж төлөөд тэгээд үүний эцсийн үр дүнг юу гэж харж байгаа юм бэ гэж асуумаар байна. Үүнийг  хариуцаж байгаа хүн надад хариулт өгөөч. 
           М.Энхболд: - Ажлын хэсэг хариулъя. 80 дугаар микрофон Тэргүүн дэд ерөнхийлөгч Эрдэмбилэг хариулна. 
О.Эрдэмбилэг: - Эрдэнэбат гишүүний хоёр дахь асуултад хариулъя. Өнөөдрийн байдлаар Олон улсын хөрөнгө оруулалтын банк манай системийн гэгдэх системийн ач холбогдол бүхий банкнуудаар өөрийнхөө шалгуур үзүүлэлтүүдийг тавиад хамтраад ажиллаад явж байгаа. Хамтын ажиллагаа нь зээлийн хэлбэрээр явж байгаа арилжааны банкнууд болон Монголын аж ахуй нэгжүүдэд зээл олгоод явж байгаа. Түүний хажуугаар бас Монголын арилжааны банкнууд дээр эх үүсвэрээ байршуулдаг. Эх үүсвэр 4.85-5 хувиар байршдаг. Зээлүүд нь 9-10 хувийн хүүтэй зээлэгдэж байгаа Монголын аж ахуй нэгжүүдэд. Хугацааны хувьд зээлийнхээ тухайн төслөөсөө шалтгаалаад ерөнхийдөө 3-7 жилийн тийм хугацаатай нэг зээлийн дунджаар одоогийн байдлаар 10-17 сая долларын ийм зээлүүд байгаа юм. Олон улсын хөрөнгө оруулалтын банк дээр. 
           М.Энхболд: - Гарамжав гишүүн асуулт асууж, үг хэлье. 5 сая еврогийн дараа нь хариулт өгчих. 

Ц.Гарамжав: - Эдийн засгийн харилцан туслалцах зөвлөлийн гишүүн 8 орны байгуулсан хамтын ажиллагааны банк бол бид нар нэлээн мэддэг байгаа. Энэ банкны үйл ажиллагаа нөлөө нь Монгол Улсын хүндрэлтэй жилүүдэд нэлээн ач холбогдол хувь  нэмрээ оруулж байсан юм. Ер нь Монгол Улсад байгуулагдах гэж байгаа хөрөнгө оруулалтын банкны хэлбэрүүд бас иймэрхүү хамтын ажиллагааны хэлбэртэй, Монгол Улсад тодорхой үр өгөөжтэй, хүү нь боломжийн өөрөөр хэлбэл, 2.5-5 хувьтай байгаа. Иймэрхүү хүүтэй байвал зүйтэй байгаа юм. 

1970 онд байгуулагдсан харилцан туслалцах зөвлөлийн гишүүн орнуудын хамтын ажиллагааны банк Олон улсын хөрөнгө оруулалтын банк гээд Москва хотод төвтэй ийм банк ажиллаж байдаг юм. Монгол Улсаас Моломжамц гээд банкны нэлээн туршлагатай сайн банкир хүн тэнд ажиллаж байдаг юм байна лээ. Монголын аж ахуй нэгжүүдэд нэлээн үр дүнтэй зээл өгч, авч урт хугацаатай хөгжлийн шахуу зээлийг жижиг дунд үйлдвэрүүдэд өгч байгаа юм. Тэгэхээр энэ банкны үйл ажиллагааг цааш нь үргэлжлүүлж шинэчилж байгаа нь зүйтэй гэж бодож байна. Харин манайх анх эдийн засгийн харилцан туслалцах зөвлөлийн гишүүн орнуудтай байсан жилээс авхуулаад өнөөдрийг хүртэл энэ банкнаас улсын төсөвт шууд болоод шууд бусаар оруулсан ашиг ямархуу байдаг юм бол, мөн энэ банкны үйл ажиллагааг бусад ямар банкны жишиг үйл ажиллагаанд нэвтрүүлж ажиллахаар төлөвлөж байгаа бол? Энэ талаар ямар бодлогыг манай Сангийн яамныхан бодож боловсруулж шинэ хуульдаа оруулсан бэ? 

Мөн өмнөх байгуулагдсан хэлтсээрээ 2014 оны протоколд юу нь нэмж тусгагдсан юм бэ? Дүрмийн сангийн хэмжээнүүд өөрчлөгдсөн байна. Бусад юуг нь заалт дүрмүүд олон улсын банк дээр өөрчлөгдөж орсон бэ гэсэн асуултууд байна. 
М.Энхболд: - Ажлын хэсэг хариулъя. Эрдэнэбат гишүүний 5 сая еврогийн төлбөрийн яаж хийх юм бэ гэдгийг оруулаад хариулаарай. Хэн хариулах вэ? 81 дүгээр микрофон Ганбат захирал хариулъя. 
           Б.Ганбат: - Эрдэнэбат гишүүний асуултад хариулъя. Энэ монгол орчуулга дээр зарласан дүрмийн сангийн квот гээд 6.2 тэрбум сая, 6 сая 200 дээр нь сая 49 мянга гээд энэ хоёрын зөрүүгээр Монгол Улс дүрмийн санг нэмэгдүүлэх үүрэг хүлээхгүй. Ер нь дүрмийн сангийн асуудлын хүрээнд 2017 оны улсын төсөв дээр дүрмийн санг нэмэгдүүлэх чиглэлээр эх үүсвэр тавигдсан байгаа. Энэ нь дүн нь 5 тэрбум төгрөг тавигдсан байгаа. 
М.Энхболд: - Үр ашгийн талаар Гарамжав гишүүн асуусан юм. Хэн хариулах уу? Эрдэмбилэг 80 дугаар микрофон.
           О.Эрдэмбилэг: - Гарамжав гишүүний асуултад хариулъя. Ерөнхий Олон улсын хөрөнгө оруулалтын банк нь протоколд өөрчлөлт оруулж байгаа нь 2014 оноос хойш олон улсын санхүүгийн байгууллагуудын засаглалын шинж чанар руу орж эхэлж байгаа юм. Өмнө нь нэг улс нэг санал  гэсэн зарчмаар явдаг байсан. Одоо бол ерөнхийдөө оруулж байгаа хувь хөрөнгийн хэмжээгээр өөрсдийнхөө квотыг аваад тэгээд саналаа тэгж хуваагаад явна гэсэн зохион байгуулалтын хэлбэр рүү ороод тэр нь дотроо удирдах зөвлөл, хувьцаа эзэмшигчдийн хурал, компанийн засаглал шиг тийм хэлбэр рүү ороод явж байгаа. Яг өнөөдрийнх хүртэл үр ашиг гэвэл бид нарт тийм тооцоо алга. Бид нар танд дараа албан ёсоор бичгээр тэр тооцоог өгье. 1970 оноос хойш тийм тооцоо алга байна. 
           М.Энхболд: - Зочин танилцуулъя. Улсын Их Хурлын гишүүн Баасанхүүгийн урилгаар Монгол Улсын их сургуулийн Орхон сургуулийн бизнесийн менежментийн 4 дүгээр дамжааны оюутнууд Улсын Их Хурлын үйл ажиллагаа, Төрийн ордонтой танилцаж байгаа юм байна. Оюутан залуучуудад сурлага хөдөлмөрийн өндөр амжилт хүсэн ерөөе. Бат-Эрдэнэ гишүүн үг хэлж, асуулт тавья. 
М.Энхболд: - Баярлалаа. Энэ орж ирж байгаа асуудлыг дэмжиж байгаа. Сая гишүүд миний асууя гэж бодож байсан юмыг тодруулж асуугаад хариулт өгсөн учраас би ерөнхийдөө санал маягтай юм уу, ерөнхийдөө Монголбанк манайд үйл ажиллагаа явагдаж байгаа банкны тогтолцоо хэр зөв гэж үзэж байгаа юм бэ? Байсхийгээд хэдэн банк дампуурдаг. 1990 оноос хойш тооцох юм бол мэдэхгүй дээ 20 шахам банк дампуурсан болов уу гэж ингэж санагдаад байгаа юм. Тэгээд энэ арилжааны банкнууд бол дандаа гадаад эзэдтэй, өндөр хүүтэй, мөнгө хүүлэхэд чиглэсэн ийм л банк үйл ажиллагаа явуулаад байна шүү дээ. Энэ банкны төлөөллүүд нь дандаа төрийн эрх барих дээд байгууллага Их Хуралд орж ирээд суучихсан байдаг. Энэ бол нууц биш ийм зүйл шүү дээ. Тэгээд Монголд үйл ажиллагаа явуулж байгаа арилжааны банкнуудаар ямар нэгэн улс орны хөгжлийн томоохон асуудлуудыг шийдэх хөрөнгө оруулалт хийх ямар ч боломж байхгүй. Маш богино хугацаатай өндөр хүүтэй мөнгө хүүлэх чиглэлийн ийм үйл ажиллагаа явуулаад байгаа юм. Үүн дээр та бүхэн маань ямар өөрчлөлт хийе гэж бодож байгаа юм бэ? Үүн дээр хариулт өгөхгүй бол. Малчид 29 хувийн хүүтэй зээл өгч байсан. Одоо хэд болсон бэ? Цөөхөн хэдэн хувь багасгасан болов уу. Тэгээд тэтгэврийн, цалингийн, орон сууцны олон нэртэй зээл чинь зээлийн дарамтад иргэд хүнд байдалтай байна шүү дээ. Өнөөдөр 5-8 хүүтэй, 8 хувийн хүүтэй орон сууцны зээл гэж ярьж байгаа. Бид энэ энэ орон сууцны ипотекийн чиглэлээр Латин Америкийн орнуудаар явж ажиллаж байсан. Анх хууль эрх зүйн орчныг бий болгоно гээд тэгээд явж байхад дэлхийн ихэнх улс орнууд жилийн 1 хүрэхгүй хувийн хүүтэй 18-35 жилийн хугацаатай ийм л орон сууцны зээл олгодог юм байна лээ шүү дээ. Тэгтэл бид нар жилийн 8 хувийн орон сууцны зээл гэдэг чинь өндөр хүүтэй зээл шүү дээ. Тэгэхээр банкны явж ирсэн тогтолцоогоо шинэчлэх чиглэлээр та бүхэн маань ямар бодлого барьдаг юм бэ? 
Өнөөдрийн энэ оруулж ирж байгаа асуудал бол тодорхой үр ашигтай батлах, дэмжих зайлшгүй шаардлагатай байна гэдгийг ойлгож байгаа. Баярлалаа. 
           М.Энхболд: - Хариулт өгье. 80 дугаар микрофон. 


О.Эрдэмбилэг: - Өнөөдрийн байдлаар би түрүүн хэлсэн Олон улсын хөрөнгө оруулалтын банкны чиглэлээр 30 орчим сая долларын эх үүсвэр 4.85-5 хувийн хүүтэйгээр арилжааны банкнууд дээр байршиж байгаа юм. Энэ ямар давуу тал үүсгэж байгаа юм бэ гэхээр өнөөдөр Монголд арилжааны банкнууд дотоодынхоо эх үүсвэрийг 12-14 хувиар татаж авчирч байгаа юм. Энэ бол банкныхаа системийг аваад үзвэл системийн дундаж эх үүсвэрийн зардлыг бууруулах ийм ач холбогдолтой. Ийм хамтын ажиллагаа ийм үр ашиг, ач холбогдол өгч байгаа юм. Тэгээд тэр эх үүсвэрийн зардал буурснаар иргэд мэдээж хэрэг тодорхой хэмжээгээр зээлийн зардалд нөлөөлөх тийм бололцоотой гэж үзэж байгаа юм. 
М.Энхболд: - Гишүүд асуулт асууж, үг хэлж дууслаа. 
Байнгын хорооны саналаар Олон улсын хөрөнгө оруулалтын банк үүсгэн байгуулах тухай хэлэлцээр болон дүрэмд өөрчлөлт оруулах тухай 2014 оны протоколыг соёрхон батлах тухай хуулийн төслийг баталъя гэсэн саналын томьёоллоор санал хураалт явуулъя. Санал хураалт.


47 гишүүн оролцож, 66.0 хувийн саналаар санал дэмжигдэж хуулийн төсөл батлагдаж байна.


Эцсийн найруулга сонсгоё. Монгол Улсын хууль 


Протокол соёрхон батлах тухай 


1 дүгээр зүйл.Олон улсын хөрөнгө оруулалтын банк үүсгэн байгуулах тухай хэлэлцээр болон дүрэмд өөрчлөлт оруулах тухай 2014 оны протоколыг Монгол Улсын Засгийн газрын өргөн мэдүүлснээр соёрхон баталсугай гэсэн ийм хууль байна. Эцсийн найруулга дээр саналтай гишүүн байна уу? Эцсийн найруулга сонссонд тооцлоо. 


Дараагийн асуудалд оръё. 

Зургаа. Эдийн засгийн хамтын ажиллагааны Олон улсын банк үүсгэн байгуулах, түүний үйл ажиллагааны тухай хэлэлцээр болон Эдийн засгийн хамтын ажиллагааны Олон улсын банкны дүрэмд өөрчлөлт оруулах тухай 2014 оны протоколыг соёрхон батлах тухай хуулийн төсөл /Засгийн газар  2017.11.28-ны өдөр өргөн мэдүүлсэн, соёрхон батлах/

Эдийн засгийн хамтын ажиллагааны Олон улсын банк үүсгэн байгуулах, түүний үйл ажиллагааны тухай хэлэлцээр болон Эдийн засгийн хамтын ажиллагааны Олон улсын банкны дүрэмд өөрчлөлт оруулах тухай 2014 оны протоколыг соёрхон батлах тухай хуулийн төслийг хэлэлцье. 


Хууль санаачлагчийн илтгэлийг Сангийн сайд Хүрэлбаатар танилцуулна. Хүрэлбаатар сайдыг индэрт урьж байна.


Ч.Хүрэлбаатар: - Улсын Их Хурлын дарга, эрхэм гишүүд ээ, 


Монгол Улс нь Эдийн засгийн хамтын ажиллагааны Олон улсын банкны гишүүн улсын хувьд тус банкийг үүсгэн байгуулах, түүний үйл ажиллагааны хэлэлцээр болон банкны дүрэмд өөрчлөлт оруулах тухай 2014 оны протоколыг хүлээн зөвшөөрч, гишүүний эрхээ хадгалах зорилгоор Эдийн засгийн хамтын ажиллагааны Олон улсын банк үүсгэн байгуулах, түүний үйл ажиллагааны тухай хэлэлцээр болон Эдийн засгийн хамтын ажиллагааны Олон улсын банкны дүрэмд өөрчлөлт оруулах тухай 2014 оны протоколыг соёрхон батлах тухай хуулийн төслийг боловсруулж Улсын Их Хурлаар соёрхон батлуулахаар танилцуулж байна.


Эдийн засгийн хамтын ажиллагааны Олон улсын банкийг хуучнаар Эдийн засгийн харилцан туслалцах зөвлөлийн гишүүн орнуудын Засгийн газар хоорондын 1963 оны хэлэлцээрийн дагуу үүсгэн байгуулсан бөгөөд манай улс тус хэлэлцээрийг Бүгд Найрамдах Монгол Ард Улсын Ардын Их Хурлын Тэргүүлэгчдийн 1963 оны 12 дугаар сарын 11-ний өдрийн хэлэлцээр батлах тухай 223 дугаар зарлигаар баталсан.


Эдийн засгийн хамтын ажиллагааны Олон улсын банк үүсгэн байгуулах тухай гэрээ болон банкны дүрэмд энэхүү протоколоор тус банкны гишүүнчлэлээс зарим улс гарсан, гишүүнээс гарсан зарим улс орны дүрмийн санд оруулсан хувийг дахин хуваарилсан, гишүүн орнуудын албан ёсны нэр өөрчлөгдсөн, дүрмийн сан бүрдүүлсэн валютын нэрийг өөрчилсөн, банк үүсгэн байгуулах тухай гэрээний эх хувийг хадгалагч нь өөрчлөгдсөн зэрэг өөрчлөлтүүдийг оруулсан байна. 

Хуулийн төслийг соёрхон баталж өгнө үү. Анхаарал тавьсанд баярлалаа. 


М.Энхболд: - Хүрэлбаатар сайдад баярлалаа. Хуулийн төслийн талаар Аюулгүй байдал, гадаад бодлогын байнгын хороо дүгнэлт гаргасан. Дүгнэлтийг Мөнх-Оргил гишүүн танилцуулна. Мөнх-Оргил гишүүнийг индэрт урьж байна. 

Ц.Мөнх-Оргил: - Улсын Их Хурлын дарга, эрхэм гишүүд ээ,


Аюулгүй байдал, гадаад бодлогын байнгын хорооны 2016 оны 12 дугаар сарын 21-ний өдрийн хуралдаанаар урьдчилан зөвшилцсөн Эдийн засгийн хамтын ажиллагааны олон улсын банк үүсгэн байгуулах, түүний үйл ажиллагааны тухай хэлэлцээр болон Эдийн засгийн хамтын ажиллагааны олон улсын банкны дүрэмд өөрчлөлт оруулах тухай 2014 оны протоколыг соёрхон батлах тухай хуулийн төслийг Монгол Улсын Засгийн газраас 2017 оны 11 дүгээр сарын 28-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2017 оны 12 дугаар сарын 06-ны өдрийн хуралдаанаараа хэлэлцлээ.

Хуулийн төслийг Байнгын хорооны хуралдаанд оролцсон гишүүдийн олонхи дэмжиж, соёрхон батлах нь зүйтэй гэж үзлээ. 


Эдийн засгийн хамтын ажиллагааны олон улсын банк үүсгэн байгуулах, түүний үйл ажиллагааны тухай хэлэлцээр болон Эдийн засгийн хамтын ажиллагааны олон улсын банкны дүрэмд өөрчлөлт оруулах тухай 2014 оны протоколыг соёрхон батлах тухай хуулийн төслийн талаар гарсан Аюулгүй байдал, гадаад бодлогын байнгын хорооны санал, дүгнэлтийг хэлэлцэж хуулийн төслийг баталж өгөхийг  хүсье, баярлалаа. 
М.Энхболд: - Мөнх-Оргил гишүүнд баярлалаа. Ажлын хэсэг өмнөх асуудлынх хэвээрээ байгаа. 
Хууль санаачлагчийн илтгэл болон Байнгын хорооны дүгнэлтээс асуулт асууж, үг хэлэх гишүүн байна уу? Эрдэнэбат гишүүнээр тасаллаа. Эрдэнэбат гишүүн үг хэлж асуулт тавина. 
           Д.Эрдэнэбат: - Би энэ хоёр гэрээ чинь протокол чинь хоёулаа ерөнхийдөө ижил утгатай хуучин социалист орнуудын хамтын ажиллагааны санхүүгийн хэлбэрийг үргэлжлүүлье гэсэн санаа яваад байгаа юм байна л даа. ОХУ өөрөө санаачлагч нь гол хөрөнгө оруулагч нь болохоор ингэж байгаа байх. Тэгэхдээ бид нар үүн дээр цаашдынх нь үйл ажиллагаанд үнэхээр хяналт тавихгүй бол болохгүй. Манайд ямар үр ашгаа өгөх юм бэ? Бид нар өөр олон улсын том зээл, санхүүгийн байгууллагууд улсуудтай харьцаж байж энэ манайд ямархуу илүү ач холбогдолтой зүйл болох юм бэ гэдэг дүгнэлтгүйгээр явж байсан юм, үүн дээр нэмээд ороод хөрөнгө оруулагч болоод оръё гэдэг хөнгөн байдлаар хандах нь би зөв үү, буруу гэдэгт эргэлзээд байгаа юм л даа. Түрүүн 6 саяыг тэртээ тэргүй нөгөө банкаар нь төлөх юм байна. Эдийн засгийн хамтын ажиллагааны Олон улсын банкаар нь дахиад 5 сая евро төлөх юм байна. Ингээд 10 сая руу орох юм байна шүү дээ. Тэгээд Сангийн яамны тайлбарлаж байгаагаар оруулсан хөрөнгийнхөө хэмжээгээр саналын эрхтэй гэвэл Вьетнам манай хоёрын эрх гэж байхгүй юм байна шүү дээ үүн дээр чинь. Бусад нь саналаа хэлээд явах юм байна, манайх оролцогчийн үүрэг гүйцэтгээд татвар төлсөн хэмжээнд оччих гээд байгаа юм биш үү. 

Тэгэхээр би энэ зүйл дээр манай Сангийн яам, Гадаад харилцааны яам анхаарах ёстой юм байна гэж харж байгаа. Тэгээд байгаа юм болгон дээр давхиж ороод тэр дундаа социализмын үеийн энэ зүйлийг сэргээхэд нь бид нар санаачлагч нь болоод дагаад давхиж ордог нь зөв үү, буруу гэдэг дээр манайхан эргэж хараарай гэдэг саналыг би хэлж байгаа юм. Баярлалаа. 

М.Энхболд: - Эрдэнэбат гишүүн үг хэллээ. Гишүүд асуулт асууж, үг хэллээ.

Байнгын хорооны саналаар Эдийн засгийн хамтын ажиллагааны Олон улсын банк үүсгэн байгуулах тухай, түүний үйл ажиллагааны тухай хэлэлцээр болон Эдийн засгийн хамтын ажиллагааны Олон улсын банкны дүрэмд өөрчлөлт оруулах тухай 2014 оны протоколыг соёрхон батлах тухай хуулийн төслийг баталъя гэсэн саналын томьёоллоор санал хураалт явуулъя.
46 гишүүн оролцож, 65.2 хувийн саналаар санал дэмжигдлээ. Хуулийн төсөл батлагдлаа. Эцсийн найруулга танилцуулъя. 
Монгол Улсын хууль

Протокол соёрхон батлах тухай

1 дүгээр зүйл.Эдийн засгийн хамтын ажиллагааны Олон улсын банк үүсгэн байгуулах, түүний үйл ажиллагааны тухай 1963 оны хэлэлцээр /1970 оны 12 дугаар сарын 18, 1977 оны 11 дүгээр сарын 23 болон 1990 оны 12 дугаар сарын 18-ны өдрийн протоколуудын дагуу нэмэлт, өөрчлөлт оруулснаар/ болон Эдийн засгийн хамтын ажиллагааны Олон улсын банкны дүрэм /1970 оны 12 дугаар сарын 18, 1977 оны 11 дүгээр сарын 23 болон 1990 оны 12 дугаар сарын 18-ны өдрийн протоколын дагуу нэмэлт, өөрчлөлт оруулснаар/ өөрчлөлт оруулах тухай 2014 оны протоколыг Монгол Улсын Засгийн газрын өргөн мэдүүлснээр соёрхон баталсугай гэсэн ийм эцсийн найруулга байна. Эцсийн найруулга дээр саналтай гишүүн байна уу? Эцсийн найруулга сонссонд тооцлоо.

Дараагийн асуудалдаа оръё. 

Долоо. Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Төсөв, нийгэм болон эдийн засгийн шинэчлэлийн хөгжлийн бодлогын зээл”-ийн Санхүүжилтийн хэлэлцээрийг соёрхон батлах тухай хуулийн төсөл 
Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Төсөв, нийгэм болон эдийн засгийн шинэчлэлийн хөгжлийн бодлогын зээл”-ийн Санхүүжилтийн хэлэлцээрийг соёрхон батлах тухай хуулийн төслийг хэлэлцэж эхэлье. 
Хууль санаачлагчийн илтгэлийг Сангийн сайд Хүрэлбаатар танилцуулна. 
М.Энхболд: - Их Хурлын дарга, эрхэм гишүүд ээ,

Монгол Улсын Засгийн газар, Олон улсын валютын сан хамтран хэрэгжүүлэх өргөтгөсөн санхүүжилтийн хөтөлбөрийн санхүүжилтийн багцын хүрээнд Япон Улсын Засгийн газраас 850 сая ам.долларын санхүүжилтийг 3 жилийн хугацаанд олгохоор тохирсон билээ. 

Энэхүү санхүүжилтийн эхний шат болон төсөв, нийгэм болон эдийн засгийн шинэчлэлийн хөгжлийн бодлогын зээлийн 32 тэрбум иен ойролцоогоор 283.3 сая долларын санхүүжилтийн хэлэлцээрийг Японы олон улсын хамтын ажиллагааны байгууллагатай 2017 оны 12 дугаар сарын 05-ны өдөр байгуулаад байна. Санхүүжилтийн хэлэлцээрийн эргэн төлөгдөх хугацаа 20 жил бөгөөд үүнээс үндсэн төлбөрөөс чөлөөлөгдөх хугацаа нь 6 жил, зээлийн хүү нь жилийн 0.8 хувь, урьдчилгаа шимтгэл нь 0.1 хувь болно. Энэхүү бодлогын зээлийн хүрээнд макро эдийн засгийг тогтвортой удирдлагаар хангах, нийгмийн эмзэг бүлэгт туслалцаа үзүүлэх болон эдийн засгийг тогтворжуулах замаар эдийн засгийн өсөлтийг дэмжих чиглэлээр бодлогын арга хэмжээ хэрэгжүүлж, Монгол Улсын төсвийн зардлыг санхүүжүүлэх болно.

Эхний үе шатанд тусгагдсан 13 бодлогын арга хэмжээг бүрэн хэрэгжүүлж дуусаад байна. Хөтөлбөрийн зээлийн хэлэлцээр нь Монгол Улсын олон улсын гэрээний тухай 8 дугаар зүйлийн 1.2-т заасны дагуу гадаад улсын болон олон улсын банк санхүүгийн байгууллагаас авах зээлийн ерөнхий нөхцөлийн талаархи олон улсын гэрээ тул  Улсын Их Хурлаар соёрхон батлуулах шаардлагатай юм. Иймд асуудлыг хэлэлцэн шийдвэрлэж өгнө үү.

Анхаарал тавьсанд баярлалаа.  


М.Энхболд: - Хуулийн төслийн талаар Аюулгүй байдал, гадаад бодлогын байнгын хороо дүгнэлт гаргасан. Дүгнэлтийг Улсын Их Хурлын гишүүн Нямбаатар танилцуулна. Нямбаатар гишүүнийг индэрт урьж байна. 


Х.Нямбаатар: - Улсын Их Хурлын дарга, эрхэм гишүүд ээ,

Монгол Улсын Их Хурлын Аюулгүй байдал, гадаад бодлогын байнгын хорооны 2017 оны 07 дугаар сарын 04-ний өдрийн хуралдаанаар урьдчилан зөвшилцсөн Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан Эдийн засгийн удирдлагыг дэмжих хөтөлбөр, Нэгдүгээр хөгжлийн бодлогын санхүүжилтийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2017 оны 12 дугаар сарын 06-ны өдөр.


М.Энхболд: - Дүгнэлтээ сольчихсон юм уу Нямбаатар гишүүн. 

Х.Нямбаатар: - Улсын Их Хурлын дарга, эрхэм гишүүд ээ,

Аюулгүй байдал, гадаад бодлогын байнгын хорооны 2017 оны 07 дугаар сарын 04-ний өдрийн хуралдаанаар урьдчилан зөвшилцсөн Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Төсөв, нийгэм болон эдийн засгийн шинэчлэлийн хөгжлийн бодлогын зээл”-ийн Санхүүжилтийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2017 оны 12 дугаар сарын 06-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2017 оны 12 дугаар сарын 06-ны өдрийн хуралдаанаараа хэлэлцлээ. 

Хуулийн төслийг хэлэлцэх үед Байнгын хорооны хуралдаанд оролцсон гишүүдээс санал гараагүй болно. Хуулийн төслийг Байнгын хорооны хуралдаанд оролцсон гишүүдийн олонхи нь дэмжиж, соёрхон батлах нь зүйтэй гэж үзлээ.
Улсын Их Хурлын дарга, эрхэм гишүүд ээ,

Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Төсөв, нийгэм болон эдийн засгийн шинэчлэлийн хөгжлийн бодлогын зээл”-ийн Санхүүжилтийн хэлэлцээрийг соёрхон батлах тухай хуулийн төслийн талаар гарсан Аюулгүй байдал, гадаад бодлогын байнгын хорооны санал, дүгнэлтийг хэлэлцэн уг хуулийн төслийг баталж өгөхийг та бүхнээс хүсье. Анхаарал тавьсанд баярлалаа. 

М.Энхболд: - Нямбаатар гишүүнд баярлалаа. Ажлын хэсэг танилцуулъя. Сангийн сайд Хүрэлбаатар, Сангийн яамны Хөгжлийн санхүүжилтийн газрын дарга Доржсэмбэд, мөн яамны Хөгжлийн санхүүжилтийн газрын мэргэжилтэн Мөнхтуяа, мөн яамны Хөгжлийн санхүүжилтийн газрын ахлах мэргэжилтэн Аясгалан нарын ажлын хэсэг хүрэлцэж ирсэн байна. 

Хууль санаачлагчийн илтгэл болон Байнгын хорооны дүгнэлтээс асуулт, үг хэлэх гишүүн байна уу? Алга байна. Гарамжав гишүүн. Бямбацогт гишүүнээр тасаллаа. Гарамжав  гишүүн асуулт асууж, үг хэлнэ. 

Ц.Гарамжав: - Монгол Улсын Засгийн газар болон олон улсын валютын сантай хамтран хэрэгжүүлж байгаа өргөтгөсөн санхүүжилтийн хөтөлбөрийн дагуу Япон Улсын Засгийн газраас авч байгаа зээл үнэхээр сайхан зээл байна гэж хэлмээр байна. Яагаад вэ гэвэл энэ маань 20 жилийн хугацаатай, 0.8 хувийн хүүтэй ийм сайхан нөхцөлтэй нийтдээ 850 сая ам.долларын хэмжээтэй зээл байна л даа. Тэгээд гурав тасалж хэрэгжүүлэх юм байна. Энэ бол манай эдийн засаг хүнд байгаа үед томоохон ач холбогдолтой эдийн засгийн үр дүнтэй болж хэрэгжих нь гарцаагүй юм шиг харагдаж байна. 

Ер нь энэ зээлийн талаар сүүлийн үед ихээхэн буруу ойлголтууд нийгэмд яваад байна. Ард түмнийг маань хоёр хуваагдуулах гээд байгаа юм шиг зээл авсан иргэд, аж ахуй нэгжүүд буруутаад байгаа юм шиг, зээл хөрөнгө оруулалтын тусламжтайгаар улс орон хөгжиж, иргэд маань гэр орноо тохижуулж, зээл хөрөнгө оруулалтгүйгээр хөгждөггүй хийдэггүй юм байхгүй шүү дээ. Тэгэхээр сүүлийн үед өчигдрийн “Өнөөдөр” сонин, өнөөдрийн “Өдрийн сонин” дээр зээл авсан улс төрчдийн жагсаалт гээд миний нэрийг тэргүүлээд баахан Улсын Их Хурлын гишүүд байна, тэдгээрийн нэрийн ард баахан зээлийн тоо тавьчихсан. Тэгэхээр бид нарын өмнө нь эхэлж байсан, үүсгэн байгуулж байсан аж ахуй нэгжүүдтэй холбоотой зээлүүдийг жагсаагаад тавиад үүнийг ард түмнээр жигшүүлэх гээд байгаа юм уу, үзэн ядуулах гээд байгаа юм уу, зээл авсан иргэдийг муухай гэж харагдуулах юм уу иймэрхүү тийм бодлогогүй захиалгатай ялангуяа зарим нэг Улсын Их Хурлын гишүүд үүнийг хийгээд байгаа юм. Ийм юмыг гаргаж тавиад аж ахуй нэгжүүдийн үйл ажиллагаанд сөргөөр нөлөө үзүүлж байна. Нөгөө аж ахуй нэгжүүд нь бид нар зээлээ төлсөн байгаа, хөрөнгө оруулалтаа төлсөн байгаа, бүтээн байгуулалтаа хийсэн байгаа гээд удаа дараа мэдэгдээд байхад нь ч гэсэн нөгөө хүний захиалгаар аж ахуй нэгж зээлтэй гээд зарлаад байдаг. Тэгэхээр зээл гэдэг бол тийм аймшигтай юм биш. Манай улс орон чинь сүүлийн зах зээлийн өмчийн харилцаан дээр суурилсан зах зээлийн эдийн засагтай нийгэмд шилжээд зээл хөрөнгө оруулалт гэдэг юм дээр бид нар 25 жил хөгжиж байгаа юм. 

Харин зээлийг чинь тооцоотой судалгаатай, юунд зориулах нь тодорхой, эрсдэлийн сантай ингэж авах ёстой юм. Миний өмнө байгуулж байсан аж ахуй нэгж ингэж л авсан. Өнөөдөр тэр төлөлтүүд нь тодорхой хугацаатайгаа, эргэн төлөлт нь урьдчилан төлөлттэй явж байгаа юм байна лээ. Үүнийг би энд мэдэгдэл хийе. Удаа дараа сонин болгоноор өдөр болгон гүтгээд доромжлоод байна гэдэг чинь арай ч дэндэж байна гэж хэлмээр байна. Тэгэхээр энэ мэдээллийг Их Хурлын гишүүд бас өөрсдөө бодмоор юм.

Тэгээд ард түмэн иргэд маань зээл гэдэг юмнаас айдаг болно шүү дээ. Бид нар чинь өөрсдөө төрөөс төвлөрсөн нийгмээс санхүүжиж байсан ард иргэд, аж ахуй нэгж маань хаанаас хөрөнгө оруулалт, зээл авах юм бэ? Бид нар сайхан эх үүсвэртэй, бага хүүтэй зээлийг бүгдээрээ ард иргэд, нийгмээрээ эрж байгаа, хүсэж байгаа. Ийм зээл олгодог банкнууд олноор бий болоосой гэж энэ бодлогыг дэмжиж байгаа. Энэ сайхан зээл байна гэж би түрүүн хэлсэн. Япон Улсын Засгийн газар удаа дараа Монгол Улсад дэмжиж байдаг, тусалж байдаг. Түрүүний эдийн засгийн хямралтай үед ч гэсэн дэмжиж тусалж байсан. Энэ удаа мөн адил дэмжлэг үзүүлж байгаад би баяртай байна. Энэ зээлийг чухам эдийн засгийн ямар салбарт зориулах юм бэ? 850 сая ам.долларын хөрөнгө оруулалттай зээлийг. Үүнийг та бүхэн маань хариулж өгөөч. Энэ 20 жилийн дараа юм чинь 30 хэдэн оноор төлөгдөх юм байна. Үүний дагуу томоохон төслүүд бий болоосой, үр ашигтай зарцуулагдаасай гэж бодож байна. Энэ асуултад хариулт өгнө үү.

М.Энхболд: - Хүрэлбаатар сайд зээлийн зориулалтын талаар хариулт өгье. 
Ч.Хүрэлбаатар: - Гарамжав гишүүний асуултад хариулъя. Энэ зээл бол төсвийн зардлыг санхүүжүүлэхэд зориулж байгаа. Бид нар яг ний нуугүй хэлэхэд төсвийнхөө зардлыг жилийн дотоодын энэ арилжааны банкнуудаасаа зээл авбал жилийн 14-18 хувийн хүүтэй зээл авч санхүүжүүлж ирсэн. Яг өнөөдрийн байдлаар 4.3 их наяд төгрөгийг бид нар арилжааны банкнуудаасаа зээлээд авчихсан байгаа. Үүндээ төлж байгаа хүү нь жилдээ 600 гаруй тэрбум төгрөг байдаг юм. Тэгвэл энэ зээл бол жилийн ноль аравны хувийн хүүтэй зээл. Өөрөөр хэлбэл, зээлийн хүүгээ нэлээд хэмнэх гэсэн ийм агуулгатай зээл юм. Үүнийг өгөхдөө Олон улсын валютын сангийн хөтөлбөрт хамрагдсаны хүчинд манай улсын хөгжлийн түнш орнууд энэ эдийн засгийн хүндрэлийг давахад зориулж тодорхой багц арга хэмжээ хэрэгжүүлж байгаа. Энэ арга хэмжээний хүрээнд орж ирж байгаа зээл. Үндсэндээ бага хүүтэй зээлийг олгоё, дээр нь арилжааны банкнуудаасаа зээлдэг байдлыг зогсооё. Арилжааны банкнууд нь иргэд хувийн хэвшилдээ зээлээ олгох энэ нөхцөлийг нь бий болгож өгье. Энэ нь цаагуураа алсуураа эдийн засгийн өсөлтийг хангах ийм боломжийг бүрдүүлж өгнө гэж үзэж байгаа.
           М.Энхболд: - Бямбацогт гишүүн асуулт асууж, үг хэлнэ.

С.Бямбацогт: - Сая Гарамжав гишүүний ярьж байгааг үргэлжлүүлмээр байна л даа. Аж ахуй нэгж, байгууллага, иргэд нь зээл авдаг. Зээлтэй иргэдээ хууль зөрчсөн, хулгай хийсэн юм шиг нүд үзүүрлэдэг, цалингаа барьцаалаад хөрөнгөө барьцаалаад малаа барьцаалаад зээл авч байгаа шүү дээ. Аж ахуй  нэгж нь ч ялгаа байхгүй, ард иргэд нь ч ялгаа байхгүй. Гэтэл тэрийг зээл авчихсан байна, зээлтэй өртэй гээд цоллоод байдаг тэр нь зөв ч юм уу, буруу ч юм уу. Тэр дотор нь зээл аваагүй хүмүүсийг оруулаад цоллоод байдаг. Ямар ч холбоо байхгүй. Хүмүүсийг иймэрхүү байдлаар  харлуулах гэж улс төрчид бие биеэ гутаах гэж юм хийгээд баймааргүй байгаа юм. Энэ зээлтэй холбогдуулаад хэлэхэд, хүү багатай, урт хугацаатай тийм үү? Жилийн 0.8 хувийн хүүтэй 20 жилийн хугацаанд төлөгдөж эхэлнэ дараа нь. Ингээд үзэхээр маш хэрэгтэй зээл. Өмнө нь бид нар Чингис бонд, Самурай бонд гээд авлаа жилийн 5, 10 хувьтай авлаа. Арилжааны зээл гээд асуудал ярьж байсан. 

Тэр авсан зээлүүдийг чинь бид нар шууд Монгол Улс маань өөрсдөө мэдээд, өөрсдөө тодорхой шаардлагатай үр ашигтай төслүүдээ санхүүжүүлээд явж байсан давуу тал нь бас байгаа. Хэдийгээр хүү өндөртэй хугацаа богинотой ч гэсэн. Энэ урт хугацаатай, хүү багатай зээлүүд дээр бид нар анхаармаар байгаа юм. Урт хугацаатай хүү багатай зээлийг дагаад тухайн зээлдүүлэгч орны нөхцөл болзол орж ирдэг. Зөвхөн ийм төсөлд зарцуулна, зөвхөн ийм компаниуд оролцоно, зөвхөн ийм нөхцөл болзол шаардлага хангасан байх ёстой гэдэг. Эргээд зээлийн өр өгөөж, үр ашиг Монгол Улсад наалдах, үлдэх өгөөж нь хэр байдаг юм бэ? Үүнийг бид нар хармаар байгаа юм л даа. Хүү багатай, урт хугацаатай ийм сайн нөхцөлтэй өгч байгаа юм чинь гээд авах гээд байдаг. Гэтэл эргээд монголчуудыг ажлын байраар хангах, Монголд нэмэн өртөг бий болох, томоохон тодорхой төсөл хөтөлбөрийг хэрэгжүүлэх, эргээд Монгол Улсдаа, Монголын ард түмэндээ наалдах үр өгөөжийг нь бодмоор байгаа юм. Энэ рүү харж анхаарч баймаар байгаа юм. Яг энэ үүднээсээ Япон Улсаас 850 сая доллар урьдчилаад 300 орчим сая долларын зээлүүдийг авах гэж байна. 

Яг ямар төсөлд зарцуулах вэ? Үр өгөөж нь юу байх вэ? Хэдэн ажлын байр бий болгох вэ? Монголчуудад юу наалдах вэ? Эргээд Япон Улсын аж ахуй нэгж байгууллагууд маань хэдэн хувийг нь зөвлөх үйлчилгээний зардал нэрээр аваад явах юм бэ? Зөвхөн үүнийг дагаад Япон Улсын аж ахуй нэгж орж ирэх үү гэдэг зүйлүүдийг бид нар ялгаж салгаад үүнийгээ хаана хаанаа зөв ойлгодог болчихмоор байгаа юм. Энэ үүднээс нь Сангийн сайд тодорхой ойлголт өгөх үүднээс мэдээллийг дэлгэрэнгүй хийж өгөөч гэж хүсэж байна. 
М.Энхболд: - Сангийн сайд хариулъя. 
Ч.Хүрэлбаатар: - Бямбацогт гишүүний асуусан асуулт буюу нэлээд тодорхой ялгаж салгаад тайлбарлаж өгөөрэй. Энэ чинь өөрөө бодлогын зээл гэдгийг тодотгож, олон нийт иргэдэд зөв мэдээлэл өгөхийг хүсэж байгаа, бүрэн дэмжиж хариулт өгье. Энэ бол төслийн зээл биш учраас янз бүрийн Японы компаниуд орж ирж хийнэ гэсэн зүйл байхгүй, зөвлөх үйлчилгээ гэсэн зүйл байхгүй. Харин Монголын төрийн эрх барих дээд байгууллага болох Улсын Их Хурлаар батлагдсан төсөв дээр суусан арга хэмжээнүүдийг санхүүжүүлэхэд зориулж олгож байгаа төсөвт дэмжлэг болгож өгч байгаа жилийн 0.8 хувий хүүтэй ийм зээл. 
Өөрөөр хэлбэл, үүнийг бид нар юун зарцуулав гэхээр сая Улсын Их Хурлаар батлагддаг 9.6 их наяд төгрөгийн зардлыг санхүүжүүлэх. Өөрөөр хэлбэл, монголчууд өөрсдөө олж чадахгүй байгаа мөнгийг өндөр хүүтэй зээл авахгүйгээр санхүүжүүлэх энэ боломжийг нь хангаж өгсөн ийм зээл. Үүн дээр ямар нэгэн компани, төсөл санхүүжигдэхгүй. Ерөнхийдөө манай төсөвт дэмжлэг болгож өгч байгаа төслийн зардлыг санхүүжүүлэх, төсвийн алдагдлыг санхүүжүүлэхэд нэмэр болгож оруулж байгаа санхүүжилт. 
Харин үүнийг хийхийн тулд бид нар Олон улсын валютын сангийн хөтөлбөрийн авч хэрэгжүүлэхэд тусалсан олон нөхцөлүүдийг бид нар биелүүлэх ёстой байсан. Яагаад вэ гэхээр Олон улсын валютын сангийн хөтөлбөрийг бид нар валютын сангаар нь хараад байгаа юм. Энэ валютын сангийн хөтөлбөрийн цаана Монгол Улсын хөгжлийн түнш болон Солонгос, Японы Засгийн газар, Америкийн Нэгдсэн Улс, Дэлхийн банк, Азийн хөгжлийн банк, Бүгд Найрамдах Хятад Ард Улс гээд олон орнууд үүн дээр  хамтарч орж ирж хөтөлбөр хэрэгжүүлж байгаа гэдгийг би бас хэлмээр байна. 
М.Энхболд: - Байнгын хорооноос нэмж тайлбар өгье Мөнх-Оргил гишүүн. 
           Ц.Мөнх-Оргил: - Баярлалаа. Хүрэлбаатар сайд сая 850 сая долларын хөнгөлөлттэй зээл бол төсвийн алдагдлыг нөхөхөд зориулсан зээл учраас ямар нэгэн компани шахсан, төсөл шахсан ийм юм байхгүй гэдгийг ойлгомжтой тайлбарлалаа. Би үүн дээр бас нэг зүйл гишүүддээ зориулж тодорхой хэлье гэж бодож байгаа юм. Япон Улсын Засгийн газар бусад улс орнуудад төсвийн алдагдлыг нөхөх зээл олгодог. Гэхдээ түүхэндээ хамгийн өндөр хэмжээний төсвийн алдагдал нөхөх зориулалтаар олгож байгаа хөнгөлөлттэй зээлийн хэмжээ бол 250 сая байсан. Энэ удаа Японы Засгийн газар Улсын Их Хурлын дарга Энхболдыг өнгөрсөн онд Япон Улсад айлчлахад 850 сая долларын зээл олгохоор боллоо шүү. Япон Улс түүхэндээ ийм зээл туслалцаа олгож байгаагүй шүү. Энэ их итгэлийг Монголын төр засаг, ард түмэн дааж гараарай. Энэ өмнө нь олгож байгаагүй хөнгөлөлттэй их хэмжээний зээлийн цаана харилцааны түүх, харилцааны ирээдүйгээс гадна Монголын ард түмнээс сонгож авсан хөгжлийн ардчилал, зах зээлийн эдийн засгийн сонгож авсан сонголтыг хүндэтгэж дэмжиж байгаа. Найрамдлын харилцаа дээр нь Монгол Улс эдийн засгийн хүндрэлээ давж гарахдаа бодлогынхоо шийдлүүдийг зөв гаргасан айгаа юм байна. 
Үүнийгээ тууштай хэрэгжүүлэх гэж байгаа юм байна гэдгээ илэрхийлж байгаа юм байна гэдгийг хүндэтгэж үзэж энэ зээл олгосон юм шүү. Үүнийг бид нар сонгогчдодоо радио телевиз үзэж байгаа хүмүүст дамжуулж хэлмээр байгаа юм. Тэгээд бололцоо гарвал манай төр засгийнхан Их Хурлын гишүүд ч гэсэн, Засгийн газрын гишүүд ч гэсэн үүнийг тайлбарлахаас гадна нөгөө түншүүддээ нэг талаас талархлаа илэрхийлэх, хоёрдугаарт, өөр дээрээ хүлээсэн энэ үүргээ төсвөө эрүүлжүүлэх гэж байгаа бодлогоо, эдийн засгаа эрүүлжүүлэх гэж байгаа энэ бодлогоо тууштай хэрэгжүүлж байгаа гэдгээ алхам тутамдаа сануулж хэлж явж байх нь чухал байгаа юм. Тэгээд баярлалаа талархлаа гэж хэлэхийн оронд тусалсан гарыг нь хазах гээд алгадаад янз янзаар хэлээд байлгүйгээр зээл тусламжийг зөв ашиглах тал дээр, зөв ойлгуулах тал дээр анхаарч ажилламаар байгаа юм. Энэ бол нэг талаас их мөнгө. 3 жилийн хугацаанд 850 сая доллар. Тэр тусмаа ямар нэгэн төсөлд биш зөвхөн төсвийн алдагдалд гэдэг. Тэгээд 0.08 хувийн хүүтэй, хамгийн гол нь энэ асар их итгэл байгаа гэдгийг бид нар ойлгох хэрэгтэй байгаа юм. Баярлалаа. 

М.Энхболд: - Ийм л учиртай юм даа. Гишүүд асуулт асууж, хариулт авч дууслаа. Үнэн болсон явдлын талаар Аюулгүй байдлын байнгын хороо ярьж байна шүү дээ. Одоо Байнгын хорооны саналаар санал хураана гишүүдээ.
Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Төсөв, нийгэм болон эдийн засгийн шинэчлэлийн хөгжлийн бодлогын зээл”-ийн Санхүүжилтийн хэлэлцээрийг соёрхон батлах тухай хуулийн төслийг баталъя гэсэн саналын томьёоллоор санал хураалт явуулъя. Санал хураалт.
44 гишүүн оролцож, 77.3 хувийн саналаар хуулийн төсөл батлагдаж байна. Эцсийн найруулгыг би сонсгоё.

Монгол Улсын хууль

Санхүүжилтийн хэлэлцээр соёрхон батлах тухай

1 дүгээр зүйл.Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Төсөв, нийгэм болон эдийн засгийн шинэчлэлийн хөгжлийн бодлогын зээл”-ийн Санхүүжилтийн хэлэлцээрийг Монгол Улсын Засгийн газрын өргөн мэдүүлснээр соёрхон баталсугай. Эцсийн  найруулга дээр саналтай гишүүн байна уу? Алга байна. Эцсийн найруулга сонссонд тооцлоо. 

Дараагийн асуудалдаа оръё. 


Найм. Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр хөгжлийн бодлогын санхүүжилт”-ийн Санхүүжилтийн хэлэлцээрийг соёрхон батлах тухай хуулийн төсөл
Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр хөгжлийн бодлогын санхүүжилт”-ийн Санхүүжилтийн хэлэлцээрийг соёрхон батлах тухай хуулийн төслийг хэлэлцэж эхэлье. Хуулийн төсөл санаачлагчаар Сангийн сайд Хүрэлбаатар илтгэл танилцуулна. 

М.Энхболд: - Их Хурлын дарга, эрхэм гишүүд ээ,


Монгол Улсын Засгийн газар, Олон улсын валютын сан хамтран хэрэгжүүлж буй өргөтгөсөн санхүүжилтийн хөтөлбөрийн хүрээнд Дэлхийн банкнаас нийт 440 сая ам.долларын төсвийн дэмжлэгийг 3 үе шаттайгаар 2017-2019 онуудад олгохоор тогтсон билээ. Энэ хүрээнд 2017 онд Монгол Улсын Засгийн газар Дэлхийн банктай хамтран төсвийн тогтвортой байдлыг сайжруулах, алдагдлыг бууруулах, нийгмийн халамжийн хөтөлбөрүүдийг зорилтот бүлэг рүү чиглүүлэх, эдийн засгийн өрсөлдөх чадварыг бэхжүүлэх зорилгоор эдийн засгийн удирдлагыг дэмжих хөтөлбөрийн хөгжлийн бодлогын зээлийн нэгдүгээр шатыг хэрэгжүүлэхээр бэлтгэл ажлыг хангаж, санхүүжилтийн хэлэлцээрийг Дэлхийн банктай байгуулаад байна. Хөтөлбөрийн эхний шатны хүрээнд Дэлхийн банкны олон улсын хөгжлийн ассоциациас 120 сая ам.долларын хөнгөлөлттэй зээлийг 1 үе шаттайгаар авах бөгөөд эхний үе шатанд тусгагдсан 9 бодлогын арга хэмжээ нь бүрэн хэрэгжиж дууссан. Тус хөтөлбөрийн зээлийн эргэн төлөгдөх хугацаа нь 30 жил, үүнээс эхний 5 жилд үндсэн төлбөрөөс чөлөөлөгдөх ба жилийн зээлийн хүү нь 1.25 хувь, бусад шимтгэл 1.25-ыг нэмсэнтэй тэнцүү байна. 


Хөтөлбөрийн зээлийн хэлэлцээр нь Монгол Улсын олон улсын гэрээний тухай хуулийн 8 дугаар зүйлийн 1.2-т заасны дагуу гадаад улсын болон олон улсын банк санхүүгийн байгууллагаас авах зээлийн ерөнхий нөхцөлийн талаархи олон улсын гэрээ тул Улсын Их Хурлаар соёрхон батлуулах шаардлагатай юм. Иймд Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр хөгжлийн бодлогын санхүүжилт”-ийн Санхүүжилтийн хэлэлцээрийг соёрхон батлах тухай хуулийн төслийг хэлэлцэн шийдвэрлэж өгнө үү. 

Анхаарал тавьсанд баярлалаа. 
М.Энхболд: - Хүрэлбаатар сайдад баярлалаа. Хуулийн төслийн талаар Аюулгүй байдал, гадаад бодлогын байнгын хороо санал, дүгнэлт гаргасан. Дүгнэлтийг Улсын Их Хурлын гишүүн Нямбаатар танилцуулна. Нямбаатар гишүүнийг индэрт урьж байна. Талыг нь түрүүн танилцуулчихсан даа. Төгсгөлийг нь уншаагүй. Дундаас хойш болтол нь уншсан юм. 
Х.Нямбаатар: - Улсын Их Хурлын дарга, эрхэм гишүүд ээ,


Монгол Улсын Их Хурлын Аюулгүй байдал, гадаад бодлогын байнгын хорооны 2017 оны 07 дугаар сарын 04-ний өдрийн хуралдаанаар урьдчилан зөвшилцсөн Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр хөгжлийн бодлогын санхүүжилт”-ийн Санхүүжилтийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2017 оны 12 дугаар сарын 06-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2017 оны 12 дугаар сарын 06-ны өдрийн хуралдаанаараа хэлэлцлээ.


Хуулийн төслийг хэлэлцэх үед Байнгын хорооны хуралдаанд оролцсон гишүүдээс санал гараагүй болно.


Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр хөгжлийн бодлогын санхүүжилт”-ийн Санхүүжилтийн хэлэлцээрийг соёрхон батлах тухай хуулийн төслийг Байнгын хорооны хуралдаанд оролцсон гишүүд санал нэгтэйгээр дэмжиж, соёрхон батлах нь зүйтэй гэж үзсэн болно.

Улсын Их Хурлын дарга, эрхэм гишүүд ээ,


Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр хөгжлийн бодлогын санхүүжилт”-ийн Санхүүжилтийн хэлэлцээрийг соёрхон батлах тухай хуулийн төслийн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн уг хуулийн төслийг соёрхон баталж өгөхийг та бүхнээс хүсье.

Анхаарал тавьсанд баярлалаа. 
           М.Энхболд: - Нямбаатар гишүүнд баярлалаа. Ажлын хэсэг өмнөх асуудал дээр орж ирсэн хүмүүс хэвээрээ байгаа. 

Хууль санаачлагчийн илтгэл болон Байнгын хорооны дүгнэлтээс асуулттай гишүүд байна уу? Болд гишүүнээр тасаллаа. Оюунчимэг  гишүүн асуулт асууж, үг хэлнэ. 

М.Оюунчимэг: - Сая Банкны хуулийн ажлын хэсэг бас хуралдаад асууж байна. Бид нарын хамгийн гол зорилго нь одоо энд тусгагдсан шиг хүү багатай, хугацаа урттай, жилийн 0.8, урьдчилгааг нь 0.1 гээд Монголын арилжааны банкнууд жижиг том зээлийг ийм түвшинд байг юм гэхэд тодорхой буулгах тийм бололцоог бид хуулийн зохицуулалтад хийдэг болоосой гэж хэлмээр байна. Тэгээд энд тусгагдсан гол зүйл нь юу юм бэ гэхээр үнэхээр бололцоо нөхцөлийн хувьд маш сайн нөхцөлтэй зээл орж ирж байна л даа. Нийгмийн эмзэг бүлэгт туслалцаа үзүүлэх болон эдийн засгийг тогтворжуулах замаар эдийн засгийн өсөлтийг хангасан ийм бодлогын арга хэмжээг хэрэгжүүлнэ. Энэ нь өөрөө баримт бичигт тусгагдсан арга хэмжээ байх болно гэсэн байна л даа. Тэгэхээр яг энэ нийгмийн эмзэг бүлэг, хөдөлмөр эрхлэлтийг дэмжих энэ чиглэл дээр ямар арга байх вэ, яаж энэ зээлийг ашиглах юм бэ гэдэг дээр тодорхой мэдээлэл өгөхгүй юу. Энэ нь тодорхой болсон уу? Энэ нь өөрөө Японы Засгийн газрын зээл учраас цаанаасаа тодорхой шалгуур хяналт хамт явах уу? Үүн дээр тодорхой хариулт авмаар байна. Үүнийг ярьж байх далимдаа түрүүн Гарамжав гишүүн, Бямбацогт гишүүн хэлж байна. Яг үнэн.

Өнөөдөр баялаг бүтээж байгаа, юм хийж байгаа, ажлын байр бий болгож байгаа аж ахуй нэгж, хувь хүмүүс зээлгүй хүн байхгүй байна л даа. Энэ хүмүүсээ ажил хийснийх нь төлөө ажлын байр бий болгож байгаагийнх нь төлөө, баялаг бүтээж байгаагийнх нь төлөө зээлтэй, зээлээ төлөөгүй, өртэй гээд янз янзаар хэвлэл мэдээллийн хэрэгслээр улс төржүүлээд харлуулаад баймааргүй байна л даа. Хүн бүхэн өнөөдөр зээлтэй харин яаж зээлээсээ гарах вэ гээд ярьж байна. Түрүүн статистикийн мэдээнээс харахад чанаргүй зээлийн хэмжээ 3 дугаар улирлын байдлаар 450-аад тэрбум төгрөгөөр нэмэгдсэн. Энэ зээлийн 21 хувь нь цалин болоод тэтгэврийн зээл эзэлж байна гээд. Тэгэхээр иргэдийн маань амь амьдрал ямар байна вэ? Биднээс зээлийн хүүгийн дарамтаас бууруулаад өгөөч гэж бүгд хүсэж байгаа. Тэгэхээр нийгмийн эмзэг бүлэгт гэсэн хэсэг дээр ямар зүйлүүд байгаа юм бэ гэдэг дээр би хариулт авахыг хүсэж байна. 

М.Энхболд: - Хүрэлбаатар сайд хариулт өгье. 
Ч.Хүрэлбаатар: - Дэлхийн банкнаас олгох 440 сая доллар байгаа. Үүнийг 2017, 2018, 2019 гэсэн жил дараалж 3 хувааж олгоно. Энэ зээл бол түрүүчийн Японы Засгийн газраас олгож байгаа 850 сая долларын зээлтэй яг адилхан нөхцөлтэй. Төсвийн алдагдлыг санхүүжүүлэхэд зориулагдсан, төсөвт суусан зардлуудыг санхүүжүүлэхэд зориулагдана гэж ойлгож болно. Олон улсын валютын сантай бид нар юу гэж тохирсон юм бэ гэхээр эдийн засгаа эрүүлжүүлэх, төсвөө эрүүлжүүлэх, энэ тодорхой арга хэмжээнүүдийг авахаар тохиролцсон. Тэр үзүүлэлтүүдээ бид нар биелүүлээд явж байгаа тул төсөвт суусан зардлуудыг санхүүжүүлэх зорилгоор өөрөөр хэлбэл, төсвийн алдагдлыг санхүүжүүлэх зорилгоор энэ зээлийг авч байгаа. 
Хэрвээ энэ зээл байхгүй бол бид нар дотоодоосоо авбал 14-18 хувийн жилийн хүүтэй ийм зээл авагдана. Гаднаас авбал арилжааны зээлүүдийг авах ийм нөхцөлтэй байсан. Ингээд валютын сангийн хөтөлбөрийн цаана Монгол Улсын хөгжлийн олон түншүүд орж ирж байгаа. Түүний нэг байгууллага нь Дэлхийн банк. Түрүүн Японы зээл дээр Японы Засгийн газар байсан. Энэ тохиолдолд Дэлхийн банк байгаа. 
           М.Энхболд: - Билэгт гишүүн асуулт асууя. 5 минутаар асуучихсан. Билэгт гишүүн асуулт асууж үг хэлнэ. 


М.Билэгт: - Олон улсын байгууллагаас донор орнуудаас хөнгөлөлттэй зээл авах нөхцөл нь бүрдсэн энэ асуудлуудыг бид хэлэлцэж байна л даа. Тэгэхээр энэ бол өнгөрсөн 1 жилийн хугацаанд өмнөх Засгийн газрын хийсэн ажлын нэг үр дүн нь энэ. Жишээ нь өмнөх 4 жилд баахан бонд гаднаас зээлчихсэн. Тэр нь 2 жилийн хугацаатай, 3 жилийн хугацаатай гээд тэгээд эргэн төлөгдөх хугацаа нь тулчихсан. Сүүлдээ дараагийн авч байгаа зээлүүдийнх нь хүү нь өсчихсөн. Үнэхээр Монгол Улс эдийн засгийн хямралд орчихсон. Үүнийхээ хэмжээгээр иргэд маань ажилгүй, орлогогүй, зээл авсан аж ахуй нэгжүүд маань мэдээж гаднаас банкнуудын авч байгаа эх үүсвэр доллар болохоор зэрэг доллараар зээл авчихсан, валютаар зээл авчихсан. Тэр нь валютын ханшийн алдагдлаас болоод иргэд маань 1 сая 300 мянган төгрөгтэй тэнцэх хэмжээнд байхад валютын зээл авчихсан. Нөгөөдөх нь 2500 төгрөг болоод ийм их алдагдал орж аж ахуй нэгжүүд хаалгаа барьсан. Ингээд эдийн засгаа хямралаас гаргах маш чухал ажлыг өнгөрсөн Засгийн газар нэг жилийн хугацаанд хийсэн том үр дүн энэ.

Жишээ нь, сая Мөнх-Оргил сайд хэлж байна. Улсын Их Хурлын дарга маань 2017 оны 2016 оны 03 сард Япон Улсад айлчлахад Япон Улсад өмнө нь тохиолдож байгаагүй тийм хөнгөлөлттэй нөхцөлөөр тэгээд 20 жилийн хугацаатай эхний 8 жил үндсэн төлбөрөөс чөлөөлсөн ийм хөгжлийн зээлийг авч чадсан байгаа байхгүй юу. Энэ бол тухайн хүний тэр улс оронд итгэх итгэлийг төрүүлж чадсаны гавьяа гэдгийг онцолж хэлмээр байна. Тэгээд өнөөдөр бид тэр өнгөрсөн 1 жилийн хугацаанд хийсэн ажлын том үр дүн энэ харагдаж байна. Энэ сайхан хөнгөлөлттэй зээлүүдийг урт хугацаатай тэгээд авах нөхцөл нь бүрдчихсэн. Бид хуулиа соёрхон батлаад сууж байна. Энэ бол өмнөх Засгийн газарт сайн ажилласан нэг үр дүн нь энэ шүү гэж талархсаныг хэлмээр байна.

Өнгөрсөн 4 жилд баахан бондоор зээл аваад доллар орж ирсний хэмжээгээр уг нь төгрөгийн ханш чангарах ёстой байсан. Гэтэл төгрөгийн ханш нь эсрэгээрээ унаад өөрөөр хэлбэл 100 хувь гэвэл 200 хувь болж унаад ийм байдалд орсон. Ингээд бид өнгөрсөн жилд гэхэд жилдээ зөвхөн зээлийн хүүд 1,3 их наядыг төлөх ийм зардал гарч байсан. Тэгэхээр би одоо Хүрэлбаатар сайдаас асуух гэж байна л даа. Ер нь энэ хөнгөлөлттэй зээлүүд орж ирснээр цаашид ирэх жилээс эхлээд зээлийн хүүд өгөх зардал ямар хэмжээнд буурах вэ? Жил жилээр гэдгийг хэлж өгөөч. 
М.Энхболд: - Хүрэлбаатар сайд хариулъя. Зээлийн үйлчилгээний зардлын буурч байгаа хэмжээ. 

Ч.Хүрэлбаатар: - Билэгт гишүүний асуултад хариулъя. Ингээд хөнгөлөлттэй зээл орж ирж байгаагаар бид нар 2018 оны төсөв дээр хүүгийн зардлыг 150 тэрбум төгрөгөөр бууруулж орж ирж байгаа юм. Сангийн яам үүн дээрээ үйл ажиллагааг бага хүүтэй зээлээр хүүгийн зардлыг бууруулахаас гадна Засгийн газрын санхүү, мөнгөн хөрөнгийн удирдлагыг оновчтой хэрэгжүүлэх замаар бас хүүгийн зардлыг буулгая гэж байгаа юм. Үүний гол нь юу вэ гэхээр өөрсдөө мөнгөтэй байж тэр мөнгөө арилжааны банкнуудад өгөөд эргүүлээд арилжааны банкнуудаасаа өндөр хүүтэй мөнгө зээлдэг үйл ажиллагааг бид нар таслан зогсоож байгаа юм.

Сангийн сайдаар очсоноос хойш энэ ажиллагааг бүрэн зогсоосон. Дотооддоо өндөр хүүтэй гаргаж байгаа бондыг бүгдийг нь зогсоосон. Үүнээс гадна одоо ямар арга хэмжээ авч байна вэ гэвэл гадаадын зээл тусламжаар хэрэгжиж байгаа төслүүдийг арилжааны банк дахь мөнгөнүүдийг бид нар төрийн сан дээр татах ажиллагааг эхлүүлж байгаа юм. Өөрөөр хэлбэл, зээл тусламжийн мөнгийг өөрсдөө аваад түүнийгээ дахиад арилжааны банкинд байлгаад тэндээсээ буцааж өндөр хүүтэй зээлж авдаг энэ практикийг зогсоож байгаа юм. Үүнээс гадна төрийн санд байх ёстой боловч төрийн сангаас дансаа гаргаад арилжааны банкинд байрлуулсан байгаа байгууллагуудын дансыг буцааж төрийн санд нь татаж байна. Өөрөөр хэлбэл, төсвийн сахилга бат, хариуцлагыг бид нар авчирна. Ингээд энд Засгийн газрын төсвийн санхүүгийн мөнгөн хөрөнгийн удирдлагыг зөв хэрэгжүүлэх юм бол хүүгийн зардлуудыг бага мөнгө зээлэх шаардлага үүснэ. Ингэснээр зардлыг бууруулах ийм боломж бүрдүүлж байгаа. 
Үүнээс гадна Засгийн газар, Сангийн яам юун дээр голлож анхаарч байгаа вэ гэхээр шилэн дансыг бүрэн утгаар нь хэрэгжүүлэх чиглэлийн бэлтгэл ажлуудыг Сангийн яам дээр хангаж байна. 2018 оны төсвийн хэрэгжүүлэхэд бүх байгууллага шилэн дансны хэрэгжилтийг хангах ийм ажлыг зохион байгуулахаар бэлтгэл ажлыг хангаж байна. Өөрөөр хэлбэл, мөнгөн дээр бид нар хариуцлага сахилга батыг авчрах юм бол бид нар төсвийн алдагдлыг бууруулах, илүү үр ашиггүй зардлуудыг гаргахгүй байх тал дээр нь анхаарч ажиллах ийм боломжийг бүрдүүлж байна. Зөвхөн бага хүүтэй зээл хайгаад байх биш, өөрсдөө мөнгө төгрөгийг хэмнэх, нөхцөл бололцоог дайчилж ажиллах олон санаачилга гаргаж ажиллаж байгаа гэдгийг хэлье. 
М.Энхболд: - Болд гишүүн асуулт асууж, үг хэлнэ.
Л.Болд: - Зээлийн хэлэлцээрүүд баталж байна. Үүнийг гавьяа гэж ярихаасаа илүү цаашдын хариуцлагаа бодох хэрэгтэй л дээ. Адилхан л зээл. Үүнийг та бид төлөхгүй, дараа дараагийн Их Хурал, дараагийн үеийнхэн л төлөх ийм л зээл шүү дээ. Тэгээд нэг талд бонд босгож ирснийг буруутгаад, нөгөө талд зээл авч байгаа нь сайн зүйл шүү гээд бодоод байгаа юм л даа. Угаасаа эдийн засгийн удирдлага, төсвийн алдагдал, төсвийн шинэчлэлийг сайжруулах гээд энэ зээлүүд эцсийн эцэст бид энэ зээлээ яаж хэрэглэж байгаа гэдэг чинь өнөөдөржин яригдлаа шүү дээ.
Энэ зээлийг бид бонд өрийг багасгах, өрийн дарамтыг бууруулах энэ чиглэлээр зарж байсан бол зөв байжээ. Гэтэл бид өнөөдөржингөө ярьсан, үр ашиггүй зардлаа энэ мөнгөөр санхүүжүүлэх гэж байгаа байхгүй юу. Тэгсэн мөртлөө энэ дотор нь нийгмийн хамгийн тулгамдсан асуудал хүүхдийн мөнгөө шийдэж чадахгүй. Хүүхдийн мөнгөнд энэ сайхан хөнгөлөлттэй зээлүүд чинь олдохгүй. Тэрийг хаанаас хэн хэзээ шийдэх нь тодорхойгүй. Мөнх-Оргил сайд болохоор тэгээд байгаа юм валютын сан, Дэлхийн банкийг муулаад байна. Муулсан ч юм байхгүй л дээ. Энд бүх юмаа шийддэг юм тэнд тэгээд зөвшөөрүүлдэг юм. Эцсийн эцэст бүх шийдвэр энд гардаг шүү гээд. Бид тэгж хэлээгүй юм л даа. Хүрэлбаатар сайд өчигдөр өөрөө л тэгсэн шүү дээ. Хүүхдийн мөнгийг бид валютын сан дээр шийдүүлэх гээд хөөцөлдөж байгаа. Ядаж 80 хувь болгох, үнэхээр цаанаа олон донортой учраас олон талтай хэлэлцээр хийж байгаа учраас шийдүүлэх гээд явж байгаа гэж хэлж байгаа юм. Түүнээс үнэхээр эндээ шийддэг бол юм бол шийдчихье л дээ цөмөөрөө. 
Та нарын яриа чинь хоёр талдаа зөрчилдөөд байна шүү дээ. Би үүнийг л яриад байгаа юм. Үнэхээр сайхан хөнгөлөлттэй зээл юм бол эргээд бидний хүүхдүүд төлөх юм чинь тэр хүүхдээ л өгье л дөө. Тэд нар чинь насанд хүрээд ажил төрөл хийгээд баялаг бүтээгээд явна шүү дээ. Тэр талаас нь энэ зээлийг зарцуулах асуудал нь зөв байгаасай гэдгийг ярьж байна. 

Сөрөг хүчин цөөнх үг хэлэхээр л дайраад буруутгаад элдвээр дарамтлаад муухай харагдаж байна шүү дээ. Би түрүүн Мөнх-Оргил сайдад хандаад хэлсэн юм. Даанч түрүүн байгаагүй. Тодорхой өнөөдөр Мөнх-Оргил сайдын буруу гэж би яриагүй байхгүй юу. Үнэхээр өнөөдөр манайд төрийн гадаад дотоод бодлого дээр тодорхой асуудлууд байна. Байгаа учраас Засгийн газар нь огцроо байлгүй дээ. Тэгэхэд өөр дээрээ аваад Болд гэдэг нөхөр намайг шүүмжиллээ гээд тэгээд Байнгын хороон дээр хаа байсан тэр чи 300000 шийд  гэж байх шиг. Тэр чинь шийднэ, угаасаа би хэлчихсэн шүү дээ. Тэрийг хуулийн байгууллага шалгаж байгаа. Өнөөдөр төсвийн хориг ярилаа гээд Нямбаатар гишүүн тэндээс чи Батлан хамгаалахын сайд хийгээгүй, барилгын сайд хийсэн чамайг бид шалгаж байгаа л гэнэ. Шалгаж байгаа шүү дээ, шалгасан. Гурав дөрвөн жил би бүтэн шалгуулсан юм. Тэгээд яасан юм бэ, энд би өөр ажил ярьж байна шүү дээ. Хүнийг шүүмжилсний төлөө цөөнхийн гишүүнийг хэн нэгэн хүн гүтгэлэг шийдчихсэн. Тэрийг нь барьж аваад дарамтлаад элдвээр шантааж хийдгээ болих хэрэгтэй шүү дээ. Та нарын тухай ч гэсэн хэвлэлээр зөндөө юм гарч байна. Би хэзээ ч нэг хүний тухай хэвлэлээр гарсан юмыг уншаад ийм юмнууд байна, тийм юмнууд байна гээд түүгээр нь шантаажлаад элдэв дарамт үзүүлээд явдаггүй. Зүгээр зарчмаа ярьж байна. Миний хувьд ганцхан зарчим. Өнөөдөр төсөв зөв болоосой, төсөв нийгэмд хагарал битгий авчраасай. Бид нар яг тойрог дээрээ очоод уулзалт хийхэд яг ингээд иргэд хоёр хуваагддаг байхгүй юу. Яахаараа манай хүүхдүүдийг хүүхдийн мөнгөнөөс хасаж байгаа юм бэ? Та нар 100 хувь өгөөд тэр чинь сүүлийн уулзалтаар гайгүй байлаа. Одоо он гараад бид очно. 1 сараас эхлээд та нар хүүхдүүдийн 456000 хүүхдэд хүүхдийн мөнгө өгөхгүй. Ингэхэд бид нарын гэр хороолол дээр сонгогдсон гишүүд дээр хамгийн их тусдаг байхгүй юу. Очиход хоёр гурван айл яг адилхан. Адилхан нөхцөл байдаг байхгүй юу. Нэг айл нь excel-тэй, prius-тай ч юм уу хөргөгчтэй байж, тоос сорогчтой. Гэхдээ энэ чинь яг л тэр хүмүүсийн амьдрал адилхан. Тэр хүүхдүүдийн төрдөө итгэх итгэл нь байх ёстой. Иймд өнөөдөр бид дөнгөж сая харж байна шүү дээ, 850 сая доллар. 120 сая доллар. Ингээд хэчнээн тэрбум доллар өнөөдөр зээлээр авчихлаа шүү дээ. Үүнээс хүүхдийн мөнгийг 500 мянган хүүхдийн талд нь гэхэд хэдэн төгрөг хэрэгтэй юм бэ? Тавьхан тэрбум буюу хорьхон сая доллар хэрэгтэй шүү дээ. Тэгэхэд 20 сая доллар гаргахад валютын сантай бүтэн жил хэлэлцээр хийнэ гээд сууж байгаа байхгүй юу. 
Тэгэхэд үгүй, валютын сан хамаа байхгүй. Бид энэ шийдвэрээ гаргадаг гээд Гадаад харилцааны сайд нь яриад сууж байдаг. Бид энэ зөрчлийг чинь яриад байгаа юм. Та нар үүнийгээ ойлгомжтой болгочих. Үүнийгээ ойлгомжтой болгоод үнэхээр бид хүүхдийн мөнгийг өгөхгүй гэдэг шийдвэрийг гаргасан юм бол тэрийгээ ил хэлчих. Битгий зүгээр валютын сан руу чих. Цөмөөрөө хүүхдийн мөнгөө өгөхгүй гэдгийг Монгол Улсын Их Хурал шийдлээ гэдгээ ард түмэндээ үнэнээ хэлчих. Тэр нь үнэхээр амар шүү. 
М.Энхболд: - Хүрэлбаатар сайд хүүхдийн мөнгөний талаар хариулт өгье. 
Ч.Хүрэлбаатар: - Валютын санг дахиад яриад эхэллээ л дээ. Би ярья. Би сайн санаж байна. Сайханбилэг Монгол Улсын Ерөнхий сайд болоод их удалгүй валютын сан руу тусламж гуйсан бичиг явуулж байсан шүү дээ. Валютын сан нь ирээгүй л дээ. Тэгээд хүүхдийн мөнгийг айлд очиж хөргөгчийг нь тоолдог, телевизорыг нь тоолдог, мотоциклыг нь тоолдог ажил 2014 онд эхэлсэн шүү дээ. Та бүгд эрх барьж байхдаа хүүхдийн мөнгийг монголчуудын нийт 60 хувьд нь олгоно гэдэг шийдвэрийг гаргаад 2016 оны төсвийг тэгж баталсан шүү дээ. Хэрэгжүүлсэн. Тэгээд ийм юм хийгээд одоо гэнэт сэрсэн юм шиг ойлгомжгүй болоод байгаа юм. Түрүүн З.Энхболд Их Хурлын дарга байхдаа тэр Сайханбилэг Ерөнхий сайд нь валютын сан руу бичиг бичээд тусламж гуйгаад тэгсэн шүү дээ. Тэгээд орж ирээд түрүүн юу гэнэ үү, огт тийм юм мэдээгүй юм шиг бид нар яасан гээд. Хамгийн гол нь валютын сан нь тоогоогүй байхгүй юу. Бид нар үүнийг юм мартагдах болоогүй. Одоо эдийн засаг сэргэж байна. Зээлжих зэрэглэл нь гурван шатлал уначихсан байсан анх удаа фичер шат нэмээд сууж байна. 
Монгол Улсын валютын нөөц өнөөдрийн гэрээнүүд батлагдсанаар 2.7 тэрбум долларт хүрч байна шүү дээ, мөнгө нь орж ирвэл. Ингэснээрээ энэ төгрөгийн ханш чинь тогтвортой өсөхгүй гэдгийг түрүүчийн 2018 оны төсвийг хэлэлцүүлж байх үед энэ хэлээд байсан зүйл маань гол шалтгаанууд нь энэ. Монгол Улсын валютын нөөц хангалттай бий болж эхэлж байна. 2018 оны 01 сард төлөгдөх, 2018 оны 06 сард төлөгдөх 660 сая долларын чинь 60 гаруй хувийг нь бид нар өнөөдөр төлчихсөн сууж байгаа байхгүй юу. 280-аад сая доллар төлөөд боллоо. Валютын нөөцөө бүрдүүлчихсэн, эдийн засаг тогтворжоод зээлжих зэрэглэлээ олгодог байгууллагууд Монгол Улсын эдийн засгийг эергээр хараад эхэлчихсэн. Хүү буух нөхцөл бүрдчихсэн, ханш тогтвортой байх нөхцөл бүрдчихсэн ийм байгаа үед эдийн засгийн эерэг нөхцөлийг авчирсан тэр хамтын орнууд байна. Би нэр устай нь хэлмээр байна. Өмнөд Солонгос, Япон, Америк, Хятад, Дэлхийн банк, Азийн хөгжлийн банк, Олон улсын валютын сан энэ зэрэг байгууллагуудтай хамтарч энэ үр дүнд хүрч байгаа юм. Бид нар хүндрэхээрээ олон улсын хамтын ажиллагааны байгууллагуудаас тусламж гуйдаг. Жаахан мөнгөтэй болоод ирэхээрээ тэдэн рүүгээ нулимдаг тоодоггүй ийм байдлаас бид нар цэг тавих ёстой шүү дээ. 
Тэгээд тэд нарыг тоохгүй нөгөө хэд нь ч гэсэн бид нарыг тоохгүй л дээ яасан юм дээрээ. Үүнийгээ бахардаад сайхан зүйл байсан юм шиг өнөөдөр яриад байгаад би бас харамсаж байна. Монголчууд бид нар өөрсдөө ер нь цаашдаа олон жил тогтвортой хөгжье гэж байгаа бол бид нар олон улсын байгууллагуудтайгаа тогтвортой хамтын ажиллагаа хийх ёстой, хөрөнгө оруулагч нараа тогтвортой дэмжих ёстой. Түүнээс биш жаахан мөнгөтэй болохоороо ааш орчихдог шиг байж болохгүй шүү. Тийм учраас бид нар бодлого дээрээ тууштай, хамтарч ажиллаж байгаа хүмүүстэй тууштай, нэг зангаараа байхгүй бол болохгүй гэдгийг би хэлье. Хувь хүний зан дээр байдаг зүйл улс орны харьцаанд байх ёстой шүү гэдгийг хэлье.

М.Энхболд: - Гишүүд асуулт асууж, үг хэлж, хариулт авч дууслаа. Байнгын хорооны саналаар Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр төслийн бодлогын санхүүжилт”-ийн Санхүүжилтийн хэлэлцээрийг соёрхон батлах тухай хуулийн төслийг баталъя гэсэн томьёоллоор санал хураалт явуулъя. Санал хураалт.

45 гишүүн оролцож, 80.0 хувийн саналаар санал дэмжигдлээ. 
 

Эцсийн найруулга сонсгоё. Монгол Улсын хууль


Санхүүжилтийн хэлэлцээр соёрхон батлах тухай


1 дүгээр зүйл.Монгол Улсын Засгийн газар, Дэлхийн банкны Олон улсын хөгжлийн ассоциаци хооронд байгуулсан “Эдийн засгийн удирдлагыг дэмжих хөтөлбөр: Нэгдүгээр хөгжлийн бодлогын санхүүжилт”-ийн Санхүүжилтийн хэлэлцээрийг Монгол Улсын Засгийн газрын өргөн мэдүүлснээр соёрхон баталсугай. Эцсийн найруулга дээр саналтай гишүүн байна уу? Эцсийн найруулга сонссонд тооцлоо. Саяын сүүлийн хэлэлцсэн 4 асуудал хэлэлцээр соёрхон батлах тухай энэ асуудлуудыг Засгийн газраас яаралтай горимоор хэлэлцэж өгөөч гэсэн ийм албан тоот ирүүлсэн. Улсын Их Хурал  нэг өдрийн дотор хэлэлцээрийг нь соёрхон баталж өглөө. Өнөөдрийн чуулганы нэгдсэн хуралдаанаар хэлэлцэх асуудлууд хэлэлцэж дууслаа. Чуулган үүгээр өндөрлөж байна. Гишүүд сайхан амарцгаагаарай. 
Дууны бичлэгээс буулгасан:


ПРОТОКОЛЫН АЛБАНЫ                                          
ШИНЖЭЭЧ М.НОМИНДУЛАМ
